
mon feu bon maistre et seigneur, et descouver ' 4 mon pouvoir tous les

' Descouvrer, découvert, reconnu.




318 VOYAGE ET EXPEDITION

desseins, escarmouches, et autres choses que ce sont faictes en icelluy
voiage, voiant n’estre le moien & présent pour le service des armes, me
suis souvenu a meltre en lumiére un pelit discours du voiage de Sadicte
Majesté, fait audit Thunes et Goullette, auquel la chance et bon droit luy
fut si prospére qu’il pervint a tous ses desseins; lequel je présante a Vostre
Seignorie, vous suppliant en toute humilité le recepvoir, comme de celuy
qui est et sera perpétuellement, vostre trés humble et trés obéissant ser-

viteur,




CHAPITRE PREMIER.

L’an de la nativité nostre seigneur Jhésu-Crist, mil cinq cens trante cinq, 1535
le trés auguste César, trés viclorieux et trés crestien empereur Charles cin-
quicsme de ce nom, roy catholicque des Espaignes, des Deux- Syclllea, etc.,
archidue d’Austriche, duc de Bourgoigne, elc., conte de Flandres et de
Bourgoigne, clc., voyant et considérant, avee grand regret et desplaisir, les
grans (ravaulx ', maulx, cruaultez et tyrannies que l'infidelle ennemy Bar-
baroussa, nommé Trajerardin bassa, avoit faiclz et exercez, comme encoires
vouloit faire et exercer cn la Crestienté, mesmes és frontiéres et portz des
royaulmes et pays maritimes de Sa Majesté Impérialle, ou il avoit prins

‘ ung grant nombre de Crestiens, tant hommes que femmes et enffans, iceulx
emmenez ct détenans prisonniers et esclaves, davantaige que ledict Bar-
barossa, capitaine général en 'armée du Tureq, laquelle y menoit com-
posée d’enwiron trois cens voylles, tant galléres, fusles, brigantins que
aultres vaisseaulx de mer, bien pourvehuz, armez, équippez et munis de
gens de guerre, artillerie et aultres munitions, estoit parti de Constanti-
noble et venu au royaulme de Barbarie, ol il avoit prins le port ct fourte-
resse de la Goulette de Thunes, et mesmes icelle cité avec les portz
d’Africque, de Bona et Bizerta, frontiéres dudict royaulme et proches
desdicts royaulmes et pays maritimes dudict seigneur empereur, assavoir :
des ysles de Scecylle, Sardaigne, Maillorque * et Mynorque, et avoit aussi
d’icelle cité de Thunes déchassé le roy en intention d’occuper et tenirdedict
royaulme, s’y forlifier, remectre sus el accroytre son armée de mer, qui

' Travauz, peines, dommages. | ? Majorque.

estoit en ladicte Goulette pour, a la premiére opportunité et commodité du
temps, revenir contre ladicte Crestienté, icelle envahyr et grever et endom-
maiger a son pouvoir, Sadicte Magesté Impérialle qui, sur tout a tousiours
désiré et monstré laffection qu’elle pourtoit au bien, repoz, tranquilité,
deffence et sehurté de ladicte Crestienté, comme chascun scait, et que
d’icelle, mesme du coustel de Hongrye et Allemaigne, elle avoit au paravant
expulsé la propre personne dudict Turcq et sa totalle puissance, se déli-
béra et résolut, avecq divine inspiration, de encoires employer, non seulle-
ment ses forces, bons subgectz, mais aussi sa personne pour, moyennant
Payde de Dieu, résister audict ennemy, tant par deffencion que par trés
appre offencion; et i ceste fin dresser, équipper et mettre sus une armée de
mer de trois & quatre cens voylles, la plus puissante et myeulx équippée qui
seroit possible; mandant par tous les portz de ses royaulmes et pays, aussi
en la cilé de Gennes, au prince de Melphy, messire Andréas Doria, son
capitaine général en mer, & ce que en toute diligence on entendit soigneu-
sement & pourveoir, dresser et équipper fouttes les galéres, galyons, car-
racques ' et aulres vaisseaulx de mer qui pouvoient estre en chascune
d’icelles pars; donnant au surplus ordre d’en faire faire d’aultres de nou-
veaulx. Oultre ce escripvit au pappe, au collége des cardinaulx et i la reli-
gion de Roddes * affin qu’ilz advisassent de quoy et comme ilz voudroient
et pourroient assister a ladicte emprise, de laquelle icelle Magesté feit, par
son ambassadeur, le vycomte de Lambeke ®, advertir le roy de France a ce
qui voulssit envoyer ses galléres, comme ne se pouvant myeulx employer;
mais la responce fut négative disant qui ne se vouloit désarmer pour armer
aultruy; aussi qu’il y avoit tresves entre luy et ledict Barbarossa. Aprés
tous lesquelx advertissemens Sadicte Magesté Impérialle, pour icelle armée
accéllérer et tant myeulx ordonner et pourveoir a ce qui convenoit de tous
coustelz et estoit nécessaire pour la bonne et briefve direclion et exécution
d’icelle emprinse, s’estant résolu, comme dict est, et touteffois en elle mesmes
sans en avoir riens dict ne déclairer ouvertement de s’y trouver en per-
sonne, délibéra partir de sa ville de Madril au royaulme de Castille et aller

! Carracques, sorte de gros vaissaux marchands, que I'on armait en temps dec guerre.
* Religion de Roddes, 'ordre de Malte i Rhodes. | ® Jean Hannaert, s de Liedekerke, vicomte
de Lombeke. Voir, a ce sujet, les Papiers de Granvelle publiés par M. WEeiss, t. II, pp. 264 et suiv.

en sa cité de Bercellonne, faisant préalablement adviser et regarder a tout
ce qui concernoit el impourtoit au bien et bonne addresse des affaires, tant
dudict royaulme et pays que aultres de Sadicte Magesté, pour en laisser
bonne et ample information et instruction & I'impératrice, ma dame sa trés
chiére compaigne, et icelle pourveoir de bons et suffisans personnaiges de
conseil a la conduytte d’iceulx affaires durant Fabsence de Sadicte Magesté,
qui aussi passa et ordonna son testament et derniére volunté, en considé-
racion des infourtunes ésquelles les vyes des hommes sont subgectes
mesmes en tel et si loingtain voaige, lequel ne ce pourroit faire sans soy
mectre au dangier des quatre ellémens, comme chascun ayant naviger sur
mer scait; & quoy Sadicle Majesté voulut pourveoir.

Comme I'Empereur, laissant I'impératrice & Madril, enseynte, ce partit pour aller actendre et
avancer 'assemblement de son armée au lieu de Bercellonne, ot vindrent certains vais-
scaulx avec I'infant de Pourtugal et aultres de plusicurs endroitz.

A touttes lesquelles choses susdictes estant pourveu, advisé et ordonné,
et délaissant audict Madril ladicte impératrice, enseynte d’une fille, comme
despuis, par la grace de Dieu, il s’est vehu, et avecq elle le prince dom Phe-
lippe et I'infante sa seur, leurs enflans, Sadicte Magesté Impeérialle partit
d’icelle ville de Madril le deuxiesme jour du mois de mars audict an; et
continuant son chemin, parvint & Barcellonne; la ou estant, elle feit toutes
diligences et sollicilations possibles pour haster et advancer ladicte armée
et pourveoir a ce que tous les gentilzhommes, archiers de corps, hallebar-
diers de la garde et aultres ofliciers de sa maison fussent montez et armez et
esquippez tellement qui failloit et apparfenoit a sa suytte en ladicte
emprinse; & quoy chascun mectoit peynne et faisoit debvoir, selon sa qua-
lité, pour estre chose touchant et concernant 'honneur et service de Dieu.
Et ce pendant ledict prince de Melphy,suyvant le commandement de Sadicte
Magesté, faisoit de son coustel ses diligences et apprestz audict Gennes;
d'ou il vint amenant par devers icelle Magesté audict Barcellonne, le premier
jour du mois de may ensuyvant, vingt et dcux galléres, bien et parfaicte-

41

Mars.




Mai.

322 VOYAGE ET EXPEDITION

ment équippées et dressées; entre lesquelles estoit principalement la galére
capitainne, sur laquelle Sadicte Magesté debvoit passer, nouvellement con-
struytte a quatre reymmes par baneq, la plus belle, entiére et grande piéce
que P'on vit jamais sur mer; icelle ayant en pouppe deux grans estaindars,
'ung avec ung dévol crucifix et Paultre avec ung grand aygle, armoyée
aux armes de Sadicte Magesté, et au demourant toutte couverte et rem-
parée, comme aussi estoient toutes les aultres galléres de banniéres, estan-
dars et enseignes aux susdictes armes; lesquelles galéres, & leur entrée
dedans la playe * dudict Barcellonne, deschargérent toutes leurs artilleries,
en faisant pourmenades et voltes * sur la mer avec trompettes, clairons et
haulxbois sonnans. Ce qui estoil de grandissime pleisir & veoir, mesmement
a Sadicte Magesté, qui les regardoit par une fenestre de son palais, estant
sur le bord de la mer, auquel, bien tost apres, alla ledict prince de Melphy
faire la révérence et baiser les mains de Sadicte Magesté, de laquelle il fut
trés bien receu avec quelque petis propos et divises. Lesquelx finiz, s’en
retourna ledict prince en sa gallére. Auparavant la venue et arrivée ouquel
estoient désia venuz et arrivez en ladicte playe de Barcellonne vingt cara-
velles et ung gallyon trés puissant, bien pourveuz et fourniz de grosse
artillerie et bonne munition, que le roy de Pourtugal envoyoit & Sadicte
Magesté Impérialle, avecq le prince infant dudict Pourtugal pour Faccom-
paigner en ladicte emprise. Lesquelx vaisseaulx et les susdictes galléres
dudict prince de Melphy, a son arrivée, se saluarent réciprocquement de
leurs artilleries de telle impétuosité, qu'une sy grande quantité de grosses
artilleries peult signiffier, faire penser et croire. Aprés laquelle réciprocque
salutation arriva Parmée des carraques, gallyons, grandes naves, hulques *,
escorchepins * et aultres vaisseaulx de mer, sur lesquelx estoient l'infan-
terie espaignolle et la pluspart des victuailles et aultres, ou se debvoient
embarquer les chevaulx de Ia maison et court de Sadicte Magesté ; laquelle
armée avoit eslée dressée et assemblée au port de Malga®, coste de
Granada.

' Playe, plage, port, golfe. | * Voltes, évolutions. | * Hulques, heu, sorte de bateau, en fla-
mand hulk. | * Escorchepin, bateau de transport, en espagnol escorchapin. | * Malaga.

Comme Pempercur s’embarqua et parti de Bercellonne aprés I'assemblement des susdicts
vaisseaulx.

Aprés I'assemblement et que touttes choses furent apprestées et mises en
ordre, et avoir pourveu de naves et galléres les ambassadeurs qui rési-
doient prés Sadicte Magesté, tant des cours de France, Angleterre, Savoye,
Venize, Mylan, Ferrarc que aultres, pour leur port et passaige audict
voyaige, icelle Magesté feit commander que tous chevaulx, desquelx aupa-
ravant elle mesme en avoit veuc la monstre, cnsemble ceulx des Hommes
d’armes et officiers de sa maison en nombre de mille et cinq cens chevaulx,
se embarquassenl avecq les provisions de paille, avoinne et orge, et suy-
vamment en aullres vaisscaulx les personnes; a quoy fut dilligemment
satisfaict. Et de sorte que le dymanche, pénultiéme jour du mois de may,
environ les dix heures du matin, Sadicte Magesté Impérialle, ayant ouy
messe et s'estant mis en estat de vray prince crestien, soubz la garde et
protection de Dieu trés puissant, s’embarqua et monta sur mer en la gal-
lére capitainne quadryremme, accompaigné du prince infant de Pour-
tugal, son beaul frére. Et a l'instant dudict embarquement, pour sngml'ﬁ-
calion d’icelluy, Iartillerie de tous les vaisseaulx de Parmée se des¢hargea
et aussi corresponsivement celle de ladicte cité, tellement qui sembloit les
roches et montaignes d’allentour pour la fouldre de Juppiter descendre et
tresbucher aux abismes. En aprés se ouyrent longuement de tous coustelz
trompettes, clayrons, haulxbois, tamborins et aultres instrumens. Pour
laquelle chose veoir et ouyr tout le bord de la mer et aussi les fenestres
regardans sur icelle en cest endroit estoient plains et couvers d’ung peuple
innumérable, plorans, gémyssans et levans les yeulx et les mains au ciel,
en priant Dieu pour la prospérité du voyaige de Sadicte Magesté et de
toutte son armée; duquel embarquement, ensemble de la susdicte résolu-
tion que Sadicte Magesté avoit prinse d'aller en personne & I'exécucion
d’icelle emprinse, dont paravant, comme dict est, elle n’avoit faict ouverte
déclaration, et aussi de la faculté et puissance d’icelle armée fut descript et
donnez advertissement en tous lieux et endroitz par postes et courriers, que
a ceste fin furent expressement dépeschez le mesme jour; durant lequel il

feit ung calme et faulte de vent, au moyen de quoy on séjourna jusques au
lendemain huit heures du soir, que le vent se renouvella au renouvelle-
ment de la lune; lequel calme vint bien au propoz & plusieurs, qui n’avoient
heu le moyen d’embarquer eulx et leurs bagues, dont cependant ilz heurent
temps et loysir de se mectre en mer sur les vaisseaulx que leurs avoient
cstez ordonnez. Et ledict lendemain se feit voille pour commencer a se
mectre en train, aussi que chascun fut plus tot prest et les naves s’avan-
cassent de saillir en mer et mectre aux voilles; la gallére de Sa Magesté,
accompaignée d’aucunes aultres, estoit désia encrée et avancée quatre
milles en mer.

Comme I'empereur naviga et parvint & royaulmes de Maillorque et Mynorque, et comme il
y {ut honnorablement receu.

Estant Sadicte Magesté, ensemble son armée, ainsi que dit est, partie de
la playe de Bercellonne pour suyvre son voyaige, et se trouvant désia en
haulte mer, le vent vint & faillir le mardi suyvant, tellement que ledict jour
et le lendemain se naviga 4 demy vent contraire et mesmes les galléres a
force de remmes, tant en temporisant et gaignant chemin, que suracten-
dant les naves; pendant lequel temps lon vint & approucher lisle du
royaulme de Maillorque; laquelle on penssoit que Sadicte Magesté deut
aller visiter ou, a tout le meings, la cité de Maillorque, ville capitalle de
ladicte ysle,ou quel — pour le mieulx — actendu les calmes et susdicts vens
contraires, fut advisé d’abborder avec lesdictes galléres. Pourquoy faire et
aflin de ne perdre temps, en actendant le vent propice et délaissant les
naves derriére, Pon print plus hault en mer, navygant encoires & reymmes
toute la nuyct et jusques au jeudy matin, que le vice roy dudict Mail-
lorque estant adverti dudict passaige, par gens qu'il avoit mis au guet sur
les montaignes pour descouvrir et appercevoir ladicte armée, vint en ung
brigantin avec plusieurs raffrechissemens de provision, comme fructaiges,
pain, vin, volailles, eaues doulces et [resches en grans potz de terre, aussi
plusieurs confytures, eaues de multes* et aultres délicatesses, dont il pour-

t Multes, myrtes, de l'espagnol murias.




DE CHARLES-QUINT AU PAYS DE TUNIS. 325

veut la galére de Sadicte Magesté et feit présent en aucunes des aultres,
apprés lavoir trés humblement supplier vouloir prendre port audict
royaulme en une petite ville proche de la a vehue d’ceil, nommée Alcodia’,
pour la consolation et grande satisfaction des habitans d’icelle et aussi de
plusieurs subgectz de ladicte isle qui accouroient, tant a pied que a cheval,
de tous coustez audict lieu, pour veoir leur roy et empereur, aveci le pas-
saige de ladicte armée, espérant la descente en terre de Sadicte Magesté
pour aller visiter ladicte ville; de laquelle plusieurs habitans avoient
amenez chevaulx et mulets sur le bord de I'caue pour y mener et en ramener
ceulx qui descendroient, bien considérant qu’ilz seroient fatiguez de la mer,
d’ou est distante ladicte ville une mille; de laquelle s’aproucharent lesdictes
galéres, que encrarent audict port pour descendre Sadicte Magesté, que
accompalgnee dudict seigneur infante et de plusneurs aultres prmces, ducz,
marquns, contes, barons et aultres nobles seigneurs et genhlzhommes de sa
maison, ala et entra ledict mesme jour en icelle ville, ou se feit démonstra-
tion de toute joye et alégrye, tant des séculiers que regullers, qui estoient
revestuz de leurs habis ecclealastlcques, et avec grandes banniéres,  confa-
nons et croix d’églises pour recepvoir Sadicte Mageste et la reconduyre en
sa gallére, comme il fut faict aprés qu'elle heust ung peul séjournez en
ladicte ville, ou aussi descendirent plusieurs barons el gros personnaiges
pour ung peu se récréer et pourveoir de quelques victuailles fresches;
lesquelx voyans Sadicte Magesté retourner en mer et entendans la trom-
pelte sonner la retraicte, se rembarquarent incontinant; puis aussi tost les
galléres levarent les ancres et commencearent & reymmer, aians le vent
conlraire, et allarent ainsi toute la nuyt jusques au bord de lisle de
Mynorque, la ou I'on séjourna seullement I'heure du disner. Et descen-
dirent aucuns sur terre pour se récréer, que incontinant aprés se rembar-
quarent avecq toutesfois si peul de vent oppourtun et commode, que le
plus ce naviga & reymmes jusques au sembedy, que entre les unze et doze
heures du jour l'on arriva au port de la ville de Mahon, qui est une'bonne
villette dudict royaulme de Mynorque, assise sur une montaignette et boc-
caige d’assez pénible accez; dedans le port de laquelle entrarent loules
lesdictes galléres, estant icelluy trés beaul, spacieulx et seur, enclos de

v Alcadia.

montaignes allentour avec une assez estroicte entrée, et est suflisant pour y
tenir et séjourner cinq ou six cens naves. Mais avant ladicte abbourdée et
arrivée et incontinant qu’icelle armée fut apperceue par ceulx de ladicte
ville, le vice roy dudict royaulme, qui, pour lors estoit en icelle avec
qualre cens piétons, soldas et aussi les habitans, tous iceulx ensemble sail-
lirent en armes de ladicte ville et vindrent sur le bord du port pour recep-
voir Sadicte Magesté, que y descendit et ouyt messe. Aprés laquelle incon-
tinant se rembarqua et alla disner en sa gallére; et le vice roy feit provision
d’aucuns raffrechissemens pendant que 'on séjourna audict port, attendant
la reste de 'armée, (ue I'on extimoit estre encoires bien loing en mer, pour
la contrarietté et incommodité du temps qu’elle avoit heu; nonobstant
lequel elle vint, comme il pleut & Dieu, abborder toute la compagnie prés
dudict port, de la montaigne duquel elle Sapparut et descouvrit clerement.

Comme I'empereur partit du port de Mahon, et poursuyvant son chemin, abborda au port
de Caillery !, royaulme de Sardaigne, ot il treuva le marquis de Gasto avec quantité de
vaissaulx de mer, tant du pappe et aultres envoyez par luy et les chevaliers de Rhodes,
ausquelx estoit embarquée Parmée venant d'Ytalie.

Le dymanche au soir ensuyvant Sadicte Magesté, avec touttes ses gal-
léres, sortit dudict port et incontinant joinct ausdictes naves et reste de
ladicte armée, reprins le navigaige, tant a voilles que a reimmes; et selon
la petite commodité du temps et du vent, qui estoit faible, 'on demeura
assez longuement coustoyant ladicte isle de Mynorque, sans la perdre de
vehue, prenant aucunefois terre en lieux stérilles et inabbitez, ou icelle
Magesté descendoitet faisoit célébrer messe, puis se rembarquoit. Et ainsi se
passa le temps jusques au mardy et mercredy, que avec lesdictes galléres
seulles se traverssa et passa le goulffe, estant lesdictes naves demourées
derriére pour n’avoir pehu suyvir, lesquelles, d’austant que la mer estoit
haulte et brave et le vent fort aspre, 'on ne sceut actendre pour passer

1 Cagliari.




DE CHARLES-QUINT AU PAYS DE TUNIS. 327

assembléement avec lesdictes galléres, dont Sa Magesté feit gecter les
ancres apprés avoir passer ledict goulffe pour les actendre, prenant terre
en l'isle appellée de Sainct-Pierre, qui est prés, et a la vehue d’environ
vingt mille du royaulme de Sardaigne. Au goulphe ou playe de la cappi-
talle ville du royaulme nommeée Caillery. arriva Sadicte Magesté le jeudy
suyvant, dixiesme dudict mois, a onze heures du soir, y trouvant lesdictes
.naves désia ancrées avec aulcunes galléres, qui les avoient accompaignées,
icelles ayans passé plus hault en la mer. Cependant que I'on les actendoit
en ladicte isle Sainct-Pierre, aussi s’i trouva armée des galléres. carraques,
naves, fustes, brigantins et aultres vaisseaulx de mer, que monseigneur le
marquis del Gasto avoit auparavant amenés de Gennes avec les gens de
guerre allemans et ytaliens, semblablement celles que avoient estez
armées et esquippées a Napples et Scecylle. avecq la vielle infanterie
espaignolle et les provisions et munilions que avoicnt esté faictes ésdicts
deux royaulmes; laquelle armée et vaisseaulx susdicts dudict marquis
estoient la arrivez il y avoit six jours, ensemble aussi six galléres du
pappe, quattre de la religion de Rhodes et le gros gallyon d’icelle; pareil-
lement y estoit Anthoine Dorya avec ses cinq galléres; de maniére qui ce
treuva audict port le nombre de soyxante et quatorze galléres et plus de
trante aultres vaisseaulx a reimmes, tant galliottes, fustes que brigantins;
aussi plusieurs aultres vaisseaulx de mer sans reymmes; entre tous lesquelx
esloient dix gallions, trés puissans, bien armez et artillez, plusieurs car-
raques et grosses naves, trés bien pourveues et esquippées, dont le tout
ensemble revenoit a plus de trois cens voylles. Et le lendemain au matin,
vendredi unziéme, dez le point du jour, icelles galléres, qu’avoit amenées
icelluy marquis, commencearent & reimmer ; et avecq enseignes et ban-
niéres desploiées vindrent passer par devanl la gallere de Sa Magesté, la
saluant ct a grant crix et haulte voix et sons de trompettes et clairons, en
inclinant lesdictes banniéres et deschargeant leur artillerie, 4 laquelle cor-
respondoit celle des galléres ct aultres vaisseaulx aiant jusques la accom-
paigné Sadicte Magesté, que combien tost aprés ladicte salutation feit
reimmer sadicte gallére capilainne, suyvie des celles de sa compaignye,
navigant et passant par le millieu de ladicte armée, vaisseaulx et susdicts
gens de guerre dudict seigneur marquis ; lesquelx voyans aproucher d'eulx
ledict estandart du crucifix et celluy des armes de Sadicte Magesté des-

Juin,

ploiez et flottans en Dair, tyrarent, et tous ensemble deschargérent leurs
harquebouses et grosses artilleries; de sorte qui ne se voyoit que feug et
fumée par dessus la mer. Et sembloit & veoir ladicte armée ainsi assemblée,
pour la grosse multitude des naves et aultres vaisseaulx en estans les
voilles recuillies, que ce fut une grande forest d’arbres deffuillez, comme
en temps d’yver. Aprés ce que dessus, Sadicte Magesté vint, suivie de
toutes les galéres, getter les ancres au bord de terre pour se rafreschir
d’eaue doulce, de quoy toute ladicte armée renouvella sa provision en grans
tonneaulx et barrilz, icelle eaue venant d’une petite riviére courant la
auprés et entrant en la mer, le long de laquelle estoient plusieurs vivan-
diers de ladicte isle avec quelques victuailles, dont aussi plusieurs se pour-
veurent et raffrechirent.

Comme I'empereur fut honnorablement receu & Caillery, ville capitalle du royaunlme de
Sardaigne.

Et la nuyt du vendredy Sadicte Magesté ensemble touttes lesdictes gal-
leres, délaissant en ladicte playe les naves & I'ancre, vint a reimmes et arriva
au port de la cité de Caillery, le lendemain doziéme dudict mois de jung,
a quatre heures du matin, que lors se tyrarent d’icelle plusieurs coptz de
grosse artillerie, dont elle estoit bien pourvehue. Les habitans de laquelle
avoient faict dresser ung pont deppuis la muraille embas jusques environ
cinquante pas en leaue dudict port. Lequel pont estoit tout couvert et
tapisser de draps rouges et jaulnes, et venoit respondre et joindre jusques
a la pouppe de la gallére de Sadicte Magesté, tellement que, par le degré,
d'icelle se pouvoit facillement entrer et saillir sur ledict pont, au bout
duquel vindrent en bon ordre, environ les huit ou neuf heures du matin,
que Sadicte Magesté estoit désia habillée, I'arcevesque et tout le chappitre
de ladicte ville, ensemble les religieux des cloistres et monasteres, tous
revestuz el en dévote procession, avec le vice roy dudict royaulme, régens,
gouverneurs, conseil et citoiens d’icelle ville, pour recepvoir Sadicte
Magesté, que incontinant descendit de sa gallére, accompaignée dudict
seigneur infant de Pourtugal et de plusieurs aultres princes et grans sei-

gneurs de sa maison, jusques a la premiére porte de ladicte cité; en laquelle Juin.
entrant, elle confirma les privilléges, jura Pobservance d’iceulx selon la
coustume, puis désla fut conduit et mené en I'église archiépiscopale, ou il
ouyt messe; aprés laquelle retourna disner en sa gallére. Es portes d’icelle
cité et aussi en aulcunes rues. mesmes par ou Sadicte Magesté passa,
estoient dressez et construictz plusieurs arcz triumphaulx, mottetz °,
escriptz et divises & 'honneur, exaltation et louange d’icelle Magesté et de
sa saincte emprinse. Davanlaige toultes les fenestres des dictes rues, bien
parées et tapissées, estoient plainnes de dames et groz multitude,de peu-
ple, démonstrans singuliére joye de veoir leur prince, pour la bien venue
duquel lartillerye tyroit encoires de tous coustelz; sur les tours, boulle-
variz et murailles, a tous les créneaux desquelles tours y avoit de grandes
banniéres et estandars avec aigles, aux armes de sadicte Magesté et dudict

royaulme.

Comme Vempereur, aprés avoir donné ordre aux affaires de son arméc, et faict dépescher
postes ct courriers pour advertir du succés d’icelle, le lendemain saillit du port pour faire
voille et suyvre son chemin & la premiére oportuniié du temps. ’

Aprés avoir Sadicte Magesté mit Uordre qui convenoit, tant aux naves
que gens de guerre venans sur icelles et faict distribuer et embarquer gros
nombre de beufz, veaulx, mouttons, vollailles, grande quantité de vins,
biscuit et chairs sallées, dont ledict vice roy avoit faict faire apprestz et
provision a cest effect, icelle, pour non perdre temps, feit sonner la retraicte
d’ung chascun en sa gallére, ordonnant, aprés cela, que toutes icelles sail-
lissent du port et se meissent en mer, pour estre tant plus prestes a faire
voille, si vent propice souffloit. Et le dymanche, treiziéme, Sadicte Magesté
redescendit en terre pour ouyr messe; et, incontinant aprés, s’en retourna
disner en sa galiére, ou elle feit dépescher de tous coustelz, asscavoir en
Espaigne, Italye, Allemaigne, Flandres, Bourgogne et aussi ailleurs,  ses

' Moltetz, sorte de poésies. .

ambassadeurs et gens, pour advertir du succés de sa navigation deppuis le
dict Barcellonne jusques audict Caillery. Ce qu’elle feit, tant en démons-
tration de Pamour qu’elle pourtoit a ses bons subgectz, que pour le plesir
qu'ilz avoient entendant souvent nouvelles prospéres de leur prince.

Comme 'empereur partit de Caillery, et approchant de la coste de Barbarie, il se descouvrit
deux frégates francoises venant de la Goulette.

Le lendemain lundy, quatorziéme de jung, sur les neuf heures du matin,
toutte I'armée se meit au navigaige contre la Goullette et Thunes, et
moyennant encoires la divine faveur et assistance exécuter ce qui semble-
roit et trouveroit convenir pour le mieulx contre ledict Barbarossa, qui,
selon quelques advertissements que Sadicte Magesté avoit heuz par captifs
chrestiens, qui peul de jours au paravant.sestoient eschappez du dict
Thunes, avoit mis ses galléres au canal d’icelle Goullette et repartis aul-
cunes d’icelles en aultres lieux de la commarque ‘, y faisant ausurplus faire
toutes réparations, fortifications, munitions et apprestz en délibération de
attendre et se deffendre de et encontre Parmée de Sadicte Magesté; laquelle
armée, estanl toute embarquée, preste et en ordre pour faire voille, et souf-
flant incontinant ung vent tant commode et propice que meilleur ne se
pouvoit désirer, partil; et continuant son chemin avec ledict bon vent en
pouppe, toutes les galléres d’icelle armée ensembléement arrivarent, le
mardy lendemain, avant le jour, en la terre et coste du royaulme de Bar-
barye; passant le long de laquelle, se voyoient plusieurs tours et chas-
telletz, fondez a assis sur haultes roches, 2 la mode du pays, d'ou se
tyrarent aulcuns coptz d’artillerie perduz et sans faire dommaige a ladicte
armeée. Aussi si faisoient/feugz et grandes fumées, mesmement en aucunes
haultes tours rondés a faire guet, assises sur le sommet des dictes montai-
gnes. Ce que faisoient pour signiffier i ceulx dupays la venue d’icelle armée.
Et,environ deux heures aprés midy, Sadicte Magesté,avecq ses dictes galléres,

! Commarque, frontiére,

ancra 4 ung port prouchain nommé Farina', qui est le premier que I'on treuve
deppuis ledict Sardeigne, dystant de trante a quarante mille de ladicte Goul-
lette ; ouquel port icelle Magesté s'arresta pour attendre la pluspart et sur-
plus des naves et de 'armée, qul estoit demeurée ung peul derriére; lequel
environ trois heures aprés arriva audict port, d'ou toute I'armée se partit
incontinant et passa oultre jusques au bout du goulphe, a trois milles de la-
dicte Goullette. Approuchant de laquelle et costoiant ledict royaulme de
Barbarie ung chascun de I'armée, tant galléres que aultres valsseaulx,
regardoit et entendoit & prandre ses armes et bastons pour estre ' sur ses
gardes et en plus prompt appareil, si d’adventure quelque embuche ou ren-
contre des ennemys avenoil, comme on soupeconnoit; ce que tdulesfons
n’advint. Mais seullement se trouvarent deux frégates fran(}onses, que fu-
rent apperceues prés dudict port, et par aucunes galléres suyvies, prinses
et admenées a ladicte gallére capitainne. Les conducteurs desquelles fré-
gattes furent interroguez, se trouvarent fort estonnez et en différens pro-
pos; néantmoings en fin se convent, comme aussi ilz confessarent, qu’ilz
venoient de ladicte Goullette et de Thunes pour s’en retourner a Marseille,
que faisoient, bien que ce n’estoit pour chose que convint a l'aide et assis-
tance de ladicte armée. Et dict 'ung des cappitainnes d’icelles, qui estoit
frangois natural, que désia y avoit quelques jours que ung nommé La
Forest, secrétaire du roy de France, avoit esté dépesché et envoyé de la
court dudict roy avec 'ambassadeur dudict Barbarossa, et estoit désia parti
dudict Thunes, dépesché de luy pour aller devers le Turc l'advertir de
la venue d’icelle armée chrestiene et des préparatifs qui faisoit pour y ré-
sister et s’en deffendre. Aussi dict ledict capitainne que ledict de La Forest
pouvoit désia estre a Constantinople, de I'arrivée duquel I'on avoit heu cer-
taines nouvelles, et davantaige que, par l'advis, conseil et ordre d’icelluy,
ledict Barbarossa avoit faict faire plusieurs fortiflications, réparations,
canonniéres et batillons en ladicte Goullette, comme aprés la prinse
d’icelle on veit et apperceut clerement.

t Porto-Farina, dans la régence de Tunis.

Juin.




Juin.

332 VOYAGE ET EXPEDITION

Gomme 'empereur approchant de la Goullette feit mectre son armée en ordre de bataille, et

envoya une gallére el une galliotle descouvrir ladicte Goullette, auprés de laquelle fut
prinse le mesme jour une tour.

Venant dudict port de Farina a ladicte Goulletle et approchant d’icelle,
comme dict est, se manda, de par Sadicte Magesté Impérialle, & chascune
des dictes galléres, par un brigantin alant et venant de 'une a aultre, le
lieu et ordre qu’elles debvoient tenir pour,par rancz,se mectre en bataille,
si besoing estoit, pourvoyant chascune en son artillerie et en I'adresse de
ses armes. En quoy ilz faisoient bon debvoir et entendoient diligemment,
désirans de bon cueur venir en besongne et & la main avec lesdicts enne-
mys; plusieurs desquelx I'on voioit parmy le territoire et aux champs, tant
a pied (ue a cheval, avec longues picques, bastons et tergettes * courir d’ung
coustel et d’aultre par les villes, villaiges et aultres lieux de la commarque
dudict Thunes, pour advertir de l'arrivée d’icelle armée; toutte laquelle
estant mise en ordre de bataille, estandars et banniéres desployées, voilles
au vent propice et temps a souhait, approcha le fort de ladicte Goullette,
devant laquelle furent envoyées avec reymmes une gallére et une galliotte,
pour veoir quelle contenance tiendroient ceulx de dedens et quelle appa-
rence de garnison et provision il pouvoit estre. Lesquelles apperceurent
ayséement, au canal d’icelle, les galéres, galyottes, fustes et brigantins
dudict Barbarossa, ores que de la pluspart d’icelles, qui estoient toutes
couvertes de banniéres blanches, les mastz fussent abbatuz. Et lesdictes
gallére et galliotte, environ ung mille et demy prés d’icelle Goullette, se
tyrarent incontinant aucuns coptz de grosse artillerie, avec bouletz de fonte
bondissans en mer. et qui sembloient bien sortir de bonnes et grosses
piéces contre icelles, qui rendirent incontinant le réciprocque. Et apreés
avoir oytle signe de rappel,que le capitainegénéral leur avoit donné et feit
d’ung copt de canon, se retirarent inconlinant, aiant sceu ce que ce pouvoit
estre d’icelle Goullette, et de sa force, avec le moyen qu’il y avoit de 'assié-
ger et assaillir, tant par mer que par terre, selon son assiette et situation,

v Tergettes, (regets, frondes.

et ce que l'on pouvoit juger y estre d’artillerie et munityon. Aussi aprés Juin.

avoir faict assentir et regarder le lieu le plus commode, ol se pouvoit le .
plus convenablement désembarquer 'armée, fut consulté et advisé, par les

capitaines et gens ayant principalles charges en icelle armée pour ce appel-

lez en la gallére de Sadicte Magesté, que, le lendemain mercredy, seizieme

dudict mois de jung, se désembarqueroit et mectroit en terre toute ladicte

armeée pour tout; lequel jour de larrivée, pour cause que I’heure estoit désia

tarde, ne se passa plus avant et ne feit davantaige, sinon quaulcunes gal- .
leres tyrarent quelques coptz de canouns contre deux tours, assises sur le

bord de la mer et dystantes 'une de 'aultre d’environ une mille; de Pune

desquelles se tirarent aussi quelques coptz de petite artillerie par ceulx de

dedans, en fin ’habandonnarent et délaissérent; et sappelloit la tour du

Sel, d’austant qu'aupreés d’icelle est connue ung petit estang d’eaue salée,

que la mer y gette quant elle flotte; laquelle eaue, par I'ardeur du'souleil,

se convertit en sel.

Comme l'armée fut désembarquée et y heut quelque petit désordre par les soldatz.

Le lendemain, mercredy seiziéme, suyvant la susdicte résolution, les
galliottes, fustes et aultres petis vaisseaulx a reimmes se trouvarent au
matin, comme il leur avoit esté commandé et ordonné, ou estoient lesdicts
gallions, carracques et grosses naves que, comme cy devant est dict, pour-
toient ladicte infanterie, pour icelle désembarquer et mectre en terre et
conséquemment la reste de Parmée. Ce que fut faict avecq grandissime dili-
gence. Kt estoit grand plesir et passe temps de veoir ladicte infantcrie,
mesme d’Alemans, qui sailloient' en I'eaue avec leurs picques et bastons,
comme ilz approchoient le bord de la terre, aians si grande affection d’y
estre, qu'ilz ne pouvoient prendre la patience qu’on les y mena ou pourta
dedans les esquyfles et barques, comme plusieurs maronniers * faisoient;
les aultres la ot estans, couroient d’une part et d’aultre, tyrans harquebu-
sades et escarmuchans contre aucungs chevaulx turcs et moresques, qui

! Sailloient, sautaient. | * Maronniers, marins.

voltigeoient par la campaigne, dont il penssa venir plus grand désordre.
Mais aussi tost avant que le tout fut désambarqué, Sadicte Magesté, de la
prudence et présence de laquelle déppendoit tout I'ordre et efficace de
ladicte armée, voyant iceulx soldatz ainsi désordonnez, se feit mectre en
terre, et avec elle ledict seigneur Infante. Et estant icelle a cheval, accom-
paignée et suyvie d’aulcuns colonnelz et capitaines de ladicte infanterie,
ensemble de quelques gentilhommes de sa maison et aultres, courut de
tous coustelz, fesant rassembler, joindre et mectre en ordre, par escadrons,
ladicte infanterie désid desbarquée, actendant la reste que continuellement
s’amenoit en terre.

Comme fut prinse I'aultre desdictes deux tours estans prés ladicte Goullette.

Icelle mesmes matinée fut baptue a grandz couptz d’artillerie une grosse
tour quarrée, qui est I'une des deux devant dictes, prés du bort de la mer
et de ladicte Goulette, et s’appeloit la tour des eaues, pource quauprés
d’icelle estoient aucuns puys, ésquelx les habitans de ladicte Goullette et
aultres circonvoisins, avec les vaisseaulx de mer la habordans, souloient
prendre leur provision d’eaue doulce. Laquelle tout ensemble quelque artil-
lerie y estant, fut bientost prinse et gaignée, comme aussi furent aucungs
villaiges, chastelletz et cytadelles proches et assis ou pourpris et territoire,
ou estoit anciennement édifliée la grande cité de Cartaige. Esquelx lieux
aucungs soldatz insolens commanceérent a brusler et aussi plusieurs groz
monceaulx de paille, plains de froment et d’orge. Ce que voyant, Sadicte
Magesté fit cryer et ordonner et deffendre, sur peinne de la hart, de non
plus ce faire, et que tous piétons, avanturiers,n’estans inscriptz, enrolez ny
retenuz en soulde, se eussent a retirer soubz quelz capitaines et enseignes
ils debvoient aller et marcher, aussi que tous souldatz et ofliciers de gal-
léres, y retenuz ordinairement, n’en sortissent, sans licence et congé exprés
du capitaine de la gallére, en la mesme peynne, affin que par ce il n’avint
désordre en ladicte armée, si quelque affaire se offroit.

Comme Pempereur feit camper son armée alentour d’auleuns vilaiges, ot eclle estoit logée
avec sa cour, attendant que ses tentes et pavillons fussent désembarquez.

Ainsi se passa ledict jour de mercredy. Et le jeudy, dix septiéme, 'on feit
marcher et camper 'armée par escadrons et quartiers i l’environldesdicts
petis villages, assis au pourpris de ladicte ancienne Cartaige; auquel lieu
Sadicte Magesté et aucungs principaulx personnages estoient logez, en
attendant que leurs tentes et pavillons fussent desbarquez; pourvoyant
ausurplus de tous coustelz aux aguetz, pour cause des escarmouches que
souvent se faisoient a la desrobée et surprinse par aucuns gens de cheval
turcs et mores sachant les chemins, sentiers et escappades du pays ‘et terri-
toire d’allentour desdicts villaiges; lequel territoire, jusques au bout de la
mer, est bon et fertille et plain d’oliviers, figuiers, vignes et aullres arbres.
Aussi estoit en la pluspart semez de grandz milletz, et au reste de beaul et
grand fenoil, quasi meur et doulx comme anys.

Comme une nave, toute plainne de marchandise, venant de Constantinoble i la Goulette, fut
prinse et sacagée.

Le vendredy, dix huitiéme dudict mois de jung, au point du jour, s’aper-
ceut une nave qui venoit droit au port de ladicte Goullette ; laquelle, apper-
cevant 'armée chrestienne, penssa se retirer; mais elle estant apperceue
d’icelle armée, fut incontinant suyvie et chasséc par aucunes galléres et
mesmes par celle de la Quilla. Et se connoissant ladicte nave estre bien
tost attaincte, se meit a Pavanture d’eschapper et saulver les personnes
allant avec vent en pouppe donner en terre pour fuyr le bas d’une mon-
taigne. Ce que voulant faire ceulx de dedans, ne différoient saulter en I’eaue
en aprochant le bort de terre, tant ilz avoient grande envye d’y estre; mais
aulcuns souldatz ayant apperceu ladicte fuytte, bien s’asseurant qu’il y avoit
buttin, coururent par la mesme montaigne et rencontrérent lesdicts fuyans,
qu'ilz prindrent prisonniers. Et aprés pillarent et saccagearent ce qu'ilz

peurent des meubles dudict vaisseaul, qui fut bien tost et sur I'heure saisi
par le capitainne, messire Antonio Doria, ou nom du prince de Melphy,
chassant d’icelluy les pillars, ausquelx il ne donna le loysir de prendre le
meilleur et principal, qui estoit d’espiceries et aultres diversses marchan-
dises venans de Constantinoble et appartenans a ung marchant juifz, dont
le plus grant proflit fut extimé a trante mille ducaz pour ledict prince et
capitainne geénéral.

Comme par plusiears chrestiens esclaves, eschappez des enncmys, et lesquelx reffugcoient
au camp qui aprocha d'icelle Goulleite, I'on fut averti du pourtement dudiet Barbarossa,
¢t comme ce mesme jour advint une escarmuche, o il y en heut beaulcopt de tuez et
blessez.

Plusieurs chrestiens captifz et esclaves se eschapparent des ennemys et
reffugeoient au camp de Sadicte Magesté, ou se admenoient aucuns prison-
niers turcs mores; lesquelx I'on interrogeoit des affaires dudict Barbarossa,
au meings de ce qu’ilz en scavoient et ou il estoit, disans les ungs qu'il
estoit dedans Thunes, les aultres en la Goullette ; par aucuns desquels, tant
chrestiens que aultres, Sadicte Magesté entendit la bonne provision d’artil-
lerie, fortifficacion, munition et garnyson estant dedans. Quoy considérant
Sadicte Magesté el qu’a ceste cause I'entreprinse sur icelle ne se pouvoit
exécuter promptement ne la prendre de plainne arrivée, qu'une tropt
grande partie de son armée, tant par mer que par terre, ne fut mise en
grand dangier, meit en délibération et proposition ce que luy sembloit bon
de faire, mesmes si seroit meilleur aller contre ledict Thunes. Sur quoy,
apres avoir oy l'advis d’'ung chascun a ce appelé par icelle Magesté, et con-
sidéré encoires la susdicte force de ladicte Goullette, laissant laquelle der-
riére pour aller sur ledict Thunes et s’esloignant de I'armée de mer sans
laquelle les victuailles ne se pouvoient que trés-difficillement recouvrer
pour en pourveoir ladicte armée de terre, qui par ce moyen heut peu tum-
ber en grand péril et extrémité, fut advisé et résolu, pour le myeulx, de
préalablement gaigner, avoir et tenir ladicte Goullette. De laquelle & ceste
fin Sadicte Magesté s’aprocha, planta et dressa son camp & la vehue et en-

viron deux mille prés d’icelle, la ou elle feit hesongnes dlhgemment et faire
les tranchées, bastillons et rampars pour approcher et mellre lartillerie qlll
fut lors désembarquée, grosse, tres belle et en grand nombre, bien esquip-
pée, affustée et preste & batlre ladicle Goullette, quant il en seroit temps, et
lesdiclz rempars et bastillons seroient faictz; ausquelx se besongna inces-
samment dois le vendredy dix-huitiéme, jusques au vingt-troisiéme jour
de jung, vigille sainct Jehan-Baptiste; qu’estans iceulx avancez et'aucuns
desdictz bastillons ja pourveuz de gens de guerre de I'infanterie italianne,
soubz la charge du conte de Sarno, neapolitain, colonnel d’icelle, commis
par Sadicte Mageste, tant pour la garde et deffence dudict camp, preser\ a-
tion des ouvriers besongnans ausdictz tranchées contre Partillerie| qui se
tiroit de ladicte Goullette, que pour soubstenir et reboutter aucunes escar-
muches que se fesoient journellement par lesdicts ennemys. il advint, entre
aultres, ledict mesme jour, qu’assez groz nombre d’iceulx, tant a cheval que
a pied, saillit* de la Goullette, et en instant, avec impétuosité, accoururent
et se vindrent gecter sur ung desdictz bastillons, ou estoit ledict conte de
Sarno, qui avec ses gens les reboutta et chassa tres-bien, jusques preés icelle
Goullette. En quoy il fit plus selon sa magnanimité, hardiesse et vaillance,
que suyvant Pordonnance que Sa Magesté luy avoit faicte de non saillir du-
dict bastillon, comme il fit; dont par aprés il se trouva mal. Car voyans les-
dictz ennemys. qu’il estoit si prés d’eulx et en campaigne, se serrérent et
joingnirent avec aultres de leurs gens sortans de ladicte Goullelte, et s'en
renvindrent contre luy et ses gens, les chargeans et pressans; de sorte qu’ilz
entrérent quant et eulx sur ledict bastillon, ou vint au secours une partie
de l'infantcrie espaignole, qui en estoit proche, et feit si bon debvoir, avec
lesdictz Italianz, qu'iceulx ennemys en furent repoussez, chassez et mys en
routte; aians toulefois actaint et tué d’une harquebusade, devant icelluy
bastillon, ledict conte de Sarno, que s’appeloit Jherosme de Touteville, aussi
blessé ung sien cousin et encoires tué six ou sept souldatz chrestiens. Au
lieu desquelx demeurarent tuez des ennemys plus de cinquante, entre les-
quelx, comme l'on entendit d’aulcuns de leurs gens prisonniers et d’'ung
caplifz chrestien qui se vint rendre au camp, ils estoient demeurez trois
capitainnes turcs, personnaiges principaulx et notables; car ilz en fesoient

' Saillst, sortit.

grand compte et exlime; les corps desquelz essayérent aucuns Tures &
cheval de venir recouvrer; mais ilz n’osarent approucher. Il despleut gran-
dement & Sadicte Magesté de la mort et perte dudict conte de Sarno, pour
ce qu'il estoit personnaige de grand service. Encoires depuis lesdicts enne-
mys firent une aultre saillye, penssans gaigner ung aultre bastillon; mais
ilz furent aussi trés bien rebouttez avec grand perte de leurs gens. Et dura
ladicte escarmuche fort longuement avec ung vent tant impétueux, qui le-
voit le sable en l'air et gectoit tentes et pavillons par terre; pourquoy chas-
cun se treuvoit bien empesché.

Comme le roy de Thunes envoya ung More vers ’empereur, et comme y déclara sa charge.

Le jour de feste sainct Jehan Baptiste, xxumne de jung, I'empereur fit
venir en sa présence, dedans sa tente, ung More, qui estoit arrivé le jour
de devant et envoyé secrettement de la part du roy de Thunes; lequel More
disoit avoir perdu en chemin ses letires de créance. Et par ung truchement
espaignol, bien parlant arabicque, fut, en présence de Sa Magesté, de sa
charge qu'il dict estre en substance telle, que ledict roy de Thunes ayant
entendu l'arrivée de Sa Magesté Impérialle et de sa trés grosse et puissante
armée, en intention de chasser Barbarossa et les Turcs estans avec luy,
pour cause des dommaiges et oultrages que tant insolamment ilz avoient
faictz aux royaulmes, pays et subgectz de Sadicte Magesté, et qu’icelle ne
vouloit faire guerre audict roy, il avoit envoyé, pour en scavoir et en-
tendre la vérité et intention d’icelle Magesté; que luy fit respondre qu’ainsi
estoit, et que désia avoient estez prins plusieurs Mores, que hommes, que
enffans, subgectz audict roy, lesquelx icelle Magesté avoit faict relaxer et
renvoyer libres. Aussi avoit deffendu a ses gens de guerre de ne faire au-
cung dommaige ny oultrage ausdictz Mores, ses subgectz. Et au demeurant
que si se vouloit monstrer ennemy dudict Barbarossa et desdictz Turcs,
semployant effectuellement contre eulx, icelle Magesté feroit de son cous-
tel son effort; mais qu’il estoit plus de besoing user d’euvres que de lon-
gues paroles, pour ce qu’estant son armée puissante et bien équippée, ne

pouvoit séjourner oyseuse et sans s'employer a tous bons effectz. Avec
icelle responce fut renvoyé ledict More, qui promit rappourter, sur ce,
celle de son maistre, déans quatre jours. Aprés a icelluy furent donnez
cent doubles ducas, avec riches habitz de drapt d’or et de soye, en démon-
stration de la libéralité et manificence de Sadicte Magesté Impérialle.

Comme trois aultres Mores furent envoyez avec lettres dudict roy de Thunes vers
Sa Magesté Impérialle.

Et le lendemain de ladicte feste sainct Jehan, vingt-cinquiesme dudict
jung, trois Mores a cheval arrivarent au camp, et alléerent vers Sa Magesté.
Les deux desquelx estoient blancz enffumez et laultre négre, portans fort
longues picques sur les espaulles, le cymeterre pendu en escharppe et ung
groz pongnard nud, bien tranchant, atlaché au bras gaulche, vestuz chas-
cun d’'une longue peaul jaulne avec la laynne; et présentarent a Sadicte
Magesté une lettre, laquelle ilz luy certifliérent estre du roy de Thunes, et
uneaultre de mesme substance d’aulcuns cheiques, principaulx capitainnes,
ses parens et alliez. Desquelles lettres, translatées d’arabicque, la teneur s’en-
suit: « Louange soit aux miséricordieux. Nous advisons I'armée des chres-
tiens que tous nous aultres enffans de Cadnaeise, sommes prés de vous.
Advisez nous ou nous joindrons en brief les pourteurs de cestes; vous diront
I'estat en quoy nous sommes el ce qui est passé aussi, comme les Mores
vous font sgavoir,qu’ilz sont accordez sur la mesme chose. Et estans joinctz
ensemble, se diralesurplus. » Icelles lettres estoient chiffrées du semg acous-
tumé dudict roy, sans seel ny superscription, qu’ilz disent nestre leur
usalge. Aprés lesquelles leues, dirent lesdicts trois Mores, pour leur creance,
qui estoil quasi pareille a celle du premier More, qu’aprés avoir ledlct roy,
leur maistre, et lesdictz cheiques entendu la venue de Sa Majesté et de son
armeée, ilz avoient envoyé devers elle pour sgavoir ou, ou comment il plai-
roit a icelle qu'ilz se joingnissent pour la restitution du roy en son
royaume de I‘hunes, ouffrans pour ce tout leur pouvoir et assistance,
mesmes de venir ledict roy en personne devers Sa Magesté Imperlalle pour

myeulx adviser a ce qui se debvroit faire. Requérant a ceste fin qu'elle lny
envoyast aucunes galléres pour dois la montaigne passer et venir par mer
au camp. Et incontinant aprés, tout ce que dessus entendu, Sa Magesté
dépescha deux desdicts Mores vers ledict roy de Thunes avec responce,
que ce luy estoit plesir d’avoir entendu la volunté dudict roy, et que Iny,
avec aucuns desdictz cheiques, ses parens et amis, vinssent vers elle; I'as-
seurant aussurplus de l'envoy desdictes galléres, que Sadicte Magesté
ordonna sur I'heure luy estre menées, comme il fut faict par ung person-
nage de respect. Ainsi s’en retournarent lesdictz deux Mores, gratifliez par
icelle Magesté de beaulx habiz de soye, que leurs furent faictz expresse-
ment, comme aussi a celluy qui demeura.

Comme I'empereur chassa ung groz nombre de gens de cheval turcs, qui estoient venuz
camper avec plusieurs piéces d’artillerie prés et & costé dudiet camp,

Le sambedi, vingt-sixiéme dudict mois de jung, second jour aprés ladicte
Saint Jehan, pour ce que lesdictz ennemys turcs infidelles avoient mis et
assis aucunes pieces d’assez grosse artillerie a ung costé du camp de Sadicte
Magesté, entre la Goullette et Thunes, dont plusieurs fois ilz tyrarent jus-
ques audict camp, avec lesquelles estoient quelques gens a cheval dudict
Barbarossa campez dedans les oliviers, et combien qu’icelle Magesté eust
tousiours deffendu et prohibé , par toute son armée, de ne saillir en escar-
muche pour aller chercher lesdilz chevaulx tures, actendu leur maniére
d’escarmucher et coustume, qui est telle d’eulx retirer et fuyr quant ilz
voyent que I'on se tient joinct, néantmoings, tant pour éviter le dommaige
qu’ilz pouvoient faire de ladicte artillerie audict camp, que aussi pour la
réputation d’icelluy, Sadicte Magesté, suyvant ce qui avoit esté advisé et
conclud daller treuver iceulx Turcs au lieu ou ilz estoient pour les en
chasser et faire partir, feit a ceste fin, dois le sambedi au matin, sonner
trompettes et tamburins, ordonnant que les chevaulx genetaires ! marchas-

* Genetaires, dec gencts, petits chevaux espagnols. Voir plus haut, p. 208,

sent devant; ensemble deux escadrons de gens de pied, 'ung d’Allemans,
Pautre d’Espagnolz, et qu’icelle Magesté suyvroit a doz, comme elle feit,
ensemble les hommes d’armes et gens de cheval de sa maison et une bande
d’harquebusiers. Auquel ordre marchérentcontre lesdictz ennemis, quifurent
tost trouvez et chargez, de sorte qu’ilz habandonnarent et perdirent leur
artillerie, fuyant en nombre de plus de dix mille chevaulx, comme aussi
fesoient les gens de pied. Tout lesquelx icelle Magesté ne voulut suyvre
plus avant en leur fuitte, estant désia avec ses gens de chevaulx a une
lieue a la vehue prés de Thunes. Considéré le bon effect et la cause pour-~
quoy elle avoit faict icelle emprinse, tellement que elle s’en relourna en son
camp, laissant lesdits ennemys, tant de pied que de cheval, plus de cin-
quante tuez sur le camp, sans ce qu’il y heut de ses gens, tant mors que
seullement blessez plus de sept. Entre fut le marquis de Mondejar, capi-
tainne desdits chevaulx genetaires, actaincl a la hanche d’ung gect de
lance turquesque; dont il a esté bien guery.

Arrivée du marquis Alarcon et du scigneur don Fernando de Gonzaga, avee beaulcopt de
noblesse venant des royaulmes de Secylle et Naples au camp, devant la Goullette.

Cependant que I'on estoit audict camp entendant, comme dict est, a faire
les tranchées et aproches, venoient d’un temps a aultre caravelles, frégates
et aultres vaissaulx de mer, avec gens et victuailles des royaulmes et pays de
Sadicte Mageste Et pour son service aussi vindrent plusieurs bons et grants
personnaiges, tant de Naples, Secille que aultres lieux, bien experlmentez
au fait de la guerre; entre lesquelx estoit le marquis d’Alarcon, personnaige
bien expert et duyt ' aux armes et en fait de guerre, amenant avec luy,
tant en galléres que naves, plus de doze cens personnaiges notables, tant
barons, gentilhommes que aultres, Neapolitains et Syciliens. Et tost aprés
ledict marquis arriva semblablement le seigneur don Fernando de Gonzaga.
personnaige de bonne qualité et bien expérimenté en fait de guerre.

' Duyt, dressé,

Arrivée du roy de Thunes au camp de Sa Magesté devant la Goullette.

Suyvant ce que cydevant a esté dict de la volunté que le roy de Thunes
avoit de s’en venir par devers Sa Magesté Impérialle,et qu'a ceste fin,selon
sa requeste, elle luy envoya quelques galiéres, icelluy roy, nommé Emully
Alhazey ', vint et arriva au camp de Sa Magesté, le pénulliéme de jung,
accompaigné d’environ deux cens chevaulx moresques, ayans passé la mer
dez la montaigne jusques prés dudict camp environ demye lyeue avec doze
galléres, que, comme dict est, luy avoit envoyé Sadicte Magesté, laquelle
estant avertie de sa descente, fit incontinant sonner trompettes et mettre en
ordre tous les hommes d’armes et gens de cheval de sa maison, pour aller
au devant de luy et le recepvoir honnorablement, comme roy. A quoy furent
commis et députez les duc d’Alve, marquis d’Alarcon et conte de Bene-
vente, acompagnez des gentillhommes de la maison de Sadicte Magesté et
suyvis des dessusdictz, avecq quelques escadrons de gens de pied ; par tous
lesquelx fut mené et conduyt ledict roy jusques en la tente de 'Empereur,
ou Sa Magesté estoit accompaignée du dict seigneur infant de Pourtugal
et de plusieurs aultres princes, ducz, contes et personnaiges de qualitez. Et
comme ledict roy aprouchoit d’icelle Magesté, elle le salua, luy tendant la
main, et luy avec une grande révérence se baissa et inclina. Aprés laquelle
salutation et réception, ledict roy s’assit en terre sus ung tapis, ainsi qui
I’avoit accoutumé, et Sadicte Magesté Imperialle en sa chayére ; semblable-
ment s’assirent en terre alentour dudict roy aucuns cheiques, ses parens et
aliez, et avec eulx ung truchement parlant 'arabicque. Heurent plusieurs
propoz et devis; lesquelx estans achevez, fut le roy mené veoir et visiter
tout ledict camp, d’escadron a aultre, lesquelx, comme il approchoit, des-
chargearent toutes leurs arquebouses et artillerie. Aprés cela fut mené
au pavillon de monst de Prast, chevalier de I'ordre du Thoison d’or et
second chambellan de Sadicte Magesté,1a ou furent appourtées a icelluy roy
et ses gens eaues fresches, confitures et sucrades, pour ce qu’ilz ne boyvent
vin ny mangent chair que ne soit tuée et aprestée a leur mode. En pre-

! Muley Hascen.

nant lequel rafreschissement, il dict, comme désia avoit dict 4 Sadicte Ma-
gesté lmpérialle, qu’aprés luy venoient sept ou huit cens cameaulx avec
victuailles et aultres choses, aussi quil y avoit quinze ou seize mille che-
vaulx és montaignes, dont toutefois il n’aparut riens, comme myeulx s’en-
tendra cy apres.

Tous ceulx de sadicte compagnye estoient habillez & la moresque, por-
tant fort longues picques, comme de trante a quarante palmes, avec le
cymeterre en escharpe et un groz pongnart tranchant attaché au bras
gaulche, et montez sur jumens et ongres. Ainsi humainement et honnora-
blement fut receu ledict roy de Thunes, plus par pityé, honnesteté, modes-
tie, vertu et clémence de Sadicte Magesté Impérialle, que pour jaide et
assistance qu'elle attendit de luy a I'exécution de ladicte emprinse; bien
sachant qu’il estoit entiérement chassé de son royaume, aussi que 'armée,
tant de mer que par terre de Sadicte Magesté, suflisoit pour non seullement
deffaire ledict Barbarossa, mais aussi conquérir, si c’eust pleu a Dieu et a
icelle Magesté, tout le royaulme de Barbarie. Mais y sembla a4 Sa Magesteé
qui ne pouvoit que bien convenir et estre 4 propos d’acorder audict roy
sa venue ainsi que dessus, pour tant plus justiffier ’Empereur a I'endroit
des Mores et leur faire entendre que Sadicte Magesté esloit seullement
contre ledict Barbarossa et les Turcs occupant ledlct Thunes; aflin aussi de,
avec ledict roy, prendre asseurance de luy et des syens pour le commun
bien futur de la crestienté, du coustel d’icelluy royaulme de Barbarie, et
spécialment pour les royalmes, pays et subgetz maritins de Sadicle Mageste,
ausquelx impourtoit grandement qu’il y fut ainsi pourvehu.

Continuation & faire les tranchées et approches devant ladicte Goullette.

Le mercredi, dernier jour de jung, et les jeudi, vendredi et sambedi,
trois premiers jours du mois de juillet, il fut continuellement et journelle-
ment besongné a la fagcon desdictes tranchées et bastillons, et aussi 4 mectre
en ordre, aprocher et monter ladicte grosse artillerie pour battre icelle
Goullette, davantaige a faire d’aultres nouveaulx rempars et bastillons sur

aucunes petites montaignes prouchainnes et a I'environ dudict camp, tant
avec grans tonneaux, plains de terre que aultrement. Lesquelx estans faictz,
'on pourveut aussi de gens et artillerie pour deffendre ledict camp et les
espaules de 'armée des coursses, saillies et escarmuches, qu'eussent pehu
faire lesdictz ennemys le jour de la baterie et assault d'iceile Goullette,
devant laquelle fut, pour la deuxiéme fois, remué le camp aflin de tant
plus prés en aprocher. Ce qui ne se feit sans grande peynne, travail et fa-
cherie, tant pour ce qu'il failloit desplanter et transpourter d’ung lieu a
aultre les tentes et pavillons des princes, seigneurs et capitainnes, et aussi
les cahuettes, loges et aultres bagaiges des soldatz, avec ce que I'on estoit
contrainct laisser plusicurs commoditez désia trouvées, tant pour les per-
sonnes que pour les chevaulx. En quoi chascun avoit prins grande peynne,
mesmes d’adresser sa place avec foussoyement et rempars. Et encoires ce
que faschoit et desplaisoit le plus, estoit qui failloit laisser aucuns puys et
fosses profondes que I'on avoit faictz et dont I'on tyroit eaues doulces et
fresches, les unes meilleures et meings salées que les aultres. Lesquelles
fosses,combien qu’il y en heut grand nombre, ne suffisoient pour la commo-
dité de toule I'armée, qui en avoit grant disette et nécessité, d’austant qui
n’y avoit en tout icelluy territoire nulles fontainnes ny riviéres, mais bien
quelque puytz de long temps faictz, lesquelx, comme cy dessus est dict,
estoient proches de ladicte Tour des eaues, qui furent incontinant corrom-
puz et gastez pour la continuelle multitude des soldatz el aultres gens qui
ilec puysoient eaue journellement avec différens vaisseaulx et instrumens,-
telz qu’ilz pouvoient recouvrer ; oultre que plusieurs desdictes fosses ne se
pouvoient conserver longuement qu’elles ne sentissent le sel, a cause de la
mer qui en estoit prouchainne.

Nouvelle escarmuche au camp, aprés laquelle furent tirées, du rivaige de la mer, & force de
bras, plusieurs barques et ainsi menées et trainnées par terre dedans ung lac joingnant &
la Goullette, pour les raisons ¢y déclarées.

Durant le temps susdict qu’icelles aproches et apareilz se faisoient pour
Pexpugnation de ladicte Goullette, il y heut souventeffois par nuyt des

allarmes, et si fesoient journellement escarmuches; entre lesquelles advint
le dymanche, quatriéme de juillet, que les ennemys turcs et aultres estans
en ladicte Goullette, ayans entendu que ung groz nombre de gens 'de che-
vaulx et de pyed de ladicte armée crestienne estoient partiz le matin pour
faire escorte, accompaigner et asseurer plusieurs palefreniers, serviteurs et
aultres qui alloient, tant a pied que a cheval, pour fourraiger et recouvrer
vivres és villaiges prouchains et circonvoisins, desquelx les habitans
s'estoient fuyz, iceulx ennemys, sur I'yssue du disner, saillirent et vindrent
a I'encontre des rampars et bastillons dudict camp, penssans les gaigner de
prime arrivée et les treuwer mal pourveuz de gens a cause de ladicte
escorte; pendant laquelle saillye et escarmuche se leva ung vent tant impé-
tueux, gettant le sable et la pouldre en lair si abondamment, qu'elle
Pobscurissoit fort et tellement, qu’a peynne pouvoit I'on veoir I'ung l'autre.
Oultre scela, il tonna et esclaira merveilleusement, dont s’ensuyvit ung peul
de pluye, qui modéra ledict vent; nonobstant lequel dura longuement
ladicle escarmuche, si furieusement d’un costel et d’aultre, que tout le camp
se mit en armes, doubtant quelque embuscade degens de cheval qui vinssent
donner a doz audict camp. Mais, par la bonne providence et ayde de Dieu,
furent bien et vaillamment deffenduz lesdictz rempars el bastillons de ceulx
qui en avoient la garde contre lesdicts ennemys, qui furent rechassez,
rebouttez et mis en fuytte jusques dedans leur fort de ladicte Goullette,
voyre de si prés, que les crestiens entrarent dessus leurs bastillons et gai-
gnarent quelques banniéres, avec mort deplusieurs desdictz ennemyset peul
de perte desditz crestiens. Aprés icelle escarmuche s’en feirent diverses fois
des aultres; et tyroient journellenient de ladicte Goullette plusieurs coptz
d’artillerie, passans et tombans par ledict camp és tentes et pavillons et
pardessus; dont ce trouvarent aucuns bouletz de fer de fonte, marquez a la
fleur de lyz, qui fesoient assez entendre de quelle bouticque venoient telles
pillules et croire aucunes choses estre véritables, desquelles auparavant
Pon avoit tousiours doubté. Et pour ce que, d’ung coustel de ladicte Goul-
lette devers Thunes, il y a ung canal remplissant ung estang comme ung
lac de mer, s’extendant ]usques preés dudict Thunes, par lequel venoient.
avec brigantins et barcques, vivres et secours a ceulx de ladicte Goullette,

fut avisé, pour leur coper le chemin et oster moyen d’estre secouruz dudict

Thunes, I’y mectre jusques & quarante ou cinquante barques de P'armée de
44

Sadicte Majesté, comme on fit; et furent tirées du rivaige de la mer, & force
de bras et ainsi menées ou trainnées jusques audict lac, ou 'on les arma
incontinant de gens et artillerie a 'offention desdictz ennemis et bonne def-
fention dudict camp de ce costel la, si elles y heussent pehu treuver fond
pour voguer ainsi chargées; a faulte de quoy les faillut relirer et remettre
en mer avec aussi grande peynne et travail que devant.

Petite indisposition de 'empereur.

Le sambedy, dixiéme dudict mois, il print & Sa Majesté quelque peul de
douleur en ung orteil, comme désia aucungs jours au paravant il luy estoit
avenu, a cause du travail que continuellement Elle prenoit és choses concer-
nant le bon ordre dudict camp, bonne direction et briefve exécucion de
ladicte emprinse. Ce que se peult croire que Dieu luy envoya pour le
myeulx, et aflin qu’icelle Majesté, qui voulloit user de tropt extréme travail,
soing, diligence & mettre ordre aux choses susdictes, oultre le debvoir et

- charge des capitainnes généraulx, mettant la main par tout, n’escheut en

plus grant inconvéniant de sa personne, principalement quant lesdictes
saillies et escarmuches advenoient, lesquelles n’estoient sans grande habon-
dance de traictz et coptz de grosse artillerie, qui n’espergne ny grant ny
petit.

Derniére aprouche devant la Goullette, durant laquelle avint une aultre escarmuche desdictz
ennemys sur une tour assez distante du camp, que gardoient dix soldaz crestiens.

Et pour encoires plus prés approucher de ladicte Goullette, ledict camp
se joingnit et serra, muant et transpourtant une aultresfois les tentes et
pavillons, le lundi prouchain ensuyvant, qui faisoit ung temps estrange,
venteulx, pouldreux et tel que trés difficillement se pouvoit planter,
dresser ny attacher une seulle tente. Et aprés que les tranchées furent

faictes, I'artillerie affutée et bastillons pourveuz, Sadicte Majesté détermina
ledict jour de battre et assaillir le lendemain ladicte Goullelte.‘| faisant a
ceste cause crier par tout son camp que chascun se tint prest et en son
ordre : mais, pour la continuation et aspreté dudict vent, haultear et bra-
vade de la mer, ne se pehut pour icelluy jour de lendemain faire ny com-
mencer ladicte batterie; ains se remit et différat jusques au lendemain.
Cependant avint une escarmuche des ennemys, assaillans une tour a ung
quart de lieue prés dudict camp, a la garde de laquelle estoient seullement
dix soldaz crestiens, harquebusiers, qui furent pressez de sorte que, ayant
soubstenuz l'assault et bien deffendu ladicte tour, ils demouroient en
grand nécessité de secours, qu'ilz attendirent si longuement en tousiours se
bien deffendant, qu’enfin il leur vint tant de gens de cheval quel de pied
quelque nombre, lesquelx apperceuz par lesdicts ennemys, iceulx laissans
ladicte tour et lesdicts soldatz crestiens s’en fuyrent, comme tousiours ilz
font en touftes leurs escarmuches et alarmes; mais bien, sans jamais
altendre ny soubstenir le chocq, faisoient du piz qu’ilz pouvoient, tant pour
se monstrer en trouppe et compagnye, tyrans coptz perduz, et faisoient
coursses et carriéres avec chevaulx pour la ligiercté et agillité desquelx, et
aussi de leurs personnes non chargées de harnaz, ils le gaignoient tousiours
a la fuitte. Ne s'estant doncques, comme dict est cy dessus, oufferte la com-
modité pour I'indisposition du temps et de la mer a l'effect de ladicte bap-
terie, ledict jour de mardi, treiziéme, Sadicte Magesté, aprés avoir faict
veoir et visiter lesdicts rampars, bastillons et tranchées, ou se debvoit
asseoir et afuster ladicte artillerie, advisa d’adjouster et faire encoires dresser
une petite forme pour plus endommaiger lesdits ennemys et myeulx def-
fendre le camp. Ce qui fut faict diligemment et avec bon ordre, demourant
aprés cela toutes choses prestes et en point, pour et avec I'ayde de Dieu, en
'honneur duquel on batailloit, battre et assaillir ladicte Goullette le lende-
main, si le temps et la mer le permettoient. l

Comme la Goullette fut prinse d’assault, avec description de sa situation, et de ce que fut
prins et treuvé en icelle.

Aprés avoir esté et séjourné toutte ladicte armée, qui estoit tant des
gens de cheval que de pied, Allemans, Espagnolz, Bourguignons, Flamans,
Italiens et aultres de différentes nations, en nombre de trante mille hom-
mes, campée et assise tout le temps dessusdict devant la fourteresse de
ladicte Goullette, et semblablement 'armée de mer, qui estoit de tous les
vaissaulx avandictz au port d’icelle, et avoir aussurplus estez faictz,
comme dict est, plusieurs rampars et tranchées pour lesdictes deffences
et aproches , auquoy s’employa du temps beaulcopt pour n’avoir nulle pro-
vision de pyonniers, au moyen de quoy failloit que les mesmes soldatz en
servissent et feissent l'oflice, aussi qu'il failloit aller avec galléres quérir et
cuillir les rameaulx et fagotz qui s’i employoyent en grande quantité,
d'austant qu’ilz estoient fort longs et larges ; et estant résolu, comme ey-
dessus est dict, faire ladicte baterie, la grosse artillerie en grand nombre,
fut trés diligemment montée, affutée et mise sur lesdictes tranchées , bastil-
lons et és canonniéres et partuis ' d’iceulx, lesquelx Sadicte Magesté ala
souvent visiter; semblablement les escadrons et quartiers des soldatz , les
amonestans et exortant, par plusieurs bonnes raisons et propoz, prononcez
d’une affableté et bonne grace, leurs remémorans les bonnes entreprinses
esquelles aultreffois ilz s’estoient treuvez, etla confidence qu’Elle avoit d’eulx,
et puisqu’ilz avoient si bien faict en son absence que lorsqu’Elle estoit pré-
sente, s’esvertueroient de encoire mieulx faire en ceste emprinse, mesme-
ment que c’estoit pour le service et honneur de Dieu et contre les infidelles.
Desquelx propoz lesdictz soldatz augmentarent et redoublarent couraige,
comme aussi feirent ceulx desdictes galléres, gallions, carraques, caravelles
et aultres vaissaulx qui debvoient battre par mer; lesquelx s’'aprocharent
et mirent en tout bon ordre, abbattant les matz et anthennes d’iceulx pour
le dainger des bouletz et coptz d’artillerie. Et combien que ladicte mer
heust esté le soir bien haulte et brave, qu’elle flotoit jusques dedans au-

cunes tentes et pavillons prouchains du rivaige, au moyen de quoy on
doubta que ladicte bapterie se dilayeroit, toutesfois icelle mer, le temps et
le vent vindrent tant propices, ledict mercredi, quatorziéme de juillet, que
dez le point du jour, estant toute icelle armée mise en ordre par escadrons,
se commencea icelle baterie de tous coustelz, par mer et par terre, avec telle
impétuosité et extreme diligence et dextérité de gens, tant bien expéri-
mentez en telle besongne, qu’en peul de temps les canonniéres et pertuys
de ladicte tour de la Goullelte, et aussi les rempars et bastillons desdictz
ennemys, lesquelx ilz avoient construictz, tant de matz, thymons, anthennes
et reimmes de galléres que de piéces et quartiers d'aucuns vyeulx bateaulx,
lictz de laynne, joncs, peaulx de bestes, que aultres diversses choses, le tout
couvert et massif de terre, furent attains, rompuz et abbatuz et mis en telle
extrémité, qu'ilz ne se pouvoient plus ayder de leur artillerie, dont il y en
heut aulcunes piéces rompues et cassées par ladicte baterie, qui donnoit
dedans les canonniéres. Et aussi furent abatuz plusieurs cartiers de pierre
de la muraille de ladicte tour et plusieurs des galéres dudict Barbarossa
percées a jour en plusieurs lieux. Quoy voyant, iceulx ennemys ne s¢a-
voient plus en quoy espérer, sinon a la fuitte, avec ce qu’ilz connoissoient
la ruyne et rupture de leur fort et la grande force et puissance de 'armée
de Sadicte Magesté, laquelle, comme elle avoit tousiours acoutumé de per-
sonnellement commander et ordonner toutes choses, mectant la main a
Peuvre avec une vaillance, diligence et magnanimité, hardiesse telle et plus
grande que d’'ung Hector ou Hercules, fut Elle mesme és dictz tranchées
ou se faisoit ladicte baterie, aflin qu’elle se continuast, et que moyennant
icelle il eust meings de perte et dommaige de ses gens allant a I'assault,
lequel, sans la susdicte considération de Sadicte Magesté, se fut beaucopt
plustot donné et avancé, selon le cueur et ardant désir qu’avoient les gens
de guerre de donner dedans, comme ilz firent, enlre une et deux heures
aprés midi, avec telle animosité et courageuse vaillance, que, oyres que les
bresche et entrée du fort ne fussent suflisantes ny assés basses, toutesfois
avec eschelles et aultrement se mirent en tel et si bon debvoir, qu’ilz en-
trarent dedens el gaignérent la place; au canal de laquelle furent prins les
galléres et aultres vaissaulx de mer & reimmes, y estans en nombre de plus

! Pertuys, voir la page précédente.

de cent et cinquante, et aussi toute l'artillerie, trés belle et en nombre de
quatre cens piéces, entre lesquelles il en avoit une fort grosse pourtant le
boulet de la rondeur d’ung chappaul, et aucunes aultres des plus grosses et
principales piéces; aprés celle la estoient semées de fleurs de lys et marquées
d’une double FF, avec la salemandre et telle divise : nutrisco et extinguo,
et joinctement une aultre divise en lettres arabicques, aussurplus grosse
quantité de pouldre, bouletz et autres munitions. Et se mirent en fuitte les
dictz ennemis, qui, a la vérité, avoient bien deffendu, soubstenu et rem-
paré ladicte Goullette comme gens de guerre, mais ne purent si bien fuyr
ne tant courir que groz nombre n’en demeurat, tant par le chemin de terre,
que au travers I'estang, encoires que aucuns se missent en deffence. Dont
se peult pensser quelle rage, despit et crevecueur ce fut a Barbarossa enten-
dant tant malheureuses nouvelles pour luy, quant seullement les Turcs,
esclaves aux galléres de Sa Magesté, en avoient si grant despit et déplaisir,
guaucuns d’iceulx se tuarent et copérent les gorges de leurs propres mains,
ayant le pied enchesné en la gallére. Et d’aultrepart le plesir et joie que ce
fut & tout le camp de ceste tant belle victoire, aprés laquelle incontinant
chascun courut i ladicte Goullette pour veoir l'effect de ladicte baterie et
le lieu, qui est en soy une grosse tour basse, carrée, sans fietré ', de la haul-
teur de deux estages, large dedens et en euvre de quarante pas, et par
dehors en front d’environ cinquante, ayant dedans icelle une cyterne et
aucuns petits arcz votilz * o se mettoient les provisions et victuailles, et au
demeurant est joignante et proche de la mer d’environ trois mille, qui font
une petite lieue d’eaue. Icelle fut tost par les soldatz pillée et sacagée
d’aulcuns meubles, et aussi de plusieurs arcz 4 main et grosse multitude de
flesches, dont les soldatz ennemys s’estoient muniz et usoient aux escar-
muches, icelles ayant un petit fer au bout aplicqué de sorte que la ot il
frapoit, en penssant retirer la flesche, ledict fer demeuroit dedans. Et tost
aprés la victoire furent ordonnez six cens soldatz pour demeurer en ladicte

_Goullette et la garder jusques & ce que aultrement y fut pourvehu.

! Fietré, enceinte, fortification. | * Arcz votilz, réduits voutés.

Comme il y heust plusieurs souldatz blessez et tuez devant ladicte Goullette.

Comme telz exploix de guerre ne se peuvent faire el passer sans incon-
venians et dlommaiges, d’'une part et d’aultre, il y heust plusieurs souldatz
blessez : les ungs par feug de pouldre; les aultres par traictz d’harquebouses
et couptz de grosse et petite artillerie, qui se tyroit de ladicte Goullette,
avoient bras, mains, jambes et piedz rompuz et froissez, ou les membres du
tout empourtez ou pendans au corps avecq ung peul de peaul, ou les nerfz
estoient seullement altaichez, que incontinant I'on copoit et brusloit avec
fers ardens, de maniére que c’estoit pityé, compassion et dommaigeide veoir
la misére par tant subit fortune. Et oires qu’il y heut des hospitaulx en
tentes et pavillons avec medicins, cyrurgiens et ofliciers, pour recepvoir les
povres soldatz ainsi feruz ‘', desmembrez et percez, il n’estoit possible d’y
pouvoir ny sgavoir remédier, que plusieurs plus heureux de morir que
languyr ne passassent le pas. Les ames desquelx se peuvent tenir bien heu-
rcuses envers Dieu, pour la cause duquel se batailloient; et les corps demou-
roient enterrez au sablon avec croix sur leurs fosses. Et ceulx des ennemys
en grand nombre avec aussi ceulx de plusieurs cameaulx et chevaulx, tuez
par ladicte baterie, furent ensemble enterrez en grandes fosses, pour éviter
Pinfection au camp.

Petite déclaration, venant aucunement a propos, des gestes et maniére de faire du roy de
Thunes et ses gens. ‘

De toutes lesquelles choses eust ledict roy de Thunes le plesir et passe-
temps , estans tousiours demeuré au camp avec aucuns des Mores qu’il
avoit amenez, bien traictez et deffroyez, tant de leurs personnes que de
leurs chevaulx de par Sa Magesté Impérialle, laquelle avoit commis aucuns
de ses ofliciers pour servir et administrer ce qui failloit audict roy, qui,

' Feruz, blessés.

en la pluspart du temps et quasi tousiours, seoit sur ung tappis qui estoit
mis propre en terre, de sorte que les piedz estoient aussi prés de la nappe
que les mains, et tousiours et le plus souvent en mangeant, manioit ung
de ses piedz ; ce qui esloit estrange a veoir. Ainsi en usoient tous ceulx de
sa compagnye, s’asséans tous allentour de luy en terre, mal vestuz et demy
nuz, sans grande cérymonie, ains le plus souvent parloient tous ensemble
aussi hault ou plus que le roi mesmes; lequel foutesfois retenoit en soy
quelque magesté royalle. Et ne s’estoit encoires aperceu que ceulx du
royaume vousissent faire résistance a sa restitution, bien disoit-il au con-
traire avoir receu lettres d’aulcuns Alabres !, luy promectans venir en son
ayde, qui estoient désia en chemin. Mais Sadicte Magesté Impérialle n’en fit
nul fondement, ains suposoit qu’en tous advénemens ilz ne se vouldroient
déclairer jusques aprés avoir vehu ce qui succéderoit du siége de la dicte
Goullette. Mais devant ny aprés ne s’est vehue nulle bonne volunté ésdictz
Alabres envers ledict roy, lequel et ses gens s’esmerveilloient grandement
de veoir la puissance et exploit de Parmée de Sadicte Magesté.

Conune Fempereur délibéra et résolut aller contre Thunes, ou il fit acheminer quelques gens
de guerre avec aucunes piéces d'artillerie, qui pour certaines difficultés furent ramenées.

Le jeudi, quinziéme du mois de juillet, lendemain de ladicte victoire,
Pempereur fit appeller les chiefz, colonnelz et capitainnes ayans charge de
son armée, ensemble les gens de son conseil, pour adviser et regarder ce qui
se pourroit et dehvroit faire, et comme l'on procéderoit aussurplus. Sur
quoy fut advisé et délibéré que tout le camp debvoit marcher contre la
cité de Thunes. Et a cest effect se fit ung cry et commandement & ce q'ung
chascun eust & se tenir prest et en ordre. Et le sambedy aprés, aucuns esca-
drons et bandes de pyétons alemans et espaignolz commencearent & mar-
cher avec doze piéces d’artillerie, grosses et menues, qui se tyroient et
conduysoient & bras par lesdictz soldatz, pour aller contre ledict Thunes.

1 Arabes.

ou la reste de 'armée avec Sadicte Magesté debvoit marcher. Mais ayans
depuis entendu aucunes difficultez, tant du chemin que aultres, lesdictz
escadrons furent rapelez et ramenérent I'artillerie, le tout sans inconvéniant.
Et les dymanche et lundi, Sadicte Magesté feit pourveoir et entendre 4 rem-
barquer é&s gallions, carraques et naves la grosse artillerie, ensemble les
affutz, rouhes et aultres équipaiges, avec la reste des bouletz et munitions,
qui avoient estez descenduz en terre pour faire la batterie de ladicte Goul-
lette.

Comme Pempereur se résolut sur les difficultez avantdictes aller et faire retourner
son armée contre ledict Thunes, et comme en chemin elle gaigna la bataille contre
Barbarossa.

Sadicte Magesté Impérialle, depuis le rapel et retour desditz escadrons
ct artillerie, qui avoient estez en chemin pour aller contre ledict Thunes,
se treuva de ce faire en plus grosse difliculté, pour austant mesmement que
ledict roy de Thunes, qui estoit déchassé par ledict Barbarossa de son
royaulme et venu se rendre 4 Sa Magesté, s'estoit faict fort d’avoir a son
commandement les Alabres en assez groz nombre, tous gens de cheval, tant
par le moyen des cheiques, capitainnes et principaulx dudict royaulme que
de ses parens; et aussi que partie de la cité et des faulxbourgs d’icelle se
déclaireroient de son costel a 'encontre dudict Barbarossa. Et néantmoings
il n’avoit recouvré ung seul homme, ny les subgectz avoient faict nulle
démonstration 4 sa faveur. Actendu la difficulté qui se retreuvoit de pouvoir
fournir et pourveoir par le chemin ladicte armée de vivres en s’esloygnant
de celle de mer et aussi d’avoir eaues doulces, que trés diflicilement se
treuvoient, pour n’avoir en toute la commarque, riviére ny fontainne, sinon
aucuns puylz et peul que lesditz ennemys pouvoient facillement empescher
et gaster, joinct aussi de faire mener et conduyre par terre ladicte artillerie
et la tyrer & force de bras, n'ayant amené nulz chevaulx & cest eflect,
loutefois Sadicte Magesté considérant, d’aultre part, qu'en délaissant ledict
Barbarossa audict Thunes, il heust pehu avec temps soy remparer et met-
tre sus pour grever la cresticnlé, et mesmement pour endommager les

royaulmes, pays et subgectz maritins de Sadicte Magesté, laquelle prenant
aussi pityé et compassion du groz nombre de crestiens captifz et esclaves,
que ledict Barbarossa détenoit audict Thunes, et du roy qui demeuroit du
tout désespéré de jamais retourner en sondict royaulme, lequel tropt meil-
leur seroit qu’elle le recouvrast, que de le laisser és mains dudict Barba-
rossa, qui I'avoit usurpé et 'occupoit frauduleusement et tyranniquement,
et qu'en y restituant icelluy roy il ne pourroit et ne debvroit jamais oblier
ung si grand bénéfice, ains s’en tenir tousiours trés obligé & la crétienté,
mesmes a Sadicte Magesté et & sesdictz royaumes, pays et subgectz, en fin,
le tout débatu et considérer, Sa Magesté délibéra de mener sadicte armée
contre ledict Thunes; prenant le chemin de I'aultre coustel de ladicte Goul-
lette pour estre plus plain et descouvert, délaissant le prince de Melphy,
messire Andréas Dorya, ensemble Parmée de mer prés ladicte Goullette
pour continuer a mettre ordre et tenir la main au rembarquement, tant de
ladicte artillerie et reste de munition, que, cy devant est dict, avoit estée
mise en terre pour I'expugnation d’icelle Goullette, que aussi de celles que
y furent trouvées, et davantaige aflin d’assister ladicte armée de victuailles
et eaues doulces & potz, bacquez et esquifz par le canal et estang de ladicte
Goullette, lequel va et s'extend jusques prés ledict Thunes. Et le mardi,
vingtiéme jour dudict mois de juillet, Sadicte Magesté Impérialle, suyvant
la susdicte délibération, fit, dez le point du jour, sonner trompeties et
tamburins et mettre en ordre toute sadicte armée, qui commengca a marcher
avec lesdictes six grosses et six moyennes pieces d’artillerie, qui se conduy-
soient a bras, et suyvamment la munition; le tout par escadron et bataille ran-
gée, en avantgarde, bataille et riéregarde, pourtant la victuaille pour cing
jours. Et estoit chose de singuliére louange de veoir Sa Magesté Impérialle,
armée de toutes piéces, la masse au poing, discourant ¢a et 1a, d’escadron a
aultre,donnant par tout ordre, incitant et animant ses gens de guerre a l'es-
poir devictoire etaydede Dieu, et marchoit le premier devant le grand estan-
dart du crucifix. Voyant lequel, ny avoit cueur de crestien qui ne fut esmeu
de joye, avec singulier et ardent désir de mettre la main a 'euvre jusques au
bout de sa vye. Et aprés avoir cheminé en bon ordre quatre mille, que sont
environ deux bonnes lieues, se descouvrirent lesdictz ennemys infidelles,
estans dedans les oliviers du chemin, courans d’une part et d’autre le long
du chemin. Et la, auprés sur icelluy chemin, estoit ledict Barbarossa en

personne avec environ six mille Turcs et aultres, tant Mores que Alabres a
cheval et a pied, jusques au nombre de plus de cent mille hommes; voyre
ont certiffié lesdictz crestiens captifz et esclaves eschapez de Thunes que
toute 'armée dudict Barbarossa excédoit cent et cinquante mille hommes :
assavoir, jusques a vingt mille chevaulx et la reste de gens de pied. Ce qui
est plus & croire, d’austant que ledict Barbarossa avoit fait audict Thunes,
les dimanche et lundi précédans, luy mesmes en personne les monstres de
sadicte armée, il ayant adjousté les Alabres et contrainct tous les Mores de
le suyvre et acompaigner audict rencontre; lesquelx avoient amenez avec
eulx quelque artillerie de campaigne et faict rempars et tranchées, atten-
dant & pyed ferme ou devoit nécessairement passer ladicte armée,  laquelle
ilz penssoient donner la bataille et venir au dessus d’icelle. Pour le retar-
dement de laquelle et a 'occasion des diflicultez susdictes, ilz eureat loysir
de pourveoir le chemin et prendre la place a leur avantaige au mesmes lieu
ou Sa Magesté avoit délibéré camper son armée; laquelle marcha diligem-
ment en l'ordre avant dicl, serrez au possible pour y joindre lartillerie
que, comme dict est, se tyroit et menoit a bras contre I'armée dudict Bar-
barossa, que fut tost descouverte et rencontrée; de sorte que incontinant se
tyrarent aucuns coplz d’artillerie d’ung coustel et d’aultre. Aprés lesquelx
se commenga le conflit et combat, tant avec ’harquebuserie que autrement,
main & main, avec grands coptz et horions de toutes armes, qui fut si vail-
lamment et courageusement soubstenu par lesdicts crestiens, que combien
que icelluy Barbarossa et ses gens, estant tous frais et reposez, fissent tout
leur effort de combatre.

Touteffois il pleut a Dieu qu’ilz fussent rompuz, repoussez et mis en
fuytte et la pluspart de leur artillerie perdue. Et encoires que, depuis ilz se
penssarent ralier 4 ung trait d’arc de la ou ilz avoient estez rompuz, recom-
mencearent a tyrer de la reste de leur artillerie, néantmeings voyans la
force et puissance desdicts crestiens et continuation du bon debvoir et
ordre d'iceulx, habandonnarent entiérement le camp. En quoy se conneut
le trés grant debvoir et vaillance de 'armée de Sadicte Magesté, d’austant
quelle estoit désia extrémement travaillée et fatiguée de la grosse et exces-
sive chaleur qui fesoit tellement, qu'aucuns, par extréme soifz, tumboient
quasi du cheval, aussi pour avoir esté longuement aux champs marchant
en ordonnance. Et lesdicts ennemys estoient tous fraiz et reposez, desquelx

demeura et furent tuez audict rencontre ung groz nombre d’eulx, la plus
part Turcs; toutesfois non si groz qu'il eust esté sans les occasions et tra-
vaulx susdicts qu'icelle armée crestienne avoit souffers et suppourtez ; de
quoy se ressentant encoires en la fin de ladicte victoire, fut contraincte,
comme aussi y fut advisé pour le meilleur, s'arrester et camper celle nuyt
au propre lieu ou avoient campez lesdicts ennemys ledict mesme jour
d’icelle bataille: en laquelle il ne fut tué desdicts crestiens nulles gens de
guerre, mais bien sept ou huit aultres personnes, tant hommes que femmes,
vivandiers qui s’esloient esgarés, venans avec le bagaige. Et estant ledict
camp ainsi arresté, Pon voyoit les soldatz et aultres courir & chercher
eanes pour se rafreschir,qu’ilz trouvarent en aucuns puytz, estans la emprés
quelques maisons et jardins, qui furent incontinant assailliz et envyronnez
d’une telle multitude de peuple, que tost aprés I'eane fut troublée et fan-
geuse : mais nonobstant ne laissoient 4 en prandre et boyre pour la grande
altération et soif qu’ilz avoient, telle que plusieurs povres soldatz, qui ne
pouvoient recouvrer d’eau clere, succoient, au travers les manches de leurs
chemises ou quelque aultre linge, I'lhumidité de la terre et fange qui se
tyroit desdictz puytz. Et ceulx qui avoient appourté dois ledict camp de
la Goullette quelque provision d’eaue ou de vin en boutailles et barriz
avoient estez contrainctz, par amitié, d’en secourir eulx et aultruy par che-
min, tellement qu'aulcuns d’iceulx et aultres, par 'extrémité de ladicte soif
et faulte d’eaue, durant ledict rencontre, ouffroient et vouloient donner ung,
deux ou trois ducas pour ung trait d’eaue, une orange ou quelque aultre
rafreschissement. Et en fin, aprés que chascun eust son quartier el place,
on fit le myeulx que I'on pehut, aydant et sccourant 'ung I'aultre pour
celle nuyt.

Comme 'empereur entra dedans Ia cité de Thunes, ol y donna liberté & plusieurs crestiens,
qu’ilz estoient esclaves de Barbarossa.

Et le mardi lendemain, vigille de la Magdelaine, vingt et ungiéme dudict
mois de juillet, octave de la prinse et expugnation de ladicte Goullette,
Sadicte Magesté Impérialle fit, dez la pointe du jour,marcher ladicte armée,




DE CHARLES-QUINT AU PAYS DE TUNIS. 397

ensemble I’artillerie ou mesme ordre de bataille que le jour précédant. Et
aprochant ladicte cité de Thunes d’envyron ung mille, Sadicte . Magesté
heust advertissement, par aucuns crestiens eschapez dudict Thunes, que
ledict Barbarossa esloit parti le soir de devant avee plusieurs chevaulx,
cameaulx et bagaiges, et alla faire gytteen la montaigne, prés dudict Thunes.
Et le mesme malin estoit venu devant le chasteaul d’icelle cité, y penssant
renlrer, lant pour en faire tirer et empourter plusieurs meubles et bagaiges
que y estoient demeurez avec ung bon nombre d’or,que pour falre brusler
et gaster grosse munition de pouldre biscuyt et aultres provnslons de
guerre, qui semblablement estoient audict chasteaul, ensemble plusieurs
cameaulx, auslriches et aultres choses de pris et impourtance. Mais
lesdictz crestiens, caplifz et esclaves audict Thunes, ayans quelques jours
paravant estez avertiz que ledict Barbarossa avoit délibéré et conclud de
les faire lous mourir cruellement, par feug de pouldre és prisons, eaues et
fossés dudict chasteaul ou ilz estoient détenuz et misérablement enchesnez,
aians aussi eslez adverliz de la deflaicte du jour précédent, trouvarent
moyen, avec Payde de Dieu, auquel ilz réclamoient d’eulx déchesner etsaillir
desdicts prisons. Et aussi tost fermarent les portes dudict chasteaul, duquel,
par ensemble ilz s’asseurarent et saisirent I'artillerie y estant ensemble, des
bastons et armes, dont ilz se pouvoient ayder et deffendre contre ledict
Barbarossa, qui se voyant aussi le Judeo et Cassediable' et aultres ses prin-
cipaulx capitainnes turcs el mores prindrent le chemin de la fuytte, gai-
gnans peys tant qu’ilz peurent devers les gerbes, comme mesmes aucuns
crestiens desdictz captifz le vindrent tost aprés déclairer a Sadicte Magesté.
Et depuis avoir reconneu la chose pour véritable. Et voyant groz nombre
de captifz sortir dudict chasteaul, et faisans signes d’ung lieu bien hault
avec banniéres de linge blanc, voulans par cela monstrer et sugmf ier que
on pouvoit seurement aller el; aproucher son armée audict ordre, et entra
en ladicte cité, fesant mettre cn liberté tous les crestiens au paravant cap-

' Judeo ¢t Cassediable, nomns des généraux de Barberousse. Le premier élait Sina, juif de Smyrne,
le second Haydin Cilice, dit Cassediable (voir Scuanpius, Historia rerum sub Carolo V, t. 11, p. 1365).
Les Espagnols les nommaient : ¢l Judio y Catha ou Cacha Diablo (voir Conquesta de Tunez y la Goleta
por el emperador Carlos V, en 1535, dans la Coleccion de Documentos inédilos para la historia de
Espatia, t. 1, pp. 167 et 200).

lifz, en nombre d’environ vingt mille. Plusieurs desquelx couroient aprés
Sadicte Magesté avec crix et voix de louanges, rendant graces a icelle, en
luy baisant les mains et les piedz pour le tant grant bénéfice qu’ilz avoient
receuz par sa venue, sans laquelle ilz estoient despérez de jamais sortir de
ladicte captivité. Entre iceulx, qui estoient de diversses nations crestiennes
hommes, femmes et enffans, tant subgectz de Sadicte Magesté que aultres,
il en avoit aucuns de tel pouvoir qu’ilz avoient voulssu donner audict Bar-
barossa, pour leur rachapt dix, doze,quinze mille ducatz; lesquelx avoient
estez détenuz avec les aultres plusieurs années esclaves, enchesnez et
enferrez ésdictes prisons, fosses et eaues, et aultrement durement, inhu-
mannement et {rés cruellement traictez en trés grosse pityé et extréme
misére, dont en y avoit et furent treuvez jusques & octante et ung sub-
gectz du roy de France, tant de ceulx qui furent prins avec les galléres du
feu capitainne Portondo ! et qui estoient serviteurs des Daulphin de France
et duc d’'Ourléans, que aussi aultres Francois, paravant et despuis captifz.
Lesquelx Sadicte Magesté fit incontinant favorablement délivrer et les
envoya audict seigneur de Bely *,ambassadeur du roy de France par devers
icelle Magesté, pour iceulx renvoyer sauvement en leur pays. Encoires entre
iceulx esclaves furent treuvez et renvoyez libres, comme les aultres, aucuns
artilleurs, gens demétyeret feseursdereimmes crestiens,desquelx ledict Bar-
barossa se servoit au fait du navigaige. L’artillerie qui estoit audict chasteaul
y demoura, et y furent treuvées plusieurs tentes et pavillons et groznombre
de piéces de toille propres a faire voilles; semblablement se trouvoient
plusieurs armes, comme arbalestes, arcz 4 main, flesches, rondelles, har-
quebuses, harnas, comme cuyrasses et aultres armes de diversses sortes et
si antiques, que 'on y conneut avec quelques brassal, ganteletz et gresires®
avec divises en dourures estre la dez le temps du roy sainct Loys.

! Rodrigo de Portundo, qui fut vaincu et tué le 25 octobre 1529, dans un combat naval contre
Haydin, dit Cachadiablo, prés d’Ibiza, aux iles Baléares. | * Le sire de Velly ou Vély. Voir les
lettres de Charles V adressées, au sujet de sa conquéte, au roi de France, i la reine de France, sa
sceur (23 juillet 1533), 4 son ambassadeur en France (24 juillet), au tome II, pp. 361 et suiv. des
Papiers d’Etat de Granvelle, publiés par Weiss. | ® Gresires, gresilles, menottes.

Comme la ville de Thunes fut pillée et saccagée, et se treuva de grandes richesses.

Tost aprés I'entrée de Sa Magesté en la cité de Thunes, y vinl mesmement
I'infanterie espagnolle et aulcuns aultres souldatz, qui commencearent in-
continant & rompre et abbatre portes et fenestres, entrant és maisons et
tuoient les Mores qui leurs résistoient par dedans, pour apreés piller et
saccager tout ce qui estoit et és voltes ', puytz et citernes, boutticques de
marchans, ou ilz treuvoient groz buttin, comme aussi par les mesquittes * et
lemples desdictz Mores, la, ou aprés avoir rompu et gasté plusieurs beaulx
livres, entre lesquelx il y en avoit de leur loy trés bien reliez, dorez et
escriptz en lettres arabicques, dorez d’or et d’azur, aucuns desdictz' soldatz
prindrent des pyliers * de jaspes gris et aultres pierres riches. Mais il ne fut
aucunement touché ne fait dommaige a une petite église de crestiens mar-
chans, qui estoient tribulaires, en laquelle seulle de toutes les pars et autres
lieux du royaume n’y a cloches; davantaige prindrent prisonniers tous les
Mores, hommes, femmes et enfants qui estoient demeurez et restez en ladicte
cité, et aussi aucuns d’iceulx qui s’en estoient fuys és montaignes a deux
ou trois licues d’alentour, lesquelz ilz amenoient & groz trouppeaulx, lyez
et attachez les ungs aux aultres, et les vendoient pour esclaves et caplifz, a
qui les vouloit acheter avec leur susdict pillage et buttin. Et se vendoient
les péres et méres et enffans devant et en la présence les ungs des aultres,
séparéement et en diverses mains, mesme le mary d’avec la femme; des-
quelx captifz le nombre fut extimé a bien huit & dix mille personnes. Plu-
sieurs aussi desdictz soldatz, par 'advis d’aucuns desdictz captifz crestiens,
cavarent et fierent queste en terre *, par les puytz de cyternes, si bien qu’ilz
trouvarent plusieurs bonnes sommes d’or et d’argent. Et d’iceulx captifs cres-
tiens, il en heustaucuns que,avant ladicte entrée, se saisirent aussi de bonnes
sommes d’'or et d’argent avec quelques bagaiges de valeur, que ledict Bar-
barossa avoit délaissez audicl chasteaul, ou il les cacharent jusques quel-
(ues jours aprés ladicte prinse. Oultre ce, aucuns principaulx capilainnes

' Volles, endroits voités, cavernes. | * Mesquilles, mosquées. | ® Pyliers, mortiers, bassins.
¢ Cavarent el firent queste en terre, crcusérent la terre et y firent des recherches.

proflitarent en or content, qu’ilz trouvarent au chasteaul, de plus de trante
a quarante mille ducas. Tout lequel pillaige et saccagement fut faict du
vouloir et consentement du roy de Thunes, ayant vehu que les habitans et
citoyens dudict lieu ne s’estoient mis en leur debvoir envers lny, quoy-
qu’ilz eussent conneu du succés de ladicte armée jusques a la prinse de
ladicte cité; en laquelle il entra le mesme jour, et achepta aucuns des Mores
qui avoient paravant estez ses officiers et familliers, mesmes plusieurs
femmes qui reconuent estre de celles qui tenoit au temps de sa prospérité.
Et du susdict butin et pillaige se doit entendre que lesdictz Alemans ne
s'en meslarent ny sentirent, sinon ce qu’ilz peurent haper de victuailles et
mengeailles. Encoires ung mal, il estoit principalment pour eulx, qui ny
avoit beaulcopt de caves plaines de bon vin; mais, pour récompensse de la
grande nécessité d’eaue qu’ilz avoient auparavant heue et endurée, ilz trou-
varent plusieurs citernes plainnes de bonnes eaues fresches. Et le lende-
main de ladicte entrée, Sadicte Magesté fit cryer, a son de trompettes et
tamburins, sur peynne de la hart, que ledict sac cessast, et que chascun
soldat se retirast soubz son enseigne, affin d’éviter les inconvénians qui
heussent peu avenir par le désordre et trop grande liberté desdictz
soldatz.

Comme empereur pariit de Thunes et s'en rclourna avec son armée camper prés la
I
Goullette.

Ce pendant que icelle Magesté fut audict Thunes, elle entendit et pour-
veut aux choses qui concernoient et impourtoient, selon lexigence et
occurrence des aflaires, tant par mer que par terre, fit aussi par diverses
fois communicquer avec ledict roy de Thunes sur ce qui sembloit estre
besoing au bien futur de ladicte crestienté, comme cy devant est dict. Et a
ce faire séjourna en ladicte cité jusques au mardi, vingt-huitiéme de
juillet, qu’elle se partit ainsi soubdainnement affin que les habitans, qui en
estoient fugitifz et esgarez par les champs et montaignes, peussent plus
asseuréement et & leur ayse retourner en leurs maisons. Et fit partir et mar-
cher en bataille sadicte armée, qui vint loger 4 deux mille prés de la Goul-

lette, en ung villaige nommé Rudda ', assez prés duquel passe une petite
riviére d’eaue doulce, qui acommoda et rafreschit beaulcopt toute ladicte
armée. Et y séjourna Sadicte Magesté, ensemble son armée, jusques au
dymanche, premier jour du mois d’aost, qu'icelle retourna camper au
mesme licue ou elle estoit avant la prinse de ladicte Goullette, prés ladicte
Tour des Eaues. Et en chemin, venant dudictz Thunes, se trouvarent plu-
sieurs corps mors desdictz Mores, hommes et femmes, quaulcuns soldatz
avoient tuez pour despit de ce qu’ilz n’en pouvoient profliter, tant pour
estre tropt vieulx que tropt pesant 4 conduyre. Mesmes aucunes femmes
qui estoient tant grasses et charnues, qu’elles avoient les mammelles grosses
et pendantes jusques sur les cuysses, et les jambes aussi grosses depuis le
genoil embas que celluy en hault chose diflicile a croire a qui ne P'auroit
vehu

Comme aucuns marchans et cabaretiers, négligens de satisfaire au commandement de Sa
Magesté, furent sacagez prés ladicte Goullette.

Le mardi, troisieme dudict mois d’aost, pource que 'empereur avont fait
eryer que tout marchans, cabaretiers et gens tenant bouticques audit camp
eussent a se rembarquer pour tousiours gaigner temps, mesmement ceulx
qui estoient avec leurs tentes et cahuettes prés ladicte Goullette, lesquelx
empeschoient et nuysoient fort & 'embarquement et desbarquement de
plusieurs choses pour la provision et munition de ladicte Goullette, et que
de ce faire ilz avoient estez dilayans aucuns jours, Sadicte Magesté, affin de
leur donner quelque crainte et occasion de se plus tot rembarquer et déso-
cuper ledict lieu, fit renouveler les cris dessusdictz, a pemne que, si déans
le lendemain par tout le jour ilz ne ’estoient, seroient sacaigez. Advint sur
ce quaucuns soldatz de ladicte Goullelte, insolens et convoiteux de gaigner
et par envye des aultres qui avoient estez au pillaige dudict Thunes, s’esmu-
rent dez le bien matin, et, sans aultre considération, prindrent telle'audace
et témérarité, que d’entrer és bouticques, tentes et cahuettes desdictz mar-

m

' R'édes.

chans et vindrent prenant, pillant et sacageant tout ce qu’ilz y trouvérent.
De quoy estant incontinant Sadicte Magesté avertye, monta a cheval et vint
en personne & ladicte Goullette, ou elle mit et fit mettre ordre a ce que la
chose ne passast & plus d’inconvénient; dont furent puniz et chastiez séveé-
rement les aulteurs, du meings ceulx qui se peurent connoytre et apréhen-
dir, et leurs capitainnes reprins avec, aprés des rudes parolles et remon-
strances d’icelle Magesté Impérialle. .

Comme le roy de Thunes vint vers 'Empereur, en son camp prés la Goullette, pour passer et
jurer le traictez conceu entre leurs deux Magestez audict Thunes, dont la teneur est cy
insérée. '

Le vendredi, sixiéme dudict mois d’aost, ledict roy de Thunes vint audict
camp devers Sa Magesté Impérialle pour, en suyvant les communications
et propos que, comme dict est, avoient estez tenuz avec luy audict Thunes,
et depuys avec aucuns de ses conseilliers, passer et jurer le traictez conceu
entre Sadicte Magesté Impérialle et luy, duquel la teneur s’ensuyt ' :

Emuley Alhazey *, roy de Thunes, confessant, de son propre mouvement,
avoir esté, par les frauduleuses et tyranniques invasions de Barbarossa,
homme de génération et nation turcque, dérecté * de ses royaumes et pays,
sans aucun expoir de les pouvoir jamais recouvrer ny estre remis, se n’eust
estez par l'ayde, bénivolence, faveur et prestation et libéralité de I'empe-
reur Charles cinquiéme, tousiours auguste, qui estoit la venu pour em-
pescher que les incurssions et pyraticques occupations dudict Barbarossa
ne s’estendissent jusques en la crestienté, mesmement sur les royaulmes,
pays maritins et subgetz de Sa Magesté, en la foy et tutelle de laquelle, &
ceste cause, comme & ung trés-puissant apuy et refuge;

Icelluy roy estant, par ladicte expulsion, destitué de toutes richesses,

1 Voir Scuarbius, loc. eit., p. 1367. Un extrait de ce traité, en langue espagnole, est reproduit par
SanpovaL, Historia de la vida y hechos del emperador Carlos V, t. 11, p. 214, et par Dumont, Corps
diplomatique, t. 11, 2¢ partie, p. 368. Papiers d’Etat de Granvelle, édités par Waiss, t. I, p. 241.

* Mouléi-IPacen | ® Dérecté, dépossédé.

force, ayde et conseil, s’estoit retiré, et avoit mis tout son salut et, restitu-
tion, & quoy Sadicte Magesté I'ayant bénignement receu auroit, par aprés,
tellement employez ses forces, qu’elle avoit l1a menées que, en peul de temps,
print en faict de guerre la fourteresse de la Goullette dudict Thunes, qui
estoil trés-bien munye et fortifliée, garnye et armée, tant de gens dé guerre
Turcs, autres leurs adhérant et assistans que de toutes aultres choses néces-
saires & la deffence d’icelle, pour dois la suyvre son emprinse contre ledict
Thunes, ou allant recontra ledict Barbarossa et son armée; au dessus de
laquelle Sadicte Magesté parvint si bien qu’elle gaigna la bataille et contrain-
gnit ledict Barbarossa de s’enfuyr; par le moyen de quoy se print consé-
quemment et plus ayséement ledict Thunes, au royaulme duquel Sa Magesté
Impérialle a restitué ledict roy qui, voulant reconnoytre ce grand béneflice
par une perpétuelle mémoire envers Elle, la crestienté et a la postérité des
successeurs de Sadicte Mageslé el par tous moyens a luy possible, a delaissé
et délaisse pour émancipez et libres, sans aucune fraude, dol ou rancon,
toutes les personnes de quelque ordre, sexe, nation et condition que ce soit et
de quelque cas ou cryme qu'ilz soient attainctz, soupsonnez ou vaincuz,
qui par cy devant, comme serfz, mancipes et esclaves, il a tenuz, lyez et
enchesnez en ses provinces et royaulme, & ce qu’ilz se puissent seurement
retirer vers leurs amys, a promis leur faire donner ayde et guide sur les
chemins. Aussi que luy et ceulx qui luy succéderont audict royaulme
n’abuseront ou retiendront, lyez par nerfz ou jambes, hommes ny femmes,
sacrez ou profanes, jeusnes ou vyeulx, pour quelque occasion que ce soit,
des suhgectz de 'empereur ou de son frére germain Ferdinande, roy des
Romains, Hongrye et Bohéme, présentement régnans, ou de leurs succes-
seurs, comme aussi au semblable promect faire Sadicte Magesté Impérialle
envers le roy de Thunes, ses successeurs et subgectz. Promect encoires
ledict roy de Thunes, tant en son nom que de ses successeurs et de ceulx
qu'ilz présideront en son royaume, permettre et permet a tous crestiens de
pouvoir habiter en son royaulme, conversser et négotyer a leur fagon et
religion, en temples, chapelles, oratoires, monastére ou couvent, et iceulx
estre gardez inviolablement; aussi de en faire édiflier et dédier de nou-
veaulx, és lieux, ou paravant lesdilz crestiens avoient maisons et posses-
sions, sans aucun empeschement, appert ou clandestin; n’admectra ou
recepvra ledict roy en son royaulme comme fugitifz aucuns mores achemi-

nez a la religion crestiene, soient Valentins ou Boctois ', ny aussi d’aultres
royaumes originellement subgectz de Sadicte Magesté Impérialle, que pre-
miérement ne leur soit demandé soubz quelle couleur et prétexte sont
venuz et eulx transpourter celle part. Si par ledict roy ou les siens sont
trouvez exerceans secrettes et ocultes traficques, icelluy roy déclairera
icelles et fera poursuyr comme ennemys capital, si toutefois ne faisoient
promptement ostention d’enseignement et lettre d’atestations a cest effect
expédiées sans aucunes macules, rasures ou aultrement indeuement prinses,
tant de Sadicte Magesté Imperialle que de ses commis, gouverneurs, magis-
tratz et préfectz des lieux dont ilz se diront estre. Et pour ce véritablement
que cestuy exécrable Barbarossa tient encoires trois fois plus de places és
confins du royaume de Thunes et proche des terres de sa Césarée Magesté,
comme sont Approdisin, Hippo, Biserta * et aultres que détient par force,
dont adviendroit que facillement pourroit troubler, infester et ennuyer par
ses accoustumées depprédations tant ledict royaume de Thunes que aultres
isles, subgectes & Sadicte Magesté Impérialle, dont se pourroit ensuyr pour
tous deux de trés grans et luculeux dommaiges, mesmes audict roy, au pou-
voir duquel, pour les grans dommaiges qu’il a receu d’icelluy Barbarossa,
par expoliation de son trésor et aultres innumérables tors et dagatz faictz
en sesdictz pays, il n’est de recouvrer lesdictes places ; icelluy, pour luy et
ses successeurs, a donné et donne a Sadicte Magesté Impérialle, pour elle et
les siens au royaume d’Espaigne, tout le droit qu’il a et peult avoir ésdictes
places, détenues par icelluy Barbarossa, i ce que Sadicte Magesté ayt meil-
leur occasion de les recouvrer, tant pour la garde, deffence et tuytion des-
dictz royaulmes et provinces crestiennes, desquelles, le cas advenant, que
Sadicle Magesté les recouvra, fut par guerre ou aultrement, pourra joyr
paisiblement, sans jamais que luy soit mis empeschement par ledict roy de
Thunes ou ses successeurs, en quelque maniére que ce soit. Et, pour ce que
cest affaire démonstre par soy estre de grande importance, non seullement

' Valentins ou Boctois, c'est-a-dire habitants de Valence et de Grenade (voir Papiers d’Etat de
Granvelle, t, 11, p. 370). Le texte de Scuarpius, loc. cit., p. 1368, porte : Valentina, Betine. Sanpovar,
loc. cit., p. 214, dit : Valencia y Granada. | * Le texte des Papiers d’Etat de Granvelle porte :
Affricque, Bona et Biserta. Celui publié par Scuarpivs, loc. cit., p. 1569, porte : Aphrodisium, Hippo,
Bisarta. SannovaL, loc. cit., p. 212, écrit: Bona, Viserta, Africa.

pour la garde du royaulme de Thunes, mais aussi pour la tranquilité et
repos de toute la républicque crestienne, mesmes pour la garde et deffence
des isles et citéz maritimes et subgetz & icelle Magesté Iinpérialle, est trés
nécessaire que ladicte Goullette soit de toutes forces bellicques * munye, &
ce que l'occasion ne se représenta de rechief audict Barbarossa de la pou-
voir prandre et usurper, comme il avoit cy devant fait, et invahir tout ledict
royaulme et lieux circonvoisins par ses pyraticques populations. A quoy ne
seroit possible audict roy de Thunes promptement pourveoir au moyen des
susdictes grandes pertes et dommaiges qu’il a receu dudict Barbarossa.
Laquelle Goullette icelle Magesté n’avoit ainsi expugnée, prinse et appopriée
a elle par juste droit de guerre, ny combatu, expulssé et chassé ledict
Barbarossa et ses adjuteurs, sans grande perte de gens et incrédible
despense.

En considération de quoy icelluy roy, pour luy et ses successeurs, donne
et concede de bonne et loyale foy, a Sadicte Magesté Impérialle et ses suc-
cesseurs, roys d Espaigne, tout tel droit que luy et ses prédécesseurs ont eu
cy devant et pourront avoir ¢y apres a ladicte Goullette, ensemble des for-
teresses et champs & deux lieux & la ronde, avec aussi la Tour, apelée des
Eaulx; permettant qu'icelle Magesté la puisse [tenir et posséder] *, sans
aucune contradiction. Toutes fois qui sera permis aux Mores voysins et qui
habitent les ruynes de la ville de Cartaige, venir illec librement prandre
leur commodité des eaux que y sont. Aussi que par icelle Magesté Impé-
rialle et tous aultres, que seront cy aprés, subroguent a la garde de ladicte
Goullette. Dez & présent, comme pour lors, sera permis que les habitans
voysins desdictz lieux pourront iceulx fortiflier, pourveu que ce soit a
Payde et deffense de ladicte Goullette et lieux d’allentour.

Seront aussi libres et exemps de tous tributz, toutes et quantefois qu’ilz
feront navigation a Thunes el lieux adiacentz, laccez et de par Ia estant
libre et conversation et négotiation quelconque permise, sans aucune prohi-
bition d’acheter, donner ou empourter toutes marchandises, oultre le juste
pris. Mais si les capitainnes et préfetz de la forteresse de la Goullette et
ceulx qu’ils possédent lesdictz lieux et terres circonvoysines veullent vendre

* Forces belliques , forces de guerre. | * Ces mots, oubliés par le copiste, se trouvent dans le texte
de ScrarD1vUs : habere et possidere.

aucunes marchandises, soit & Thunes ou aucunes fourteresses et lieux qui,
par droit de coustume du lieu, seroient tenuz dire et déclairer le pris sur
ce constitué par le capitainne et préfect d’icelle Goullette, ce ilz paye-
ront ou nombreront sans aucune fraulde ou dol. Et s’ilz reffusent le faire
et contreviennent aucunement aux pactz et constitutions ou aultrement,
commettent chose digne de punition, cellny qui sera pour lors préfect a
ladicte Goullette usera de semblable adjudication et punition en leurs
endroitz que le roy de Thunes ou ses commis, subroguez et déléguez
usent présentement et useront cy aprés a 'endroit des Mores. Sur quoy et
de inviolablement garder et accomplir ce que dessus, le préfect et déléguez
au gouvernement de ladicte Goullette prestera le serement en tel cas
requis. Davantaige a pleu 4 Sa Césarée Magesté que les conventions et négo-
tiations se facent cy aprés au lieu de ladicte Goullette et voysins cy aprés,
a la maniére accoustumée, et que le proflit qu'en a acoutumé prendre le roy,
luy et ses successeurs le prennent et regoivent, sans que jamais Sadicte
Césarée Magesté ou aucuns de ces subgectz, de quelque dignité, auctorité
et condition quiilz soient, y mettent empeschement ou contravention,
ains a ce que ledict roy face recuillir et percepvoir a ses coacteurs, facteurs
et trésoriers toutes redebvances, tributz, portelages' et penssions a luy
advenans et déhues, tant par mer que par terre. Ains leur sera plus t6t
donné, par Sadicte Magesté ou ses subroguez, ayde et assistance; desquelles
pencions et redevances sera compté et payé, chascun an au capitainne de
la fourteresse d’icelle Goullette la somme de doz mil escuz : assavoir six
mille le huitiéme des calendes d’aost, jour de sainct Jacques, vingt cin-
quiéme de juillet, les aultres six mile, le huitiéme des calendes de febvrier,
jour des féries converssion sainct Paul, vingt cinquiéme de janvier. Des-
quelz le premier terme escherra le huitiéme des calendes d’aost de I'an mil
cinq cens trante six, et Paultre le huitiéme des calendes de febvrier de I'an
mil cinq cens trante sept, selon le compte romain, et dés la en avant perpé-
tuellement. Mais les publicains, coacteurs, questeurs et recepveurs d'iceulx
royaume et province de Thunes, commis et depputez par ledict roy de
Thunes et ses successeurs a la collecte, recouvrement et payement des-
dictes penssions et dons avantdictz, sont et seront tenuz de librement

* Portelages, aides.

payer, pourter et délivrer lesdictes penssions et dons annuelz, au lieu de
ladicte Goullette, audict préfect, gouverneur et capitainnes d'icelle et
aultres commis ayant charge de Sadicte Magesté recepvoir et recouvrer,
pour et au nom de Sadicte Magesté Impérialle et sesditz successeurs. En cas de
non solution et non payement desquelles penssions,ausdiclz termes et maniére
prédéclarée, lesdictz gouverneurs et aians charge de ladicte Goullette et
aultres a ce commis pourront et debvront contraindre lesdictz debteurs,
coacteurs et recepveurs ausdiclz payement, présens et advenir, par toutes
voyes el maniéres de contrainctes dehues et raisonnables. Voire leur est et
sera permis de, audict effect, les apréhender, constituer et détenir prison-
niers, jusques a I'entiére solution et satisfaction d’iceulx ou nom de Sadicte
Magesté Impérialle, qui s’est réservée et retenue, retient et réserve, pa'r cestes,
tout le droit et auctorité de la négotiation et traficque des couraulx, que
aux lieu de Thunes et d’aupres ladicte Goullette et tous aultres lieux dudict
royaulme de Thunes se souloil faire, tant par eschanges, permutations que
aultrement, ensemble tous les proffitz et commoditez en deppendans, qu’il
entend cy aprés estre aservis et tornés a I'utilité d’elle, ses successeurs et
ayans cause, roys d’Espaigne. Pourquoy n’est et sera permis a aucuns,
soient crestiens ou de la loy de Mahomet, de faire et mener icelle négotia-
tion et practique, fors & ceulx qui en auront charge et licence de Sadicte
Magesté Impérialle. Et de ce en a convenu avec ledict roy de Thunes, que cy
aprés le Sénat et conseil de la Goullette, avec ung juge souverain, soient
constituez, auquel sera permis et aura tout pouvoir au nom de Sadicte
Magesté Impérialle, sans ce que aucune appellation ou provocation s’en
puisse ensuyvre, juger et décider de toutes controverses et négotiations
entre les subgectz de Sadicte Magesté Impérialle au royaulme de Thuncs,
sans ce que le roy et sesdictz successeurs y puissent donner appertement
ou clandestement empeschement, encoires que les avant nommez juge et
Sénat ne feroient leur debvoir ne point recepvoir, aider et deffendre aucuns
d’iceulx qui, a cest effect, se retireroient par devers eulx. Et aflin queledict
roy de Thunes et ses successeurs reconnoissent et aient mémoire cy'aprés
des plesirs, biens et honneurs, & eulx faictz par Sadicte Magesté Impérialle,
le tiendront et réputeront & jamais leur vray protecteur, luy pourtant,
comme tenuz a ce. honneur et révérance, comme ilz feront a ses successeurs,
roys d’Espaigne; lequel roy de Thunes et ses successeurs est et seront tenuz,

& perpétuyté et chascun an d’oiresnavant, donner et délivrer a Sadicte
Magesté Impérialle et & sesdictz successeurs, roys d’Espaigne, six chevaulx
moresques des plus exquis du peys, avecq aussi douze faulcons des plus
excellens qui pourra ou pourront se recouvrer, en convenance et mémoire
des biens par luy receuz de Sadicte Magesté Impérialle. Lesquelx présens
¢y dessus mentionnez, celuy qui sera préfect pour Sadicte Magesté au lieu
de la Goullette recepvra annuellement, au huitiéme des ealendes d’aost,
jour susdict de feste sainct Jacques, pour et en nom de Sadicte Magesté
Impérialle et de ses successeurs, roys d’Espaigne. Et si advenoit que ledict
roy de Thunes ou ses sucsesseurs deffaillissent & donner et payer lesdictz
présens et dons, sont tenuz, dois maintenant pour lors, ledict cas avenant,
emendables et condempnez 4 la somme de cinquante mil escuz; laquelle
somme est et sera aplicable au proflit de Sadicte Magesté Impérialle et de
ses successeurs, roys d’Espaigne.

Si aussi au semblable pour la seconde fois, ledict roy de Thunes et
sesdictz successeurs refusoient et contempnoient le payement desdictz che-
vaulx et faulcons, aux temps et termes prédéclarez, en cedit cas ledict roy
et sesdictz successeurs sont et seront, dois maintenant pour lors, multez et
condempnez a la somme de cent mil escuz d’or, aplicables comme dessus.
Davantaige si ledict roy de Thunes et sesdictz successeurs estoient si per-
tinax et obstinez que ne faire la délivrance desdictz dons pour la tierce fois,
sera et est, dois maintenant, permis et loysible a Sadicte Magesté et a ses-
dictz successeurs prandre, occuper et saisir ledict royaulme de Thunes,
terres et isles y contenues et en dépendans, pour en jouyr, comme de son
propre demainne. Et oultre ce, promect ledict roy de Thunes et ses succes-
seurs ne faire confédération, pact ny aucune assotiation avec aucuns roys,
princes ou républicques, soient de religion crestienne ou mahométicque, au
détriment et intérest de Sadicte Magesté et de ses successeurs, roys
’Espaigne; mais au contraire, par tous moyens et par bonne et syncére
foy, avertir Sadicte Magesté Impérialle de toutes choses qu'il entendra luy
estre nuysibles, préiudiciables ou proffitables. Le semblable promect faire
Sadicte Magesté Impérialle envers ledict roy de Thunes et sesdictz succes-
seurs. En aprés a esté traicté, convenu et accordé, entre lesdicles Magestez,
pour Elles et leurs succeseurs, leurs régnes, citez, provinces, terres, tant
fermes qu’isles, ayent et retiennent a jamais entre eulx une parfaicte amitié

et indissoluble, ausquelx et & chascun d’eulx est permis user de leurs loix
el drois; comme aussi de tant, par mer que par terre, ramener, emmener,
distraire, adresser, vendre, emporter, changer, permuter seurement et sans
doubte de toutes sortes de marchandises, licites et honnestes, non deffen-
dues en tous ledictz royaulmes et citez, demeurer, aller, sortir et venir en
iceulx pour le faict de leurs traficques et négotiations, sans aucung empes-
chement ou interdiction. Finablement ledict roy de Thunes ny sesditz suc-
cesseurs ne pourra ou pourront donner ayde, assistance ny assotiation
aucune avec pyrates et larrons, qui ont accoutume infester et molester les-
dictz lieux par leurs pyraticques navigations. Meins admectra ledict roy en
aucung port dudictz royaulme, autres de quelque religion quilz soient,
ennemys a Sadicte Magesté ou a aucuns de ses confédérez, et que tacheront,
par tous pouvoirs et maniéres, despouiller les terres de Sadicte Magesté ou
de sesdictz confédérez; mais au contraire sera tenu ledict roy les déchasser
et expulsser desdictz lieux. Pour foy, vérité et ferme asseurance des choses
dessusdictes cy traictées, lesdictez Magesté Impérialle et roy de Thunes ont
obligez et abstrainctz, eulx et leurs successeurs, pour gaige et en foy de roys,
tous et ung chascun, leurs biens, tant meubles que immeubles, présens et
advenir, de garder & jamais et inviolablement observer sans fraulde, dol ny
malengin, le contenu et pact ou traicté cy prescript, sans qu'ilz ou leurs
successeurs puissent, cy aprés apertement ny clandestement, alléguer chose
au contraire. Et que si aulcuns d’eulx, par soy ou par aultres, apertement
ou clandestinement, permettoient fainctement les choses dessus dictes estre
vyolées ou enfrainctes en aucuns pointz, sera noté d’'une ignominye, qui ne
se pourra effacer en son endroit, et & jamais tenu el réputé pour vyolateur
de ses foy et loy. Et pour plus grande corroboration dudict traicté, ladicte
Césarée Magesté et roy de Thunes ont soubsigné, de leurs propres noms et
seings manuelz, chascung deux doubles d’icelluy, assavoir : deux en
langue espaignolle et deux en langue arabicque, et a iceulx faictz mectre et
apposer leurs seelz. Desquelx traictez lesdictz Magesté Impérialle et roy de
Thunes ont retenu riére elles, deux doubles desdictes deux langues pour
estre gardez et conservez, par elles et leurs successeurs, & perpétuyté.
Faictes et passées en la tente de Sadicte Magesté Impérialle, prés ladicte
Goullette, le huitiéme des ides d’aost, I'an de Nostre Seigueur courant mil

cinq cens trante-six, selon le compte et calcul des crestiens et stil romain,

et des Mores et Turcgs, la sixiéme lune du mois Casa, I'an de Mahomet, leur
proféte, neufz cens quarante deux. Présens a ce appellez pour tesmoings :
Nicolas Parrenot, seigneur de Grantvelle, premier conseillier et garde des
seaulz de Sadicte Magesté Impérialle, Ferdinando Gueiverab * aussi conseil-
lier, Anthoine Perrenin, secrétaire de Sadicte Magesté; et desdictz Mores;
Allere Gamesia, Mahomet de Thunes, Hamet Gamerasa et Abderem Emio-
magere, ofliciers dudict roy de Thunes.

Plus a esté convenu et accordé entre lesdictes Magestez que ladicte
Magesté Impérialle ou ses successeurs, roys d’Espaigne, ne pourront cy
aprés occuper, par force ny aultrement, aucunes villes, citez, isles, fourte-
resse ou villaige de la jurisdiction dudict royaulme de Thunes ou de ses
dépendances, moyennant que, par ledict roy et sesdictz successeurs, soient
entiérement entretenuz les présens traictez. Et s'il advenoit que, par guerre
ou aultrement, ledict roy de Thunes ou sesdictz successeurs s’emparassent
ou puissent emparer d’Affricque, assise et siluée au regard de Cycile, pré-
sentement lenue et possédéc par les Turcz, Sadicte Magesté Impérialle ou
sesdictz successeurs, roys et roynes d’Espaigne, en pourront ainsi disposer
qui leur plaira, sans contredict. Aprés laquelle lecture faicte, ledict roy de
Thunes dict qu’il I'estoit trés-content et satisfaict du contenu ou dict traicté.
Et tyrant son espée, qui pourtoit en escharpe, environ une paulme hors
du foureaul, mect la main sur la lame et jura par Mahomet, son grand pro-
phéte et son alcorant, qu’il observeroit et garderoit inviolablement. Ainsi
le référa le truchement a Sadicte Magesté Impérialle, laquelle aussi baysant
sa main la posa sur la croix de I'habit d'ung commandeur et chevalier de
Pordre de Sainct-Jacques, jurant par icelle de semblablement observer
icelluy traicté. Et aprés plusieurs grans mercyemens, que ledict roy faisoit
avec démonstrance de luy demeurer trés tenu et obligé de sadicte restitu-
tion, prenant avec révérance congé de Sadicte Magesté et de tous les
conseilliers et assistans d’icelle, s’en retourna, et aussi tous les Mores
qui l'accompagnoient, aprés avoir baisé les mains de Sadicte Magesté
Impérialle.

' Guevara.

Comme 'empereur mect, en délibération ct avis de conseil, ce que se pourroit et debyroit
faire suyvant ladicte victoire contre les ennemys, et comme cn fin Sa Magesté résolut
d’aler visiter ses royaumes de Cecille et Naples, et davantaige, en passant chemin, essayer
de réduire la cité d’Affricque en sa poteste.

Toutes ces choses faictes, despuis que Sadicte Magesté fut retournée
audict camp de la Goullette, elle avisa et regarda, avec plusieurs grans per-
sonnaiges et conseilliers, ce que, selon le temps et les occurrences d’icelluy,
se pourroit et debvroit faire aussurplus contre les ennemys de la crestienté
et seurté de ses royaulmes et pays maritins, actendu mesmement la vic-
toire, tant prospére que Dieu luy avoit donnée contre eulx et la fuytte
dudict Barbarossa, lequel avec ses gens se retreuvoit en grande extrémité.
A T'occasion de quoy elle eust bien désiré entreprendre contre le royaume
d’Argel ; mais toules choses bien débatues, pesées et considérées, mesmes
que la saison de navigaige se passoit et qu’il y avoit trop plus longue dis-
tance de chemin depuis la jusques audict Argel, et d’aullrepart que grande
partye de I'armée estoit tumbée en maladie et indisposition, tant par bles-
sures et travaulx soubstenuz en faisant chascun son office et debvoir durant
ladicte emprinse, que a4 cause des susdictes excessives chaleurs et faulle
d’eaue douce, au moyen de quoy l'on avoit esté contrainet boyre les sus-
dictes mauvaises eaues et menger des fruictz qui engendroient, a la plus-
part, et quasi a tous, le flux de ventre, avec grosse humidité et rosée que le
serain de la nuyt rendoit, dont les tentes et pavillons estoient le matin
toutes moittes, voyre aucuneffois distillans l'eaue, par ou se pouvost
penser, comme les povres soldatz, demeurant toute la nuyt sur le sable a
la lune et au descouvert, estoient a leur ayse, Sadicte Magesté advisa et
résolut, en se conformant au temps et a la possibilité des choses, se rem-
barquer, ensemble sadicte armée pour aller visiter ses royaulmes de Cycille
et Naples, et en passant. de essayer de réduyre en sa puissance ladicle cité
d’Affricque, ayant, comme dict est, traictez et capitulez avec ledict roy de
Thunes et advisez a ce que importoit a la fortiflication, réparation, muni-
tion et bonne garde de ladicte Goullette; délaissant en icelle, pour capi-
tainne général, Dom Bernardin de Mendossa *, frére du marquis de Mondjur?,

' Alger. | * Don Bernardino de Mendoza. | * Mondejar.

ensemble mille bons soldatz espaignolz, de long temps exercitez et expéri-
mentez en guerre avec luy, gens bien entenduz en fortiffication, oultre
aultres que Sadicte Magesté ordonna par aprés y estre envoyez; il ayant
davantaige faict demeurer dix de ses galléres, bien pourveues et équippées
soubz la charge du capitainne Antonio Doria; et semblablement avoir faict
Sadicte Magesté pourveu de capitainne et de gens au chasteaul et fort de la
ville de Bonna ', qui est aussi frontiére d'importance dudict royaulme de
Thunes, auquel lieu s'estoit retiré ledict Barbarossa, ensemble les Turcs et
aultres gens qui I'avoient suyvi. Mais icelluy ayant entendu que le prince
de Melphy navigoit icelle part avec quarante galléres de Sadicte Magesté,
luy et sesdictz gens s’en fuyrent. Au moyen de quoy fut prinse, sans grande
résistence, lesdictes ville et chasteaul dudict Bonna, ou se treuva, entre les
aultres choses, belle et bonne quantilé d’artillerie et munition d’icelle; pour
raison de laquelle prinse se feit aultre particulier traicté entre Sadicte
Magesté Impérialle et ledict roy de Thunes, par lequel elle accorda volun-
tairement audict roy de Thunes, oultre le traicté susdict, que demeurant et
estant icelle fourteresse dudict Bonna és mains de Sadicte Magesté, icelluy
roy auroil et retiendroit ladicte cité, en payant toutefois, chascun an de
rente du revenu d’icelle, huit mille ducatz a Sadicte Magesté, pour ayder a
payer la garde et deffence dudict fort; demeurant audict roy la reste des
rantes montant en tout & seize mille ducatz ou plus; extimant Sadicte
Magesté qu’icelle cité et le port se maintiendroient par le susdict moyen
plus convenablement.

Comme l'empereur se rembarquat, feit ruyner les Tours des Eaues et du Sel, aussurplus
divisa son armée ct renvoya grande partic d’icelle, aciendant vent pour faire voille, lequel
venu, naviga jusques & Trapena 2, royaulme de Cyeciile.

Ce que dessus faict et pourveu, Sadicte Magesté advisa de renvoyer 'infant
de Pourtugal avec les caravelles et galions, lequel seigneur infant, a dire

vérité, se porta (rés loablement a ladicte emprinse, il aiant continuellement

accompaigné Sadicte Magesté, laquelle a aussi tousiours usé envers luy
d’une bonne et cordialle démonstration, comme si sceust eslé son propre
frére germain. Et aussurplus délibéra Sadicte Magesté de diviser la reste de
son armée ef de renvoyer, comme elle feit, partie d’icelle, mesmes de
l'infanterie espaignole, ensemble les chevaulx génetaires avec le marquis
de Mondejar en Espaigne, délaissant ladicte Goullette, ainsi que dict est,
entiérement pourveue et munie de tout ce qui estoit nécessaire. Et davan-
taige, considérant Sadicte Magesté que ledict Barbarossa avoit faict tyrer
quinze galléres du port dudict Bonna et icelles mener et conduyre par le
Judeo et Cassediable, ses principaulx capitainnes, audict Argel, la ou,
comme l'on disoit, il en avoit unze et aultres deux aux Gerbes !, lesquelles il
pourroit remettre sus avec aussi quelques fustes et brigantins, icelle
Magesté, pour la seurté desdicles frontiéres et costes de sesdictz royaulmes,
renvoya et fit partir de ladicte Goullette quinze de ses galléres d’Espaigne et
dix des aultres; puis avec la reste d’icelle armée, tant de galléres, qui
estoient soubz la charge dudict prince de Melphy que celles de Naples,
Cycille et aultres, elle se rembarqua le mardy, dixiéme dudict mnois d’aost,
jour de fest de sainct Laurens. Et, en actendant vent et temps propice et
aussi que la reste de 'armée fut embarquée, poursuyvit et entendit encoires
en aucuns affaires de ladicte Goullette, fortiffication et provision d’icelle, et
aussi & faire abbatre lesdites deux Tours du Sel et des Eaues, lesquelles
furent rasées par le pied et, avec feug de pouldre de canon, desmolies et
ruynées. A quoy faire Sadicle Magesté séjourna jusques au seiziéme dudict
mois d’aost, que l'on dépescha postes et courriers pour avertir dudict rem-
barquement. Et le lendemain mardy, au matin, lesdictes galléres firent
voilles avec bon vent, et vindrent a trante mille de ladicte Goullette en ung
port nommée Saffran?’, ou Sadicte Magesté fit getter les ancres, tant pour
rafreschir lesdites galéres de 'eaue d’une fontaine, qui estoit la prouchainne,
que aussi pour attendre partie de Parmée, qui venoit avec Sadicte Magesté,
qui estoit demeurée ung peul derriére. Auquel port icelle Magesté séjourna
jusques au jeudi, vingtiéme dudict mois, que aprés mydy arrivarent toutes
les naves; et aussi tost lesdictes galéres firent voille avec Sadicte Magesté,
continuant son chemin, selon son desseing qu’elle avoit prins, contre la cité

! Gelves, |* Zafferan.

d’Affricque, place trés importante, a la coste desditz royaulmes de Cycille et
Naples et aultres maritins dudict seigneur empereur, affin que tout d'ung
chemin elle peut mettre et asseurer entre ses mains ladicte cité, en laquelle
Barbarossa avoit tenu garnison de gens de guerre turcs. Et ayant navigué
doze mille plus avant, se gettarent les ancres, pour ce que le vent estoit
contraire, nonobstant lequel lesdictes galléres pouvoient bien naviguer a
force de reymmes. Mais pour ce que les naves n’eussent pehu suyvre, il
convint temporiser et demeurer, actendant vent propice jusques au samedy,
vingt et ungiéme dudict mois, que lesdictes galléres arrivérent prés ung
chasteaul nommez Callibea . Et passant oultre, venant sur le soir, se leva ung
vent tant aspre et impétueux, que lesdicles naves furent contrainctes faire
voille pour traversser le goulphe. Et voyant lors Sadicte Magesté que sans
icelles naves, ésquelles estoient les gens de guerre, victuailles, artillerie,
munitions et aultres provisions convenables a ladicte emprinse d’Affricque,
icelle ne se pouvoit effectuer, fut avisé, pour le myeulx, que lesdictes gal-
léres se mettroient aussi a voille et suyvroient lesdictes naves; ce qui ful
faict. Et continua ledict vent, de sorte que Sadicte Magesté arriva au port
de la ville dudict Trapena, ou royaulme de Cécille, le dymanche vingt-
deuxiéme dudict mois d’aost, la ou partie desdites naves se trouvarent
desia ancrées; et aultres estoient passées a Naples et a Palerme la reste, ou
venoyent aucun nombre de piétons et aultres gens de guerre, [qui] avoient
suyvi le vent et la haulte mer jusques en la plage dudict Affricque, ou elles
demeurarent aucuns jours ancrées. Aprés lesquelles vint ung brigantin les
averlissant que Sa Magesté estoit arrivée audict Trapena, ou, graces a
Dieu, toute 'armée vint sauvement.

Rompue totalle de 'armée de Sa Magesté Impérialle.

Et ce pendant que Sadicte Majesté actendoit nouvelles desdictes naves et
de leur venue, elle séiorna au chasteaul dudict Trapena, pour adviser et
donner ordre a ce que se debvoit faire pour le myeulx touchant Parmée,
actendu que la saison de naviger estoit desia tant avancée et qu'entretenant,

! Kalibia, province de Dakhul, royaume de Tunis,

en temps d'yver, loute sadicte armée, luy seroient grands fraiz et pourroit
icelle faire peul d’effect. En fin Sadicte Magesté résolut, avec I'advis dudict
prince de Melphy et aultres chiefz et capitainnes en ladicte armée, d’icelle
rompre, retenant pour Paccompaigner les vyelles bandes espaignolles et
deux mille piétons allemans choisiz, faisant expédier et payer le surplus
desditz piélons et gens de guerre avec provisions ef commissaires conve-
nables, pour les conduire et remettre chascun en leurs pays et cartier.

Comme I'empereur, revenant 4 considérer combien importoit la cité d'Affricque & ses
royaulmes de Naples et Cicille, se résolut envoyer le prince de Melphy essayer de la
réduyre en sa puissance.

Revenant sadicte Magesté a considérer de quelle importance estoit la cité
d’Affricque a ses royaulmes de Naples et Cecille et aultres maritins, et
questant icelle tenue par les Turcs corssaires, elle les pourroit beaulcopt
dommaiger, invahir et molester; a I'occasion de quoy sembloit & icelle
Magesté nécessairement convenir quelle fut mise et réduitte en son pouvoir
et subgection, dont se présentant encoires quelque temps propre et com-
mode, oua tout le meing I'essayer, avec espérance de, moyennant I'ayde de
Dieu, avoir bonne issue de 'emprinse, Sadicte Magesté ordonna et avisa que
ledict prince de Melphy yroit encoires tenter et essayer ladicte emprinse,
avec les galléres qu'avoit amenées icelle Magesté audict Trapena, car celles
du pappe estoient desia retirées. Et d’aultre part celles qui avoient estées
nouvellement armées, aucunes desquelles estoient pourveues de gens et
remmeuz non forssaires, ains de Cona volla avoient besoing de repoz;
mais joinctement iroient jusques a dix naves, qui pourleroient les gens de
guerre, ensemble les victuailles, artillerye et munitions nécessaires a ladicte
emprinse, aussi pour donner ordre 4 ce qui s’eust peu offrir advenant la
prinse d’icelle cité *.

' Toute cette phrase, dont le texte est en tous points conforme a celui du manuscrit, nest pas intel-
ligible. Le texte latin de Scuarbivs, loc. cit., p. 374, relatif a ce passage porte : traditis illi preeter longas
naves qui Drepanum advenerat (nam alie quas Pontifex miserat, in Ilaliam redierant, alic vero recens
edificate, partim remigibus erant destituta, partim reficiende et insturandwe) decem onerariis, militibus,
machinis, convecta annona, aliisque rebus ad ejusmodi expediotionem accomodis, instructis et onustis.

Comme I'empereur partit de Trapena pour aller & Montréal®, des singularitez duquel est
faicte description.

Ayant Sadicte Magesté pourveu et ordonné a tout ce que dessus, comme
il lny sembloit pour le myeulx, et délaissant audict Trapena ledict prince
de Melphy, avec luy le seigneur dom Fernando de Gonzaga, ensemble
autres capitainnes et gens nécessaires pour entendre a I'exécution de ce
que dit est, Sa Magesté se partit dudict lieu de Trapena le dernier jour du
mois d’aost, et alla coucher en une maison de plesir et soulas*® nommée
Ymuchy *, doisla en la ville d’Alcamyo *. Et le vendredy, troisiéme de sep-
tembre, vint au gytte au lieu de Montréal, Parchevesché, qui vault de
vingt a trante mille ducatz de rante, qui est un trés beaul, plaisant et
recréatif lieu, plain de belles fontainnes, assis sur une montaigne ayant la
veue et regart sur la cité de Palerme et sur les naves qui viennent et abor-
dent au port d’icelle, environné de haultes roches et montaignes, et la ville
toute verdoyante d’orangiers, oliviers, vignobles et aultres arbres. E¢ pour
plus de singularité, il a audict Montréal I'église abbatialle, qui est aussi
archiépiscopalle, édifliée de plus de trois cent cinquante ans, faicte a
ouvrage mousaycque et fondée sur plusieurs haulx pilliers, chascung tout
d’une piéce de pierre, et aussurplus enrychye de jaspe, pourfyre, marbre
et alebastre, chose extimée et réputée, comme a la vérité, elle est de sin-
gulier artiffice et merveilleuse despence.

Cy est faicte intermission du chemin, pour n'obmettre la description dudicte Trapena et de
ses singularitez,

Ledict Trapena est une assez belle ville et forte, située sur la mer, ayant
beaul et bon port, et est édiffiée en forme d’une feaulx, selon que la mer
luy donne son retour et reiection. Et y a ung trés fort et beaul belovart

? Moreal ou Monreal. | * Soulas, soulagement, plaisir. | ®* Scmampius, loc. cit., p. 1374. écrit :
Innichium. | * Alcamo, en Sicile.

en forme d’une tour grosse carrée, fondée sur ung bas rocaige, ledict belo-
vart bat de tous coustelz sur la mer. A I'yssue de ladicte ville, pour aller
contre Palerme, est ung trés beaul fort et puissant chasteaul, avec ung groz
belovart, le tout bien pourveu d’artillerie et munition. Aussi prés d'icelle
ville de Trapena, ou territoire du coustel d’Orient, ou flotte la mer le plus
coyement *, sont plusieurs lieux et places de I'estendue d’ung journal de
terre, les ungs plus grans que les aultres, les aultres meindres, en forme de
petis estangs de la profondeur de trois a quatre piedz, lesquelles s’appel-
lent salines, ou entre, par ouverture et condvytz, de I'eaue de mer, dont
estant pleinnes. s'en ferment les entrées d’elles mesmes; il demeurant
ladicte eaue coye, qui se congelle par la grande ardeur du souleil, tellement
qui se forme au-dessus une croutte de sel, espesse de trois ou quatre doigs;
laquelle se reléve par les seigneurs desdictes salines. Et aprés ce, se mect
en groz monceaulx a fietre *sur la terre plus prouchainne, au dessus et
alentour desquelx monceaulx se forme une aultre nouvelle crouste, qui se
conserve dix, voyre quinze ans. Et y en y a telle multitude et si grande
habondance, que I'on en y auroit austant pour vingt-quatre ou cinquante
ducas que & Salins en Bourgoingne pour cinq cent francs. Davantaigea ung
quart de lieue dudict Trapena est une fort haulte montaigne, dicte le Mont-
Sainct-Julien, au hault de laquelle est située une ville de trés anticque
fondation * et plus grande de circuys que ledict Trapena, en laquelle souloit
estre le temple de Vénus. Et joingnant icelle est ung chasteaul, fondé surung
haultroch, inaccessible de tout coustelz, sinon par ung pont volté provenant
de ladicte ville audict chasteaul, ouquel, comme l'on tient pour vray, habita
Azestes Aenetas*. Et d’icellemontaigne souloitsortir une fontainne qui venoit
audict Trapena, et estoit conduytte par cors montans et descendans pour
bailler chasse a I'eaue par vingt ou trante petites tourrelles rondes, faictes de
bricques et dressées de l'une a 'aultre environ quarante ou cinquante pas.
Ledict territoire, comme aussi est tout le royaulme de Cicille, fort habon-
dant en bestal et bien fertille en bled.

' Coyement, tranquillement. | * Fiefre, brancard. | ® Cette ville se nommait Eryx Mons, voir
Greevivs Thesaurus antiquitatum Siciliee, t. 1, CLuverius, p. 293. | ¢ Enée, fils d’Anchise.

Comme I'empereur [it son entrée a Palerme, ol y fut fort bien recev et gratiflié d'ung
présent par les Estas du royaume de Cicille.

Pour revenir au discours du chemin, Sadicte Magesté séjourna audict
Montréal jusques au dymanche, doziéme dudict mois de septembre, qu’elle
fit son entrée en la cité de Palerme, distante d’une petite lieue dudict Mon-
tréal. Et y fut receu avec triumphets, allégresses, joyes et toutes aultres
démonstrations, qu'ung bon peuple peult faire du plesir et contentement
qu’il a de veoir son roy et prince, luy rendant grandes graces et louanges
de la trés saincte victoire qu’elle avoit heue contre ledict Barbarossa, au
grand bien, repoz et seurté, et signamment dudict royaulme de Cicille,
dont est ville capitalle ledict Palerme, oti furent convoquez les Estatz dudict
royaulme, desquelx le parlement se tint, incontinant aprés I'arrivée d’icelle
Magesté ; a laquelle ilz accordarent (rés-libérallement en don gratuyt,
extraordinaire, et oultre les aydes ordinaires, la somme de deux cent cin-
quante mille ducas, payables en quatre mois, pour démonstration de
l'amour, affection et volunté qu’ilz ont tousiours pourté ct pourtent,
comme bons subgectz, a leur prince et roy. Lequel, durant tout son séiour
en icelle cité, vaca et entendit songneusement et diligemment aux choses
concernant la pollice et bon gouvernement dudict royaulme, mesmement
quant a la justice, qui avoit [esté] par ung long temps au paravant mal exer-
cée et administrée, tellement qu’il y avenoit souvent plusieurs meurdres,
larrecins, pilleries, forces et vyolences, tant aux champs que aux villes, dont
furent emprisonnez plusieurs, tant barons que aultres, aucuns desquelx
furent pugnis et exécutez.

Comme le prince de Melphy, n’ayant pehu navigucr contre Affricque, ol Sa Magesté I’'en-
voyait dez Trapcna, vint icelle treuver & Palerme, d’ou elle lc renvoya sur la coste de la
_ Goullette pour l'asscurer des coursses que se fesoient par les gens de Barbarossa.

Et combien que,comme cy devant est dict, 'empereur depuis son dépar-
tement de Trapena eust advisé et pourveu d’envoyer contre la cité et plage

d’Affricque ledict prince de Melphy avec ses galéres el quelques naves bien
armées et bien munies de gens, artillerie et aultres choses néccessaires,
toutesfois le temps et le vent {urent et se trouvarent depuis tant contraires,
continuellement dez le partement de Sadicte Magesté dudict Trapena, qui
ny heust moyen quelconque, et mesmes pour les naves ot estoient les gens
de guerre, de naviger en la coste dudict Affricque, la ou il n’y a port
asseuré mais seullement une plage de mer, a laquelle les galléres et mains
aultres vaisseaulx de mer ne peuvent aprocher ny demeurer par mauvais
temps mesmes en yver. Ce quayant Sa Magesté entendu, eu sur ce l'advis
dudict prince de Melphy, considérant aussi que, pour icelle saison, ny pour
lors, n’y avoit apparence de poursuyvre et mettre en effect ladicte emprinse,
fut advisé de la laisser jusques en ung aultre temps, et a ceste cause licen-
tier et renvoyer en leurs pays les Allemans, qui avoient estez relenuz, et
aussi les Espaignolz és lieux et cartiers des royaulmes de Naples et Cicille,
ou, avant ladicte emprinse et voyaige de Sadicte Magesté, ilz estoient en
garnizon. A quoy ayant ledict prince donné l'ordre qui failloit, icelluy se
partit dudict Trapena et vint le chemin par terre devers Sadicte Magesté
audict Palerme, ou aussi vindrent et arrivarent ses galléres. Et en mesme
instant il vint semblablement Anthonio Doria avecq ses six galléres qui
ramenoit de la Goullette, oui Sadicte Magesté I'avoit laissé. Apres la venue
desquelx et avoir tenu conseil sur ce qui se debvoit faire pour le myeulx
d’icelles galléres, aussi que I'on avoit heu nouvelles que ledict Judeo estoit
sur mer avec quinze galléres dudict Barbarossa et aucunes fustes pour faire
encoires quelques invasions et pilleries, Sadicte Magesté ordonna que
ledict prince de Melphy et aussi ledict Anthonio Doria, avec leurs galléres
et aultres jusques au nombre de trante et quelques naves garnyes d'ung
bon nombre de gens de guerre, partyroient dudict Palerme et ieroient au
coustel de ladicte Goullelte il faire une reveue pour icelle, avec ledict chas-
teaul de Bonna, et les frontiéres des royaulmes et pays maritins de Sadicte
Magesté tenir plus asseurez, et s'adonnant le moyen et oportunité recon-
trer lesdicles galléres et fustes, que menoit ledict Judeo et encoires aultres
vaisseaulx qui estoient restez audict Barbarossa, avec lesquelx et aprés et
depuis sa fuytte il s'estoit retiré en Argel. Et lequel ayant entendu que
Sadicte Magesté et son armée estoit partie de ladicte Goullette, le renvoy et
séparation d'icelle en divers lieux, avoit esté, ensemble ledict Judeo, Casse-

diable et encoires aultres ses capitainnes, au royaulme de Mynorque,
prendre une villette,nommée Mahon,laquelle depuisil I'avoit habandonnée,
entendant, comme il estoit vraysemblable, les préparatifz que se fesoient
du costel d’Espaigne pour renvoyer sur luy, aussi pour ce qui se doubloit
de ce que se fesoit et fut faict du costel des royaulmes de Naples et Cicille.
Et néantmeings, comme I'on avoit heu nouvelles [ que]s’estoient remises les-
dictes galléres et fustes en mer a la conduitte dudict Judeo et aultres pour,
comme dict est, faire coursses et pilleries, supposant le renvoy de ladicte
armée et retraite des galléres de Sadicte Magesté, dont par espyes ou aultre-
ment il pouvoit avoir averlissement, et suyvant ce que dessus, ledict prince
de Melphy, en bon ordre et équipaige, partit dudict Palerme & l'effect des-
susdict d’aller asseurer ladicte Goullette et lesdictes frontiéres, aussi de
laisser en garnison. ou que besoing seroit, le nombre de gens de guerre qui
menoit ou comme il luy sembleroit convenir.

Comme 'empereur, ayant donné ordre aux affaires susdiclz et ayant faict son vice roy au
royaulme de Cicille le seigneur dom Fernando de Gonzaga, se partit dudict Palerme et
vint en la cité de Messina.

Aprés toutes lesquelles choses susdictes dépeschées et avoir Sa Magesté,
le doziéme d’octobre, institué et commis pour son vice roy audict royaulme
de Cicille le seigneur dom Fernando de Gonzaga, prince de Melphyetta * et
conte de Bassocamino, personnaige de prudence, vaillance, expérience et
bonne diligence, comme il a trés bien monstré a la suitte et au service de
Sadicte Magesté, tant en ladicte emprinse que aultres, icelle Magesté partit
le lendemain de Palerme, mercredi treizi¢éme dudict mois, tyrant son chemin
a Messina, bonne cité et port de mer, pour dois la passer en son royaulme
de Naples. Et poursuyvant son chemin par terre, depuis ledict Palerme
audict Messina, passa par les lieux suyvans : assavoir Policia*, Nirvoia ’,
Trahma ‘, Momney *, Rendencho ® et Thorronia’. Prés de la est et se voit la

! Molfetta, | * Polizzie | * Nicosie. | ¢ Traina, |* Moniaci. | * Randazzo. |’ Taormina.

montaigne Ethna, qui souloit getter continuel feug de souffre. Aprés tous
lesquelx lieux passez, Sadicte Magesté parvint et arriva audict Messina, le
jeudi, vingt et ungiéme d’octobre, ou elle fut receue, tant du clergé que la
sécularité d’icelle cité, avec tant grande joye et démonstration de bonne
volunté, amour et affection que P'on seroit souhayté de bons et loyaulx
subgectz, comme ont tousiours estez ceulx de ladicte cité, qui avoient faict
faire en divers lieux d’icelle plusieurs arcz triumphaulx, richement aornez
de peyntures, dourures et anticques hystoires; sur 'ung desquelx estoient
deux images et représentations de Scypion P'Affrican et Hannibal de Car-
taige, taillées en marbre du temps d’iceulx. Et le dymanche suyvant, les
gouverneurs de ladicte cité se trouvarent au palais de Sadicte Magesté,
ainsi qu'elle vouloit sortir pour aller 4 messe a la grande église, qui est
archiépiscopalle. Et aprés luy avoir faict une belle et élégante harengue
en latin, a la louange de sa trés saincte emprinse et rendu graces du bénef-
fice que par icelle tout le royaulme de Cicille et mesmes ladicte cité avoit
receu, présentarent a4 Sadicte Magesté, en deux grans bassins d’argent
dorez, douze mille ducas d’or, supplians icelleavoir le petit présent agréable
et extimer plus la bonne volunté et affection dont il le présentoient et qu’ilz
avoient de luy complaire et obéyr. Surquoy Sadicte Magesté leur feit une
lant bénigne responce, que eulx et toute la cité en demeurarent plus que
trés-contens et redoublez en bonne volunté vers icelle Magesté. Ledict
mesme jour plusieurs gentilhommes de sa maison, desquelx les chevaulx
estoient, dois le retour de la Goullette, passez & Naples, au moyen de quoy
ilz se seroient embarquez audict Palerme despuis que Sadicte Magesté en
partit pour icelle aller attendre audict Naples; a quoy le temps et le vent
leur fut si contraire, que aucunes de leursdictes naves estans esgarées sur
mer, furent contrainctes prendre port et haborder en divers lieux de la
coste, ou se retreuvant, craignans le danger d’icelle tempeste, vindrent, le
myeulx qu’ilz peurent, treuver Sadicte Magesté audict Messina, d’ou ilz le
suyvirent par terre jusques a Naples. Et pour ce que Sa Magesté n’avoit
pehu achever audict Palerme ce qu’elle il avoit commancé louchant I'ordre,
police et justice dudict royaulme, ny aussi dresser les instructions dudict
vice roy pour sa conduytte en icelluy estat, a raison de quoy et pour
myeulx sur ce entendre son intention, il le suyvit jusques en ladicte cité de
Messina. Elle entendit et vaca tout le temps de son séiour en icelle au para-

Octobre.  chévement et bon ordre des affaires. Et cependant arriva vers icelle Magesté
ung nommé Jehan Pedro Caffarello’, cytyen romain, pour I'advertir, de la
part du seigneur dom Pedro Loys Farneze, filz du pappe Paul troisiéme,
qui estoit en chemin, avec charge expresse de Sa Saincteté pour venir treu-
ver Sadicle Magesté, de laquelle il eust bien désiré s¢avoir ou il luy plairoit
qui l'attendit ou vint treuver en chemin, actendu qu’icelle Magesté déli-
béroit en peul de jours partir dudict Messina pour s’acheminer audict

Naples.

Description de la situation et territoirec de Messina, avec ses singularitez.

Avant que passer oullre a la continuation du chemin, il sera icy dict ce
que c’est dudict Messina, pour aprés reprendre ledict chemin. Icelle cité
de Messina est sytuée au bout de I'isle de Cicille, du costé du duchey de
Calabre, contre Naples, sur le rivaige de la mer, et faict ung port, circuyz et
encloz d’une pelite islette de prairie, large de trois cens pas ou environ. Au
bout de laquelle, faisant la bouche dudict port, est assis ung groz belovart,
ayant aux espaulles une aultre ancienne fourteresse battans les deux de
tous coustelz; et est ledict port tel que trois cens grosses naves, carraques

,et gallions il peuvent entrer et séiourner, sans danger ny inconvéniant, pour
quelque vent ou tempeste de mer qui puisse faire; et encoires est si pro-
fond, que bord a bord et a I'égal de la terre, a quarante ou cinquante pas
prés de la muraille d’icelle cité, les plus grosses et puissantes naves ilz
peuvent demeurer, chargées et non chargées, sans aucung péril ny danger,
qui est chose bien rare par tous les portz de la crestienté et qui semble
plus miraculeuse que naturelle. Aussi il a ung vieux chasteaul en ung
hault endroit de laville, duquel 'on peult battre dedans ladicte cité et aussi
sur la mer  la préservation dudict port. Dez lequel se passe P'estroit d’icelle
mer, qui est environ de quatre a cinq milles jusques a la terre dudict
Calabre, et sappelle le Farro*, auquel est ung courant d’eaue de mer allant
el venant en oposite avec telle fureur et roideur, que si ung vaisseaul de

* Cufrello. | * El Faro, cap prés du détroit de la mer.

mer, quel qui soit, se rencontre a ladicte opposition avec quelque impé-
tuosité de vent, il n’en peult eschapper sans trés-grand inconvéniant ou
danger. Davantaige, a dix ou doze milles dudict Messina, devers occident et
encoires du coslel de Calabre, est le péril de mer, qui s'appelle Caribdis,
distant les deux, P'ung de I'aultre, de quatre ou cinq lieues.

Comme l'empereur, poursuyvant son chemin contre Naples, passa et fit son entrée en la
ville de Cosance !,

Reprenant le chemin qu’icelle Magesté faisoit, elle partit dudict Messina
le deuxiéme jour du mois de novembre, et aprés avoir passé ledict Farro,
vint coucher en une villette, sur une montaigne, nommée Fleuve du More?,
de la vint & Monteléon *, qui est aussi une villette ayant ung fort chasteaul
sur ung hault rochier et est en trés-belle et fertille assiette de pays. Appro~
chant lequel lieu d’environ quatre mille, le susdict seigneur dom Pedro
Loys Farneze, acompaigné d’environ cent et cinquante chevaulx, vint, du
commandement et charge que dessus, treuver Sadicte Magesté ; laquelle il
suyvit et accompaigna jusques en la cité de Naples, passant premiérement
par la cité de Consance, ou icelle Magesté arriva le samedy, sixiéme dudict
mois. Et fut receue avec aussi grand triumphe et démonstration de bonne
volunté et affection qui fut possible aux habitans d’icelle faire connoistre
en eulx vers leur prince; desquelx et de ceulx de la province il vint sept
mille hommes, tant a pied que a cheval bien avant aux champs au devant
d'icelle Magesté, qu’ilz conduysirent en la ville dudict Consance, ou il
séiourna jusques au neufiéme dudict mois, qu'on luy feit présent de trois
mille ducaz d’or dedans ung grand bassin d’argeni doré.Partant de laquelle
cité icelle Magesté passa par la principaulié de Besignam ¢, accompaigné
du prince et seigneur d’icelle, qui le festoya avec plusieurs passetemps et
récréations, tant de chasses que autrement, et traicta bien tous ceulx de sa
court; duquel lieu icelle Magesté vint au duché de Castroville *, ou aussi elle

! Cosenza. | * Seminara? Voir t. Il des Voyages des Souverains, p. 114, | * Monteleone.
! Besignano. | * Castrovillari. )

fut bien receue et festoyée. Icelluy Castroville est une trés belle ville, assise
en un trés beaul et fertille pays, auquel, entre aultres singularitez, croit et
se produyt grande quantité de cotton, avec aussi plusieurs arbres, ou l'on
prent et receult la meilleure et plus exquise manne. Et dudict Castro-
ville Sadicle Magesté vint et arriva, le vendredi dix neufiéme jour de
novembre, en la cité de Salerne, qui est assise sur le rivaige de la mer. 1l
aiant d’ancienneté université fameuse, et en la principalle église dicelle il
est le corps sainct Mathias, appostre, distillant une licqueur que I'on apelle
manne myraculeuse, laquelle s’aplicque au reméde de plusicurs maladies.
Par tout le susdict chemin, assavoir depuis ledict Messina jusques a la prin-
cipaulté et cité dudict Salerne, se passarent de grandes et haultes mon-
taignes, et conséquamment de profondes valées, avec ung temps aussi
beaul et tempéré en icelle saison, qu’il est pardeca au mois de may.

Comme I'empereur entra en sa ville ct cité de Naples, ct da retour du prince de Melphy
~ venant d'asseurer la Goullette, ayant réduyt le fort de Byserte! en la puissance du roy de
Thunes.

Le vingt cinquiéme dudict mois de novembre, jour de feste saincte Cha-
térinne, Sa Magesté feit son entrée en sa ville et puissante cité de Naples.
En plusieurs lieux et endroitz de laquelle estoient construictz et édiffiez
de beaulx et grans arcz triumphaulx avec grand nombre de belles statues,
images et représentations de plusieurs empereurs, roys et aultres grans
personnaiges des hystoires anticques, et choses poéticques, le tout a la
louange et exaltation de la trés heureuse et prospére victoire de Sa Magesté
contre ledict Barbarossa *. Et aussurplus fut ladicte entrée tant pompeuse et
triumphante en cérimonies et grosse noblesse, qu'il estoit possible. Et apro-
chant icelle Magesté de la forteresse, nommée Castelnovo, ou elle logea, et
est assise sur le bord de la mer, se deschargea lartillerie, dont il estoit et
est tellement pourveu et de grosses piéces en grand nombre que, sans ces-

* t Biserta, | * Voirlet, II, p. 873 des Voyages des Souverains, ot se trouve détaillée 'entrée de
Charles-Quint; et Sanpovat, loc. cil,, t. II, p. 218.

ser, le bruyt dura plus de demye-heure. Semblablement se deschargearent,
avec grande impétuosité, toute I'artillerie des naves, galléres et aultres vais-
seaulx de mer qui estoient au port prés ledict Casteinovo. Ouquel port
arriva le lendemain, vingt sixieme dudict mois, ledict prince de Melphy,
ensemble toutes ses galléres venans d’asseurer ladicte Goullette, ou il estoit
allé, comme dict est, dez la cité de Palerme; et avoit par force réduyt la ville
et forteresse de Bisserte a 'obéyssance du filz du roy de Thunes, laquelle
les gens dudict Barbarossa tenoient auparavant.

Comme, estant I'empereur i Naples, vindrent, par deverz Sa Magesté, aucuns cardinaulx,
légatz du pappe, quatre ambassadeurs de Venize, anssi plusienrs ducz et aultres princes
pour certaines affaires qu'ilz avoient A traicter avee Sa Magesté.

Le troisiéme jour du mois de décembre, le cardinal Carraciolla' entra et
vint audict Naples par devers Sa Magesté. Et le lendemain il vint le duc de
Ferrare, nommé Hercules Estense !, audevant duquel alla ledict seigneur
Pedro Louys Farneze et plusieurs autres grans personnaiges et gentilz-
hommes. Il alla au chasteaul ou estoit Sadicte Magesté luy faire le révé-
rence, et séiourna audict Naples jusques au vingtiéme de décembre; durant
lequel temps il fit le serement de fidélité sur les investitures de Modéne,
Rege®, Rubbere * et Carppy *, puis s’en alla. Et aprés vindrent quatre ambas-
sadeurs de Venize faire la révérence 2 Sadicte Magesté [pour] son prospére
voyaige et victoire de Thunes; lesquelx, doze ou quinze jours aprés, s’en
retournarent avec chascun une chainne de mille ducas d’or qu’icelle Magesté
leur donna. Sur ce vindrent nouvelles, comme Barbarossa, avec quelques
galléres et ses gens, estoient partiz d’Argel et retourné en Constantinoble. Et
ledict vingtiéme de décembre les cardinaulx de Sene ¢ et de Casarino 7 vin-
drent pour légatz du pappe, et entrarent audict Napples, aprés midy, durant
trés grosse pluye; audevant desquelx fut Sadicte Magesté, accompaignée du

' Marine Caraccioli. |* lercule Il d’Est. | * Reggio. | * Rutiera. | * Capri. | ¢ Jean Picco-
lomini, archevéque de Sienne. | 7 Alexandre Cesarini, évéque d’Albano.

cardinal Carraciolla et de plusieurs ducz, princes et grans seigneurs jusques
a la porte de la ville pour les recepvoir. Et le jour de la Nativité Nostre
Seigneur ledict cardinal de Sena célébra la messe en la grande église, ou
assista Sa Magesté. Davantaige vint audict Naples Messire Alexandre de
Medicis, premier duc de Florence, pour entendre, tant au fait du mariaige
de Madame Marguerite d’Austrice, fille naturelle de 'empereur, et dudict
duc de Florence, que aussi pour la paciflication des différens d’entre ledict
duc et les forissus * de Florence, pour la part desquelx vindrent les cardi-
naulx de Rodolphy * et Salviaty * et messire Philippe Strossy *, principal
desdictz foryssuz. Aussurplus vint semblablement audict Naples le duc
d’Urbin %, tant pour faire la révérence a Sa Magesté, que pour entendre au
différent du duché de Camarin *, et logea au logis du prince de Melphy, qui
estoit partis pour aller & Gennes mectre ordre & ce qui convenoit pour le
service de Sa Magesté et aussi a ses particuliers affaires.

Antiquitez qui se retreuvent entre Naples et environ la ville de Pusolle 7.

Entre les antiquitez et singularitez qui sont, tant audict Naples que éz
lieux circonvoysins, il en a de merveilleuses, depuis ledict Naples jusques
audict Pusolle, distans I'ung de 'aultre de huit mille. Et premiérement a
deux mille dudict Naples, tyrant audict Pusolle, il a une caverne et pertuys®
en une montaigne, dont sort ung air chault, tant venteux, pestillent et
mortiffére, que y entrant une personne ou une beste, trois ou quatre pas
seullement dedans, et y séiournant une minute d’heure, elle meurt incon-
tinant, si elle n’est promptement retirée et aussi tost gectée dedans ung
petit lac, qui en est prouchain de vingt ou trante pas. Ce qui fust, le sixiéme
de janvier 'an mil cinq cent trante six, stil susdict, expérimenté par dom
Pedro de la Coeva *, maistre d’hostel espaignol de 'empereur, et plusieurs
autres gentithommes présens, qui partirent expressement ledict jour dudict

' Forissus, émigrés. | * Nicolas Rodolfi, évéque de Vicenze. | * Jean Salviati, cardinal, évéque
de Porto. | * Jean-Baptiste, dit Philippe Strozzi. | * Frangois-Marie, duc d'Urbin. | ¢ Camerino.
? Pouzzole, ou Pozzoli. | ® Pertuys, trou, ouverture. |® Cueva.

Naples pour aller veoir les antiquitez audict Pusolle, ou ilz feirent entrer
audict pertuis ung groz chien, attaché a une corde. La, ou estant, tumba
incontinant comme mort et ne sceut estre si tost retiré et getté dedans
ledict lac, que l'on ne le laissat pour mort; mais le lendemain, au retour
dudict Pusolle, on trouva ledict chien au logit de son maistre. Plusieurs
semblables expériances s’en sont faictes et font souvent; car c’est chose de
grande admiration. Et oudit lac et estang n’y a nulz poissons, ains seulle-
ment quelques raynnes * et plusieurs oyseaulx de riviére. Plus avant, oudit
chemin, se treuvent les allumaires *, ou se faict 'alun en grande quantité, et
dont revient de proflit au prince soyxante ou quatre vingtz mille ducas par
an. Persistant tousiours audict chemin, et prés dudict Pusolle, est la souf-
fretainne ® en une basse plainne, entre roches, ou il y a ung grand pertuys,
de la longueur en rondeur de doze ou quinze pas, plainne d’eave, inces-
samment boullant & grosses ondes de si trés grande ferveur et ardeur, que
y gectant une beste, quelle qu’elle soit, elle ne se peult si tost retirez qu’elle
ne meure et demeure toute pelée et escourchée. Et tout alentour dudict
pertuys il a plusieurs trous, grandz et petis, dont sort ung air et soufllement
si grant et chault, que I'on n’y peult souffrir la main; et la se compose
grande quantité de souffre, qui se distribue et transporte en dyversses
régions. Aussi il a plus prés dudict Pusolle, dez le rivage de lamer jusques
dedans icelle, plus de quatre ou cinq cens pas, les reliques et fondemans
d’ung pont trés anticque, construyt dedans icelle mer avec merveilleuse
industrie et despence. Davantaige, 4 environ deux ou trois milles de la, se
treuvent les fondements et quelques murailles de divers édiffices trés antic-
ques, du temps des Rommains, tant allentour du rivaige que par dedans
la mer; prez de laquelle, en cet endroit, il a soubz terre, dedans une mon-
taigne, ung fort sumptueux édiffice appellé la Piscine admirable de la
Sybille, construicte et édifliée d'ung grand nombre de haultz pyliers, ou Pon
dict qu’icelle Sybille retenoit I'eaue doulce, qui se distribuoit par cors®, és
naviéres qui venoient la au port. Et 13 dedans, emprés de la mer, il a une
grosse roche percée tout a travers, en forme de volte, faicte & marteaul;
laquelle on dict avoir estée ainsi faicle pour passer de I'ung des coustelz

' Raynnes, grenouilles, | * Allumaires, feux, brasiers. | ° Souffretainne, endroit produisant le
soufre, | ¢ Cors, cours.

de la mer & P'aultre avec ung petit bateaul, sans prandre si grand tour, qui
convenoit faire avant ladicte roche perssée. 1l y a encoires la environ une
grosse arche taillée et cavée artificiellement, jusques bien avant en dedans,
par cavernes et vyrevoltes ', que I'on appelle les Trouz de la Sybille, oa I'on
dict qu’'elle donnoit anciennement les responces des choses advenir; et
fault y entrer avec torches alumées pour veoir les chambres. Il y en a une
quarrée et taillée 3 marteaul dedans ladicte roche, qui est toute croustée de
divers ouvrages mosaicques, chose de grand artiflice. Oultre ce se treuvent
les lieux que I'on apclle Sudatoires, que sont longues entrées, chambres
et cavernes, taillées dedans une roche sur le bort de la mer, dont sort une
chaleur naturelle, si trés grosse, qu’a peynne se peult elle souffrir, et encoires
meings en ung lieu que en laultre; auquel lieu se souloient retiver gens
malades pour se gueryr de diversses infirmitez, en se fesant suer et bai-
gner la dedans. Au demeurant se treuve aussi, au mesme chemin et la alen-
tours, plusieurs anciens édiflices, lant soubz terre que dehors, faiclz de
marbre et bricques cuyttes, comme grans théatres, grans temples et lieux
publicques, ou Fon jouoit les comédies et que I'on fesoit les sacriffices, aussi
plusiears sépultures et monumens, en facon de chambres voultées,ou sont
diversses armoires 2 demy rondes, entaillées la ou les anciens souloient
conserver en grandz potz de terre les cendres des corps de leurs prédéces-
seurs, aprés qu'ils estoient bruslez, selon leur coustume. Et encoires sont
aparantes plusieurs murailles et anciens édiffices retenans les noms de
divers princes et grandz personnaiges anticques Rommains.

Par la 'on peult connoytre la grandeur, magnificence, richesse et puis-
sance desdictz Rommains au temps passé, puisqu’encoires en restent telles
reliques et anciennetez.

t Vyrevotles, détours?

(Archives du royaume, tome 11, fol. 35 des Etats des maisons des souverains et gouverneurs

géndraux.)

II

Mémoire de la disposition de Uarmée de Barbarossa (153 4).

Barbarossa partant de Constantinopli, an xxvi* de may (1534), avoit cinquante et deux
galéres. La reste debvoit il trouver Callipoli !; et estoient en tout quatrevingtz et deux
galéres. Desquelles I'on tenoit pour certain qu’il seroit contrainct de laisser une partie
desarmez pour non avoir gens pour les armer. Et fut fait le compte que jusques & soixante
et seize en environ il pourroit avee soy mencr.

En ladicle armée de Barbarossa sont trois galéres portans lantcrne. L’une est sienne.
En laquelle, & son partement de Constantinopoli, il avoit cent soixante et dix chrestiens
esclaves.

L’autre est en la galére de Murathaga, qu’est ennuche, natif de lisle de Mezo, qu’est &
ceulx de Rhaguse.

Et fut cestuy qu’il delaissa & Constantinopoli avec quinze galéres pour passer oultre le
Grand Ture, si comme il fist & Tunziesme de juing.

La mr* lanterne est en la galére de Chassanaga , aatif de Sardigne, homme du quel Barba-
rossa s¢ fie asscz. Et fut cestuy & bayser la main du Grand Turcq avec Barbarossa.

Desquelles deux galéres chascune avoit au temps susdit cent chrestiens esclaves.

Et & chascung de ces deux, dix galéres soubz sa conduicte.

Oultre desdits capitaines, Sala Reys a quatre vingt et dix esclaves chrestiens.

Tabaco Reys en avoit cinquante.

Cacadiablo en avoit cinquante, et en la galére du fils de Portundo. Et sont ces trois galéres
Turcqs.

Hamsa Reys, qu'est Génois, en avoit cinquante.

Alcayde Baly, qu’est Espaignol, en avoit cinquante.

Achmath Setan, qu’est Néapolitain, en avoit cinquante.

Ramadan, qu’est Griegois 2, en aveit cinquante.

Haly Levan, qu’est Espaignol, en avoit cinquante.

Somme toute, quant Barbarossa partist de Constantinopoli, il avoit en tout mille deux
cents treinte et trois chrestiens eselaves.

Le reste des gens de vogue sont Serviens et Bulgares, qui jamais n’ont ¢sté en mer. Si sont
ilz touteflois enchaynez, pour estre chrestiens.

* Gallipoli. | ¥ Griegeois, Grec.

Les gens de guerre et Asapes sont pareillement Turcgs, choisiz de la Servie et Bulgarie,
portant arcqs, et aussi auleungs ont hacquebutes turquoises, longues.

Est & scavoir que partant Barbarossa de Constantinople porta avec luy cinq cent mille
ducats en or et en aspres, pardessus les présents qui loi furent faictz au jour de son parte-
menl, qu’estoient quinze mille ducats en or et trois cents robes de drap d’or et certaines
pierrcs précieuses, estimez & quarante mille ducats.

Duquel argent trois esclaves luy emportérent de Callipoli cing mille ducats.

11 avoit aussi soixante mille quintaulx de biscuyt, et en Necropont il en devoit prendre
trente six mille quintaulx aultres, qui feroient nonante six mille quintaulx.

Vray aussi st que, avant son partement, il avoit grand paour d’estre empoisonné. Et 3 ceste
cause il mangeoit tout seul, que aultrement il estoit acoustumé de manger en compaigne.

Vray est aussi que Barbarosse avoit cent et de cent & vingt hommes de Scapula* pour com-
battre par galére. Car plusicurs se sont miz en sa compaignie sans gaiges, pour la renommée
qui a, et sur cspoir de butin. :

Si a il faict faire ses galéres fort basses et rase prés de I'caue, dont il y en a aulcunes qui
sont fort boones & la vogue. Mais Ia pluspart ne vault rien.

Au partement de Barberossa ilz furent plus de trois heures avant sgavoir doubler un cap,
combien que le temps n’cstoit pas mauvais.

Si portent ilz force barilz.,

11 devoit aussi avoir de ces naves grosses : 'une Rhagusée 2, arrestée ¢n Chio bien grande,
P'autre biscayne de Sumaya, lesquelles seroient,chergez d’artillerie et poulderes pour la forti-
fication de Coron et Modon. Aprés laquelle fortification la Rhagusée sera rendue 3 ses
maistres.

Est aussi & s¢avoir comment toutes les galéres de Barbarossa portent canons pierricrs, et
r'ont nulle piéce qui tiere fer, excepté seullement la galére de Barbarosse, qui a ung basilice 3
par prova, lequel est si pesant de bouche, qu’en tirant le premier coup, il ne le pourra
charger de rechief.

Si a il environ trente quatre piéces de bronse, qui sont au lieu de ballast. C’est pour batre
quelque ville ou chasteau,

Si a il cent bouletz de pierre pour piéce de galére.

Treate et quatre quintaulx de pouldere pour galére. Mais ce n’est pas chose qui vaille.

Souviegne & Monss* d’Andelo prier au prince de Melphy que si, par adventure, tombassent
en ses mains aulcungs Flamens et Allemans qui sont auprés de Barberousse, que & ceulx qui
s¢ nommeront de Cornille, ambassadeur du roy des Romains, il veulle faire grice, Car ilz y
sont pour ung mieulx, et porroient estre échappez si ce n’eust esté 'espoir de bien besogner,
A quoy ilz sont induictz par ledit Cornille,

(Archives de la sccrétarerie d'Etat allemande & Bruxelles,)

* La traduction espagnole porte : de Hecho. | * De Raguse, | 3 Canon de grande longueur,

Note sur les forces impériales, envoyées en Afrique (1535).

André Doria amena 17 galéres, sur lesquelles étaient 1800 hommes de guerre, et sur
chaque galére 150 rameurs. Don Alvaro de Bazan avait 13 galéres, équipées de méme.

LES GALERES D’ITALIE.

Le pape 9 galéres. — Génes 8 galéres. — Naples 4 galéres. — L'ordre de Malte 6 galéres.
— Sicile 4 galéres, et d'autres grands seigneurs d'Italie, chacun selon ses facultés, faisant en
tout 70 galéres.

Dans celles-ci sont les gens d'Italie, qui arrivent avec les navires et accompagunent le mar-
quis de Gasto.

Le roi de Portugal envoya 23 carabelles, bien armées, portant 2000 hommes de guerre ét
un {rés beau galion.

De Biscaye 23 zabres, portant 1500 hommes de guerre et deux galions.

lci & Barcelonne et aux cdtes on a pris 80 petits bateaux de transport pour chevaux et
bagages.

S. M. partira d’ici accompagnée de ses gardes et gens de sa maison, seigneurs, chevaliers
el autres personnes, avides d’aventures, et un grand nombre de gens qu’il est impossible de
désigner & présent, et tous trés bien équipés. Ce qui est chose digne d’édtre admirée. Et
chaque jour il arrive plus de monde, Portugais et Espagnols.

(Extrait traduit des Documentos ineditos para la Historia de Espafia, t.1, p. 155.)

M. PeLuissiEr , Exploration scientifique de U Algérie, 1. VI, p. 48, donne le tableau suivant
de 'armement de Charles-Quint :

ARMEE DE TERRE.

Infanterie.

Division espagnole composée de troupes venant
dlalie . . . . ... 0000 4,000 h.; général , le marquis Guasto.
1d. composée de nouvelles levées . . . . . 8,000 h.; général, le duc d’Albe.

Division allemande . e e e e 7,000 h.; Maximilien Piedro Buena.
Id. italienme . . . . . . . . . . 4,000 h.; le prince de Salerne.

Id. portugaise. . . . . . . . . . 2,000 h, ; I'infant Louis de Portugal.

Cavalerie.

Volontaires nobles de toutes nations . . . . 1,000 h.

Cavalerie espagnole . . . . . . . . . . 500 h.; le marquis de Mondejar.
FrorTe.

54 galéres,
Divisions d’Espagne, de Génes et de Flandre . . 70 gros navires,% André Doria.
24 bricks,
Division de Portugal. . . . . . . . . . 27 navires; Antoine de Saldagne.

( 36 galéres; Alvar Bazan.

Divisions d’Italie et de Malte . . ? 28 gros navires

Plus les transports.

Brief Recueil de pluyseurs entreprinses, belles chasses et entrées faictes
par la Majesté Impérialle en poursuyvant son voyage d’Argeil, environ
Pan XV* quarante, et ce rédigié par escript au liew de repos, par maniére
d’exercitation, par un quidam suyvant Sadicte Majesté en cherchant
aventures, lequel n’a aultres tesmoings prins que sa propre veue et pré-
sence. Mais, afin que ne soyez trop longuement vaguant hors de propos,
vous enlendrez, s’tl vous plaist, en brief Uintention dudict Recueil.

Et premiers, que aprés que 'Empereur — pour cause urgente et hastive —
eust miraculeusement passé au travers du royaulme de France pour réfor-
mer el mectre ordre a la républicque de son pays et chief-villes de Flandres,
et aprés y avoir séjourné a ces fins quelque bonne espace de temps, Sa
Majesté se contrista trés fort pour la diversité d’oppinions quy régnoient
et pulluloient lors en la Germanie touchant la foy; et partant proposa de
soy y trouver, pour illecq tenin, une diette chrestienne ou journée impé-

rialle, et remectre la chambre d’Empire et justice générale d’Allemaigne
en auctorité, laquelle avoit assez longtemps esté mal obéye et quasy desti-
tuée. Et se debvoit faire ladicte rassamblée en la ville impérialle de Rains-
purg ‘. Done, au partir, Sadicte Majesté visita ses frontiéres d’Arthois et de
Haynault, et fut audit voyage accompaigné icelle Majesté des dames jusques
a Luxembourg, par espécial de la royne douagiére de Hongrye, gouvernante
et régente de ces pays d’embas, sa bonne sceur, aussy de la princesse de
Gavre, comtesse d’Egmond, etc., et pluyseurs aultres.

Et lors ce présent quidam racompteur, ayant esté pluyseurs années
nourry soeufvement avecq les dames, ne peull plus souffrir ce bon temps,
ains ensuyvyt le commun proverbe que on dict, assavoir : que '’homme
endure tout, fors que son ayse; de maniére que, estant arryvé audict terroir
de Luxembourg, il laissa les dames, danses et le bon temps, laissant gémir
les damoiselles, et ce pour veoir du monde, espérant parvenir avecq le
temps — apreés pluyseurs services — du nombre des gentilzhommes de la
maison de 'Impérialle Majesté : ce qu'il feit. Que a Dieu en soyt la gloire.

Et aussy ladicte Majesté lmpérialle , aprés avoir recommandé a Dieu la
Reynne, sadicte seur, et les dames, ne tarda guaires, aprés aulcunes jour-
nées, de parvenir en la bonne ville de Spirs *, laquelle est une belle ville
imperialle et episcopalle : auquel lieu d’ung costé passe la grosse ryviére du
Ryn; et y fist Sa Majesté quelque séjour. Durant lequel temps le conte
palatin * luy supplia que, a son partement d’illecq, il voulsist passer par son
chasteau, quy n’estoit que & trois lieues de ladicte ville de Spirs; et sy ne
se tarderoit guerres : ce que Sa Majesté lui accorda. Et estoit ce pour le fes-
toyer et sa compaignie, comme vous orrez ‘.

Et ainsy, comme 'lmpérialle Majesté eust achevé ses affaires oudict Spirs,
se partit, et arriva en peu d’heures au chasteau du conte palatin, appellé
Edelberghe *: ouquel lieu fut receu Sadicte Majesté bien honorablement, et
festoyée de tant de beaux mectz et entremectz, que ce seroit chose trop
longue & racompter, et a la mode du pays tant chairs, que poissons. Et y
fut la court toute desfroyée, en tenant court ouverte. Et debvez entendre
que ledicl chasleau est tant magnificque, que dedens une grande salle y a
Lxxu tables a lamode d’Allemaigne, toutes couvertes. Et est ledict chasteau

! Ratisbonne, | * Spire. | ® Louis, dit le Pacifique. | * Orrez, entendrez. | * Heidelberg.

scitué et assiz au bout d’'une haulte montaigne, descouvrant tout le pays
d’environ : dont és pendans d'icelle y a force grantz boys dedens, lesquelz
repairent ' pluyseurs loups. Et pour plus donuer de plaisir et passetemps &
PEmpereur ct & toule sa court, furent les dessusdicts boys, hays encloz
de toute part, saulf une sortie que I'on laissa, par laquelle lesdits loups
devoient estre conlraintz de passer droit devant la porte du chasleau et au
travers du bourg; auquel lieu avoit pluyseurs laches de grans el puissans
levriers. Et dedens les bois on avoit assiz et affutez pluyseurs piéces d’artil-
leries pour tirer, au son desquelz vous eussiez veu courre messieurs les
loups, comme s’ilz cussent eu le feu et la pouldre au brodier *. Toutesfois la
fortune fust telle, que tous furent saulvez, saulf ung ou deux, qui furent
prins aux levriers devant la porle dudict chasteau. Et le lendemain Sa
Majesté se partit pour avanchier son chemin vers Noremberghe, ou il deb-
voil faire son entrée, quy ful telle.

Et au bout de huyt jours parvynt I'Impérialle Majesté a Noremberghe,
quy est I'une des belles et grandes villes d’Allemaigne et aussy trés riche
et fort peuplée, par espécial de belles puissantes dames; et est ladicte ville
de son naturcle lrés forte, pour la scituation du pays, quy est plain de tous
costes; et sy sont les fossez d'icelles & fons de cuve, ésquelz n’y a point
d’cauwe : de sorle qu’il s’y nourissent dedens pluyscurs bestes saulvaiges,
par espécial cherfz et biches. Et ainsy comme la Majesté Impérialle apro-
choit la ville — et que c’estoit la premiére foys —, ilz luy firent la plus belle
enlrée qu’ilz peullent. Et a ces fins les seigneurs de ladicte ville vindrent
au devant, acompaignez de plus de huyt cens chevaulx beaulx et puyssans;
et ceulx quy les menoient estoient tous armez et acoustrez d’une lyvrée.
Et sy sorlirent de la ville semblablement deux ou trois mille piétons, ayans
tous corsellelz prins en lcurs amonitions ®. Ce qu’il faisoit fort beau & veoir;
car c’esloient toutes belles gens a I'eslite. Et en entrant en la ville, on voyoit
par tous les carrefours forces histoires; et passant par la plache, droit a
une grosse lour de la chief-église, y avoit artificielement faicte Ihistoire
des trois roys, lesquelz venoient adorer P'ung aprés lautre le Créateur
incessament, en fermant et ouvrant les huys sans que personne y mist les
mains. Et, quant on vint au piet du chasleau, qui estoit sur un petit rocq

' Repairent, servent de demeure. | * Brodier, derriére. | ® Amonitions, provisions.

au bout de ladicte ville, on y voyoit ung portal que F'on avoit faict au tra-
vers de la rue, grant comme une maison et large a 'advenant, lequel estoit
faict tout de boys painct, comme sy se fusist pierre de tail; dessus lequel y
avoit de toutes sortes de doulx instrumens fort mélodieulx, et y estoit la
musicque aussy respandue a tous costez. Et droit au dessus de lout y avoit
ung grant aigle noir, lequel par grant industrie volletoit et s’enclinoit
comme ’'Empereur venoit & passer soubz ledict grant portal, et sembloit
qu’il I'eust aultresfois cogneun. Ainsy luy faisoit il grant feste, et luy voul-
loit a toute fin voller sur la teste, s’il eust osé. Et sytost que Sa Majesté fut
passée oultre, se retourna ledict aigle de l'autre costé, tousjours volletant
pour le suyvre comme devant.

Et ainsy se passa ladicte entrée. Et quant vint le soir, au jour failly, pour
de tant plus donner plaisir a Sadicle Majesté et sa seigneurie, les princi-
paulx de la ville avoient, a ceste cause, faict faire deux bastillons en forme
de chasteaulx, distans 'ung de I'autre environ d’'ung bon gect de pierre; et
estoient lesdits bastillons hors de la muraille de la ville, entre deux fossez,
quy estoit droit au piet du chasteau, ou estoit logiée la court et du costé des
champs. Et estoient lesdicts bastillons tous deux de boys painctz, comme s’ils
eussent esté machonnez de bricques et couvers d’ardoises; et par dedens y
avoit pluyseurs chambres ; aussy d’artillerie estoient trés bien muniz et de
gros morliers, et de trés bonnes gens, quy estoienl bien expers a gecter feuz
et forces fusées. Et debvez sc¢avoir qu’il estoit noyre nuyct quant ilz com-
menchérent ; et tant jectérent feu et flammes et fusées, qu’il sembloit estre
grant jour. Et aprés les defliances faictes d’'ung costé et d’aultre, commen-
cherent a tirer desdits bastillons I'artillerie a playnne vollée, que I'on n’eust
pour lors ouy Dieu tonner. Et puys les gros mortiers, 4 chascun coup que
on les tiroit, de chascune piéce, sortoient plus de deux cens fusées, lesquelz
menant grant bruyt s’espardoyent ' en Pair et mectoient grant temps a
cheoir : de maniére que, 13 o il n’y avoit nulles estoilles au ciel, pour lors
vous eussiez dict, pour une espace, qu’il en estoit tout plain a cause des-
dictes fusées. Et d’'une grosse heure d’oreloge ne cessa la meslée de tousjours
tirer en gestant feu et flamme : qui estoit chose pitoiable. Et, que pys fut,
Paffaire tourna en fin 4 sy trés grant aigreur, que lesdits deux bastillons ou

v Espardoient, répendaient.

chasteaulx furent tous embrasez et bruslez, que jamais homme ne les peult
ayder; de sorte que, le lendemain qu'’il fut jour, on n’y peult oncques riens
parchepvoir; car jusques au fondement tout y fut consommé : de maniére
quil n’y restoit que les cendres.

Et voila comme ce temps se passa, pour monstrer la somptuosité et
richesse de ladicte ville, qui cousta a la ville plus de dix mille escus, sans
toucher aux présens qu'ils firent a ladicte Majesté. Donc, le jour ensuyvant,
monstrerent a icelle Majesté leurs monitions de guerre et provisions dont,
entre aultres, y avoit trois grandes granges, en maniére de galleries, quy
estoient soustenues par le millieu tout du long de gros pilliers, pour
Pextréme largeur de deux doubles rengées : dont la moindre des dessus-
dictes granges estoit de la longueur d’une bute d’archier a l'aultre ou plus;
et au beau mylieu d’icelles, entre les pilliers, tout du long estoient a double
voye : canons, doubles canons et racoursiz, mortiers et cullevrynnes bas-
tardes avecq leurs affuz, tous montez; et a 'autre lez d’iceulx pillers, vers la
muraille estoient demy canons serpentines et hacquebutes a crocq. Et entre
aultres y avoit deux maniéres d’engiens tous montez; et estoient en forme
de flates d’orgues tenant ensemble : dont de I'ung on tiroit d’ung seul coup
seize boulletz de la grosseur d’une pelotte, et de I'autre vingt six boulletz. Et
debvez scavoir que toutes les dessusdictes piéces, grandes et pelites, avoient
chascun leurs coffres tous garniz de boulletz et autres choses y aperte-
nantes. Et en regardant au lez, on voyoit toute la muraille couverte de
harnas et corseletz de piélons de Pune des pars, et de autre part estoient
parées de picques, hallebardes et aultres bastons de guerre. Et aussy, en
tournant la veue contre mont, on choisissoit les plancyz d’ung bout a
Pautre, tous agenchiz et chargiez de belles hacquebutes avecq leurs mesches
et équypages; aussy pluyseurs arbalaistres puissantes & merveilles.

Et estant sorty la Majesté de ce lieu, on le mena par la ville, pour luy
monstrer encores aultres monitions. si comme de pouldres, et aussy de
bledz estans és greniers par ladicte ville, de grant longueur et largeur,
chascun a huyt estaiges; et estoient lesdicts greniers en nombre de dix sept,
dont és aulcuns estoit la monition de pouldres, et en la pluspart estoient les
provisions de bledz. Et debvez entendre que le dessusdict racompteur,
jeusne homme, estoit tant convoiteux de veoir, qu’il ne failloit de suyvre la
Majesté parlout, de sorte qu’il vit, en 'ung desdicts greniers au bled, ung

tableau auquel estoit escript en substance, assavoir : que le bled estant
audict grenier n’avoit creu de cent quatre vingtz et huyct ans : dont on
fit présent a FEmpereur de quelque quantité quy fut converty en pain. Sy
en mangea ledict racompteur, lequel le trouva trés bon. Et ainsy ceulx, qui
virent toutes les dessusdicles amonitions, disoient n’avoir jamais veu amo-

‘nilions en sy grant nombre ny en si bel ordre. Mais le pis de tout cest que

la o ilz soulloient ' estre les meilleurs chrestiens du monde, ce sont a ceste
heure les plus grans lutériens : dont c’est grant dommaige; car en ces belles
églises on n’y dict point de messes, synon que en secret, en ung cloistre de
dames, lequel ne peult guaires durer; car, aprés que les vielles meurent, on
ne soeuflre y en mectre ou pourveoir d’aultres : quy est une grant désolation.

Et depuys Sa Majesté allit & Roinsbourg * tenir la diette, et sy fut prinse
la conclusion pour aller en Argeil, territoir d'Affricque, mener une grosse
armée, comme pourrez veoir, aussy la cause du partement du dessusdict
jeusne homme et aussy de son retour.

Et a cause que le temps aprochoit pour soy trouver a la journée de Roins-
bourg, Sa Majesté ne tarda plus guaires audict Noremberghe, ains parving
en peu de journées audict Roinsbourg, et y fut des premiers; et peu aprés
y vindrent quasi tout la pluspart des princes d’Allemaigne. Et sy estoit
ladicte ville — pour entendre & ce— pour la commodité d’ung chascun, fort
propice; car elle est grande et bien logeable, et y passe la grosse riviére de
la Dunoble 3, & cause de laquelle tous les dessusdits princes faisoient amener
toutes leurs provisions & moindre fraiz ; et aussy ladicte riviére environnoit
aulcunes petites isles, lesquelles sont fort bienséantes pour la court, assavoir
pour soy y aller esbattre a pied et a cheval; et sy estoit le lieu o1 on cour-
roit souvent la lance. Et en ladicte ville séjourna Sadicte Majesté plus de
quatre moys.

Et debvez entendre, quand Sa Majesté fut arrivée és Allemaigne audict
Roinsbourg, pour entendre aux différens et controversies de la religion
chrestienne, trouva que domp Fernand, son frére avoit grosse guerre contre
le wevaude turcq *, lequel depuis peu de temps avoit conquis une grande

* Soulloient, avaient coutume. | * Ratisbonne. | * Danube. | ¢ Wevaude turcq. En 1844 le
sultan Soliman entra avec son armée en Hongrie, sous prétexte de soutenir les droits de Jean-Sigis-
wond, fils de Jean Zapolski, weivode de Transilvanie.

partie du royaulme de Hongrye, et domp Fernand, craindant que le Grant 1344.

Turcq ne vint a l'assistence d’icelluy wevaude, auroit faict assiéger la grosse
ville de Boude *, pour la gaigner devant sa venue s'il estoit possible. Ce que
sachant I'lmpérialle Majesté, et aussy prévoyant que ce n’estoit chose de
petitte conséquence d’empeschier la descente dudict Grant Turcq en la
chrestienté, & celle fin de luy oster ladicte occasion, auroit Sadicte Majesté
envoyé une partie de ses gens a sondict frére, pour de tant plus fort haster
la prinse et expugnation de ladicte ville, laquelle néantmoins fut sy forte
et si trés bien pourveue de toutes monitions, que noz gens furent constrainctz
d’altendre la venue d’icelluy Turcq : par quoy ladicte Majesté, en délaissant
les disputations de la foy, pensa pour le myeulx qu'il jecteroit la plume au
vent, en mectant du tout son ceeur a la guerre : car il prévoyoit que la
chose seroit trop périlleuse et aussy dommageable & la chrestienté, sy ladicte
guerre continuoit long temps oudict royaulme de Ilongrye. Et devant que
les ennemys de nostre foy fussent encores du tout rasseurez et enveilliz
oudict royaulme, proposa de leur faire si grant guerre en leur pays long de
noz limites de chrestienté, qu’ilz seroient tous constraintz et provocquez
de y retourner & la rescousse, en délaissant paisibles noz paovres frontiéres
chrestienes de Hongrye.

Par quoy, comme I'yver commenchoit a s’aprocher, et que en ce temps
on ne peult bonnement faire grant emprinse ou exécution de guerre audict
pays de Hongrye, pria au roy domp Fernand, son frére, vouloir emprendre
Ientier fraiz et cherge d'icelle guerre. Et cependant se mist & cheminer, par
bonnes journées, vers les Italles * pour y trouver son armée preste : dont a
ces fins avoit, a grosse dilligence, despeschié pluyseurs commissaires et
capitaines & tous costez, pour lever nouvelle gensdarmerie; et avoit par-
dessus ce mandé, és royaulmes de Naples et de Cecille, et aussy a Gennes et
aullres lieux, de ramasser gros nombre de vasseaulx, si comme grosses
naves de guerre, gallions, galléres, fustes, hurques et coursapins® et aultres,
tous furnies de grosses piéces d’artilleries et aultres monitions, et ce pour et
aflin de transporter sa dessusdicte armée au territoire d’Affricque, en
Argeil. Lequel voyage d’Affricque luy sambla le plus convenable a celle fin

t Bude. Voir Urkunden und aktenstiicke zur Geschichte der Verhdgltnisse zwischen Qcsterreich, Unger
und der Pforte; 3 vol. in-4°. | * Ntalie. | ® Coursapins, bateaux de transport. V. plus haut, p. 322.

d’avoir toute la mer de Levante paysible, et aussy pour oster aux Espai-
gnolz la peur et craincle qu’ilz pourroient avoir comme voisins les plus
prochains dudict territoire, desquelz se voulloyt ayder par aprés ladicte
Majesté, ensemble de leurs deniers, au voyage ensuyvant de Turquie. Et
comme il chemynoit, vint a passer par la ville de Monyncq *; auquel lieu
fut faicte une belle chasse impérialle, comme verrez cy ensuyvant.

El aprés toutes les conclusions dessus dictes fynyes, 'Impérialle Majesté
se partit de la ville de Rainsbourg, et dressant son chemin vers les Italles,
passa par la ville de Monyncq, quy est une trés belle ville, en laquelle y a
force belles maisons et haultes, la pluspart paintes de trés belles histoires
et anlignaiges; et sy sont les rues fort belles et amples, et sy a deux trés
beaulx marchiez & grans; et est icelle ville fort bien scituée pour y prendre
desduict * a la chasse, a4 cause des belles forestz quy sont aux costez d’icelle
et & demy lieue preés, ésquelles y a innumérables bestes saulvaiges. Et est
ladicte ville appertenante aux ducqz de Bavyéres; lesquelz, pour donner
plaisir et récréation a Sa Majesté, le volurent festoyer. Et aussy dres-
chérent a ces fins une brave chasse : de sorte que, pour le premier, ilz firent
hayer et clore ladict forest de loutes pars, fors du costé d’'une bruyére. large
d’ung petit quart de lieue, en laquelle estoient constrainctz passer lesdictes
bestes pour eulx saulver et garantir en ung aultre boys, quy n’estoit guerres
loing de la. Et au loing de ladict bruyére, de 'ung des costez, y avoit treize
huttes faictes de vers rameaulx en manié¢re de pavillons ou tours; et
estoient toutes de rencq, distantes I'une de I'autre d’'ung bon gect de pierre.
Et viz a viz desdites feullies, droit au décoipure de la bruyére, y estoit une
haye tout du long jusques dedens la forest, et dessus icelle haye on avoit
pendu des drapeaulx blancqs quy volletoient au vent, affin d’espovanter
lesdictes bestes, pour les faire aprochier de plus preés lesdictes huttes, pour
les povoir de myeulx choisir; dedens I'une desquelles estoit Sa Majesté, et
aux aultres les principaulx seigneurs de sa court, avecq chacune une hac-
quebute pour les tirer en passant, saulf le seigneur de Flaigy, quy eult ung
arcq a4 main avecq quelques trousses de flesses pour les empenner®. Et der-
riére lesdictes huttes, au beau milieu de ladicte bruyére, estoient la pluspart
des jeunes gentilzhommes de la maison de Sadicte Majesté, tous bien

* Munich. | * Desduict, amusement. | * Empenner, tourmenter.

montez, aulcuns avec quelques javelines et les aultres avecq leurs espées
nues, pour les fourcourre' a course de cheval et aussy les tuer s’ilz pooient,
Et dedens la forest estoient les princesses et dames en cherioz bien braves
et bien dorez, et y estoient aussy les plus belles et les myeulx parées, pour
oyr la musicque et desduictz des chiens courants.

Et ainsy, comme le tout fut bien ordonné, les ducqz de Baviéres vindrent
dedens ladicte forest, aussy bien accompaignez des nobles d’Allemaigne;
lesquelz commandérent a toute diligence descoupler?® forces lymyers et tous
les chiens courrans, en faisant semblablement sonner grant nombre de
grosses trompes de tous costez ; et les aulcuns desdicts Allemans avoient de
belles laches de grans et puissans lévriers, et aussy des dogues d’Angleterre;
et autres, aveeq de gros espieulx, actendoient lesdicles bestes au sortir du
boys, pour les enserrer derriére ung buisson : dont cesloit grant plaisir
de regarder a tous costez chascun faire son debvoir, tant en ladicte bruyére
comme dedens et tenant le bois. Et aussy, clestoit une chose de l'autre
monde de ouyr les abbays® mélodieux de sy trés grant nombre de lymyers
et chiens courrans, lesquelz, pour la grande multitude infynye de gros
buyssons ou tropeaulx de hestes rousses qu’ilz rencontroient, glatissoyent
incessament a playnne guelle, les amenans aux lévriers, ou les prennans a
force s'ilz povoyent. Et celles quy se desrobboyent ou eschappoient des
chiens courans ou lévriers se venoient rendre misérablement, une partie
par devant les dessus dictes huttes, ou elles estoient piteusement traictées
& coups de haquebules ou empennées du seigneur de Flaigy, et 'autre
parlie d'icelles bestes se venoient rendre en passant ou esloit la jeunesse
de la court : ouquel lieu estoient destrenchées et enfondrez* a beau coups
d’espées et javelynes, sans nul mercy, par espécial quant elles venoient a
fil ou esgarées; mais, quant elles se rassambloyent par buissons ou compai-
gnyes de trois ou quatre cens & la fois, on les laissoit passer et pour cause :
de sorte que ce jeusne homme vit — & son semblant — plus de a cinq ou
six mille bestes rousses, tant en estoit ladicte forest playnne et peuplée.

Et durant ladicte chasse y avoit pluyseurs grandes charrettes députées,
quy ne servoient que de mener les bestes mortes en ung beau grant jardin

v Fourcourre, attaquer. | * Descoupler, lacher. | ® Abbays, aboicments. | * Destranchices et
enfondrez, coupées par morceaux et renversées. ‘

ou préau, preés de ladicte ville, oi y avoit ung fort beau lieu de plaisance,
ou fut le mesme soir Sa Majesté festoyée. Et furent mises lesdictes bestes
mortes estendues a double rencg : donc il convenoit que toute la compai-
gnie passasse au beau meillieu d’elles. Et par pluyseurs furent complées et
trouvées en nombre de cent et neuf bestes rousses, ésquelz n’y eult que
seullement xi1 dains compris en icelluy nombre, dont la reste estoient et
cherfz et biches. Et fut lors dict par les charetiers et aussy cerlillié que
PEmpereur et les seigneurs de sa chambre et aultres estans aux dessus-
dictes hultes en avoient tuez environ de trente a la haquebute, et les gen-
tilzhommes de la maison de Sadicte Majesté estans par le millieu des
bruyéres a 'entour d'une quarantayne, et le surplus avoit esté prins et tué
tant a force de chiens courrans. courses de levriers, comme enferrez
d'espieux.

Et aprés ceste chasse a toute oultrance, quy fut dicte et appellée chasse
impérialle, ne sejourna guerres la noble compaignie, tant qu’ilz se trouve-
rent en la duchié de Millan, et, traversérent pluyseurs lieux et plaches
dignes de mémoire, comme pourrez veoir par aprés.

Et le lendemain, sans plus attendre, se mist derechief au chemyner
Sadicte Majesté. Et, aprés pluyseurs grosses journées, aprocha la ville
d’Isbroucq’, 12 ou lui vindrent au devant deux de ses nefveuz, filz du roy
des Romains, dont I'aisné luy fist une harenghe, a laborder, de fort bonne
grace et en grant asseurance, quy dura environ de demy heure, en beau
latin : dont Sadicte Majeste en eult grant joye. Et puys aprés le conduyrent
droit au palais, la ou il fut receu bien honnorablement de quatre jeusnes
princesses, ses petiltes niepcettes. Et y trouva aussy le plus petit de ses
nepveuz, quy n’avoit que trois ans ; lesquelz estoient les par plus beaux
enffans qu’on eust peu veoir de deux yeulx, par espécial les princesses ; de
sorte qu’il sembloit que Dieu ct nature n’y avoient riens oublié. Et est ledict
palaix fort beau et riche; et dict on que, quant le roy des Romains se mect
a regarder aux fenestres d’une tourelle estant audict palaix, il peult veoir
de son revenu annuel plus de trois cent mille florins d’or; et ce, dict on, a
Pocasion des mynnes d’or, d’argent et aultres métaulx et aussy de sel qu’il
a en ladicte contrée, quy luy vallent ung grant avoir, Et est ladicte ville,

! Innsbruck.

comme oyez, scituée au piet desdictes montaignes; et droit devant la porte
d’icelle, par dessoubz ung fort long pont, passe la grosse ryviére de la
Dunoeue '. Et & ung quart de lieue de la y a ungne chapelle, Ia ou on voit
tous les empereurs en grandeur et antiquaiges, depuis Charlemaigne. Et
dedens ladicte ville debvez sgavoir que on y forge les meilleurs harnois du
monde a cause de I'eauwe et tempre® d’iceulx; de sorte que ung harnois
forgié en icelle ville,de I'espesseur d’un reulle® de costel, est plus fort et plus
dur que d’ailleurs I'espesseur d’ung doigt; et, a occasion de ce, sont les
harnaz d’icelles forges légiers a merveilles. Et qu’ainsy soit, I'on en vit lors
faire I'espreuve,

Et aprés estre party Sadicte Majesté d’'Ishbroucq, fist tant par ses jour-
nées, qu'il passa les destrois des montaignes de Tirolles, quy font les sépa-
rations des Allemaignes et des Ittalles, ou il trouva quelque nombre de
gens de piet de sa gendarmerie des Haulx Allemans, lesquelz ’attendoient,
pour passer le pont des Vénitiens lez le lacq de Piscaire, pour de la passer
a la Lombardie : lequel ponl estoit merveilleusent long, et tout faict de
trés grosses planches assises sur gros nombre de bateaulx, et a costé
estoient les appoielles* tendues de belle escarlatte. Et a Ientrée et issue
d’icelluy pont y avoit ung trés beau portal et trés grant, faict tout de boys
painct, comme sy se fussent pierres unies. Et, pour plus monstrer leur
magnificence, la seignourie de Venise fit faire des présens a ladicte Majesté
et aux seigneurs de sa chambre, ass¢avoir de groz nombre de cherioz,
chargiez les aulcuns de bonnes avoynes, et la pluspart des meilleurs vins
du pays de toutes maniéres. Et y avoit, tenant ledict pont, une grant
plainne ol se vendoyent de toutes sortes de victuailles; et sy n’y défailloient
fors hutles pour y logier le gros nombre de gens quy y estoit, et ce pour
cause que la entour n’y avoit point de bonnes villes ny villages prés, sinon
une douzaine de maisons seullement, ou estoit logée Sadicte Majesté et les
principaulx seigneurs.

Et le lendemain, en trés bon ordre, on passa le dessusdict pont, et sy ne
se passérent guerres de journées aprés que on ne se trouva en la mémorable
ville de Trente®’, qui est bien logeable et fort bien scituée pour la commo-

' Danube. | * Tempre, temps. | * Reulle, réglette plate. | * Appoielles, appuis. | * Le 10 aoit,
voir le t. II, p. 188 des Voyages des Souverains.

dité de chascune nation, pour s’y tenir ung beau consille en temps advenir;
et sy y a en icelle ville 'une des plus belles, riches et plaisantes maisons
épiscopalles que on pourroit veoir.

£t de la, apreés avoir traversé Pisquyaire * et aussy Piscoton*, ou le roy
Francois tint quelque temps prison, on parvint briefment aprés en la
bonne ville de Cremonne?, qui est une grande ville assez marchande, et est
parée d’ung chasteau quy est imprenable et merveilleusement bien pourveu
de force bonne artillerie et monitions, avecq trés belle garnison, ayant
yssue aux champs et aussy en la ville. Et entre icelle et ledict chasteau y
a une trés grosse et trés belle playnne pour y mectre en bafaille une trés
grosse armée.

Et aprés avoir par ladicte Majesté assez longtemps regardé par tout ledict
chasteau, s’en partit par la poste ayant salie* aux champs, et fit tant que,
a la troisiéme ou quatriéme journée, il arriva assez prés de la renommée
ville de Milan *, ou il debvoit faire son entrée comme vray ducq du pays.

Et ainsy que Sadicte Majesté aprocha ladicte ville de Milan a demy lieue
préz, les citoyens en furent fort joyeulx ; et, pour le recepvoir plus honno-
rablement, sortirent aux champs les bourgeois de ladicte ville, tous en
acoustremens delacquaiz * de drap de soye blancq, en signe de plus grant
humilité, et estoient agenciz les aulcuns de broderies ou passemens d'or et
d’argent, chascun selon leurs estaz; et se misrent tous de rencq, marchans
en bonne ordre aux costez de ladicte Majesté. Et d’aultre part n’y faillit
mye le marquis de le Gaste’ avecq ses compaignies de chevaulx légiers,
eslans tous en bonne équipaige, ésquelz ne défailloient caparachons et
acoustremens braves, aussy de draps de soye blancqz bien décoppez avecq
forces broderies; et n’y estoit espargnyé ny toille d’or, ni toille d’argent. Et
ainsy acompaignyé, entra la dessusdicte Majesté en ladicte ville de Millan,
dont en entrant on cryoit & haulte voix : Largesse, en gectant au peuple
grant nombre de belles piéces d’argent, en forme de testons, tous nou-
veaulx forgiez. Et en y eult de gectez pour plus de huyt mille escus ; et vail-
loient les susdictes piéces d’argent les trois ung escu d’or. Et encheminant
avant ladicte ville, on ne voyoit que histoires a tous costez. Et estoient les

t Peschiera. | * Pizzighcttone. | ® Le 18 aout. Veir ¢bid., p. 189. | * Salie, sortie. | * Le
22 aout. Voir ibid. p. 189. | ¢ Delacquaiz, entrelacés. | * Le marquis de Guasto, don Alonso d’Avalos.

rues lendues a toutes pars, mesmes en hault, par plaches, de trés riches
tapisseries, aussy de beau drap de soye.

Et apreés que ladicte Majesté eust faict ses debvoirs acoustumez a la grant
église, fut conduict par lesdicts bourgeois en sa court, lesquelz, aprés I'avoir
aydé a desmonter !, luy prindrent et emmenérent son cheval I'on ne scét
ou, et depuys luy en firent présent d'ung aultre, lequel estoit I'ung des plus
beaulx et puissans coursiers que on eust pu veoir, et estoit enharnachié sy
rychement, qu'il ne s¢auroit plus; et disoit on davantaige que ledict cheval
estoit ferré, pour somptuosité, de quatre fers d’argent avecq les cloux d’or;
duquel Sa Majesté en fit présent du coup a son grant escuyer, le seigneur
de Bossu.

Et en ce lieu séjourna quelcque temps, pour mectre ordre en ladicle
Lombardie, ce pendant que son armée de mer s’aprestoit. Et povez scavoir
que c'est une des belles, puissantes et riches villes en marchandises quy
soit, par espécial de drap de soye, d’or et d’argent, broderyes et harnois
polliz, dorez et gravez, et plumars * de mesmes, aussy de selles, d’armes,
harneseures ® de chevaulx, chanfrains et aultres équipaiges de guerre et
choses servantes a une court d’empereur ou roy etc. Et par-dessus ce y a
deux choses principalement exquises, dont Pune c’est le chasteau dudict
Millan, quy est beau, imprenable et par tout renommé, et Pautre c’est la
chief église dudict lieu appellée le Domp, laquelle est sy grande et sy mas-
sive, que & bien grant payne basleroit* deux des plus grandes églises du
Pays-Bas pour en faire une semblable. Et aprés quelque séjour, Sa Majesté
se lransporla vers son exercisse *, et puys allit & Lucques prendre congié
au pape, et puys s'engoulfra avecq son armée en haulte mer, comme
verrez.

Et aprés avoir Sadicte Majesté séjourné en ladicte ville, environ de
xv jours, il se commenchoit a4 ennuyer d’estre sy longtemps sans veoir son
armée, laquelle estoit quasy toute preste. Dont il se partit incontinent et
arriva le soir mesme dans sa bonne ville de Pavye : ouquel lieu on se
parchevoit encoires trés fort de la ruyne et désolation d’icelle et du beau
parcq semblablement ayant plus de deux lieues de longueur, lequel parcq

* Desmonter, descendre de cheval. | * Plumars, plumas, touffes de plumes. | * Harneseures,
harnachements, couvertures d'un cheval. | ! Basteroit, suffirait. | * Exercisse, atmée.

fut faict un peu devant la prinse du roy de France dernier. Et de la nous
passasmes l'anchienne cité d’Allexandrie, dont, en peu de journées aprés,
nous nous trouvasmes en la mémoriable et noble cité de Gennes, ou Sa
Majesté fut trés bénignement receu du bon viellart le prince de Melché *,
dit Andrieu Doré *, lequel avoit ja toutes ses naves, galléres, gallions et
aultres équipaiges de mer quasy prestes et en point de partir : de quoy
Sadicte Majesté en fut trés joyeulx; et ne tarda guerres aprés de faire
embarquer toute sa garde, et meismes ses archiers de corps, et générallement
tous les chevaulx et mulletz de sa court, et plus, ordonna que on fist deb-
voir de mectre és bateaulx et embarquier aussi le surplus, en actendant le
temps propice pour povoir partir, mectant les voiles au vent.

Et cependant que I'exerciche estant audict lieu fut ainsy rassemblé en
point d’entrer és basteaulx, et aussy qu'on commenchoit ja a chergier iceulx
de biscuydz, farynes, vins, chairs sallées et aultres victuailles pour sustenter
ladicte armée és pays estrangiers et longtains, Sa Majesté, avecq quelques gal-
léres, se fist passer jusques au port de I’Espéce *, pour veoir passer lamonstre
de ses piétons Haulx Allemans qui 'attendoient en ce lieu, et puis les faire du
coup embarcquier; lesquelz il trouva, a son arrivée,tous en belle bataille. Ce
qu’il fasoit beau voir, car c’estoient gens tous a I'eslite, tirez des Allemaignes,
et la pluspart estoient armez comme hommes d’armes. Et peu aprés icelles
compaignies se diflirent, faisant le lymachon *, et en trés-belle ordonnance
vindrent tous & passer par devant Sadicte Majesté, ou il n’y eult faulte d’une
trés gorgiage * saluade de harquebusiers, qui dura longuement d'ung
aultre accord qu’espynettes ou fluttes. Dont il advynt ung malheur inacous-
tumé : car I'ung desdicts harquebusiers, suyvant I'ung de ses compaignons
de trop prés, ou par estre trop grant de deux dois seullement, fut actainct
au froneq et tombit mort soudain : quy estoit indice qu’il en demourroit
encores maintes audict voyage. Et puys de la s’en allérent tous mectre és
grosses naves estans audict port, en chascune desquelles y povoit une
enseigne de cincq cens hommes completz avec leur suyte, tant estoient elles
grandes. Et debvez scavoir que ledict port est des plus beaux, ayant en
longueur plus de trois milles italiennes de long, encloz de trois costez de

! Melfi. | * André Doria. |* La Spezzia. |* Lymachon, manceuvre militaire. | * Gorgiage,
magnifique, belle,

trés haultes montaignes, pour garandir lesdicts vassaulx de tous mauvaix
vens et tourmentes marynes; et du quart costé y est Pentrée d’icelluy port.

Et aprés avoir ainsy pourveu a toutes choses, en actendant le vent pro-
pice et oportun pour faire voille, Sa Majesté se transporta a Lucques * par-
devers nostre Sainct Pére le Pape, pour illecq luy communicquier la
conclusion et entreprinse de ceste guerre, aussy pour en oyr son opinion et
conseil. Lequel Sainct Pére, en 'admonestant, disoit que en Affricque
n’avoit nulz bons pors ny asseurez, par espécial autour de la ville d’Argeil,
et que I'on ne debvroit partant ainsy hasarder une sy trés noble armée,
principalement par mer, en temps d’yver innavygable; et en effect sembloit
qu'il voulloit ladicte Majesté espovanter et dyvertir du tout dudict voyage
et enlreprinse, Ce néantmoins, aprés avoir par ledict Sainct Pére ouy raisons
d’icelle tant eflicaces, fut constrainct de condescendre a la volunté el opi-
nion de ladicte Majesté; et estoient telles, assavoir qu'il remonstroit combien
les ennemys de nostre foy avoient faict de griefz et dommages intollérables
et font encores journellement ou royaulme de Hongrye, et en quel grant
et émynent dangier estoit toute la chrestienneté sy ladicte guerre se conti-
nuoit en ce lieu plus longuement, et aussy on povoit bien parcepvoir qu'il
estoit plus que nécessaire de, incontinent et sans arrest, provocquyer lesdits
Turcqs et ennemis de nostre foy de ce lieu et royaulme de Hongrie en leur
pays, loing et arriére de noz lymytes, par le moyen de leur faire preste-
ment une bien grosse et moleste guerre, de sorte qu’ilz fussent constraintz
Yy courre i la rescousse, délaissant noz frontiéres chrestiennes. Mais, pour
ce qu’il seroit besoing avoir un trop plus grant appareil et exercisse pour
aller contre les puissances du Turcq, ce qu’il ne se pourroit bonnement
faire, pour le laps de temps qu'il ne fusist I'esté ensuyvant, luy sembla
bon de cependant mener ceste guerre en Affricque, pour aussy oster les
Espaignolz hors de toute craincte, et a celle fin qu’ilz fussent plus facile-
ment incitez et enclins a la guerre de Turquye, quy se pourroit faire de
brief : car ilz avoyent de coustume, quant & ces fins on leur demandoit
quelque ayde ou argent, de démonstrer & l'opposite leurs plus prochains
ennemiz, asscavoir les Mores et infidelles, habitans du susdict territoire
d’Aflricque, et ainsy s’excusoient pour la craincte que d’eulx en avoient.

" 11y arriva le 10 septembre. Voir t. II des Voyages des Souverains, p. 191.

Desquelles dessusdites raisons ledict Sainct Pére en fut tant esmeu, qu’il en
approuva merveilleusement le conseil de Sa Majesté, el loua fort le grant
hardement * et noblesse de son couraige. Et puys, ayant receu la bénédic-
tion de Sadicte Sainctelé, il s’en partit, et commanda que a toute dilligence
les grosses naves et aultres bastleaulx feissent voilles pour partir, et qu’elles
tinssent la haulte mer, tirant droict aux isles de Majorcque, ou elles pour-
roient ancrer en actendant la venue de Sa Majesté. Et ce pendant se partit
du port de Veneris* avecq trente six galléres, et tiroit droit aux isles de
Corsia ®.

Et debvez entendre qu'il estoit besoing faire ladicte séparation pour cause
de la nature différente des dessusdicls vasseaulx: car les naves el basteaulx
sont plus sceures tenant la haulte mer, et les galléres se tordent tres fort
aulcunes fois pour aller plus sceurement terre a terre, en cottoyant les
dicques. Et aprés que les dessusdictes naves eurent quelque temps tenues
la haulte mer, avant passer le gouffre de Léon ¢, soudainement leur survint
une grande tempeste : par quoy elles ne peurent plus tenir leur train, ains
furent constrainctz obéyr aux vens contraires, lesquelz les séparérent, et
furent déjeclées vagantes en dyvers lieux. Et au bout de deux journées
ladicte tourmente cessa, et fut la mer bonnasque : dont les naves quy s’es-
toient torsses, estant dévyées de leur droict chemyn, revyndrent en leur
premier cours; et ainsy, a chief de pluyseurs journées, arrivérent toutes
aux isles de Majorque, ou ilz ancrérent, pour eulx rafreschir d’eauwes
fresches et aultres choses nécessaires, en actendant la Majesté. Laquelle,
aprés s'estre partie des costes de Corsia, vint aux isles de Sardaynes : ouquel
lieu, la mesme nuytie que Sa Majeslé y arriva, survint une chose inacous-
tumée : car il y eult une vache laquelle vella ung veau ayant deux (estes,
dont la femme, & qui appartenoit ledict veau, laporta monstrer a icelle
Majesté.

Et apres sestre illecq raffreschiz deux jours entiers, s’en partit et tira
droit aux isles de Mynorcque : ce quy ne fut sans grosses paynes et labeurs,
a cause d’'une tourmente maryne quy les surprint; et, pour estre plus sceu-
rement, gaigna le lendemain le port de Mahon, lequel est le plus beau port
que on s¢auroit veoir, ayant en longueur quatre grant milles, et est agency

' Hardement, ardeur. | ? Port-Venére. | * Corse. | * Lyon.

de trés haultes montaignes pour garantir tous vasseaulx de mauvaix vens
et tourmentes marynes. Tout au plus haut desquelles dictes montaignes y a
une bonne ville construicte, laquelle, sy elle fusisse esté autant forte d’ou-
vraiges et de remparemens comme elle est de sa propre nature, ce villain
turcq Barberousse ne Peusse point sy facilement pillée et désolée. Et au
bout de deux journées la mer fut paisible et gracieuse : donc Sa Majesté ne
cessa de chemyner et vauguyer a raymes et voilles, tant quil parvynt a
prendre port a lisle de Majorque, ou il trouva les trés grosses naves de
guerre d’ltalles, en nombre de cent et cincquante, toutes chergées de gens
d’armes et de chevaulx, et aussy domp Fernand de Gonsaghe, vicheroy de
Cecille, qui y estoit survenu avecq sept galléres. Et,y comprins celles que
Sadicte Majesté avoit amenées avecq soy, estoient en nombre de cincquante
galléres complétes, sans y comprendre aultres quinze galléres des Espai-
gnes que on actendoit, avecq encores trés gros nombre d’aultres naves de
guerre d’icelluy lieu. Et, aprés avoir illecq actendu et séjourné trois jours
entiers, survint quelque petit vasseau dit bringantin, lequel vint annonchier
comme lesdictes quinze galléres d’Espaigne avoient j prins terre aux cottes
d’Affricque, et que celle part tiroyent les dessusdiles grosses naves préten-
dues. Ce que ayant entendu, Sa Majesté commanda que incontinent et sans
délay la gente fusse rembarquée, et que aprés tous vasseaulx fissent voilles
pour tirer celle part.

Et debvez sqavoir que la ville de Majorcque est belle et grande, ayant de
beaulx édiflices. Et passe au travers d’icelle ung beau ruisseau qui descend
des montaignes, lequel est fort commodieulx et merveilleusement ydoyne
pour abeuvrer leurs terres. Et sy usent en icelluy lieu, en leurs machonne-
mens, de terre meslée avecques petitz cailloux, de laquelle matiére en sont
mesmement faictz et construictz les murailles de leurs villes. Et est ladicte
isle fort fertille et abondante, par especial de tous fruictz dont la terre
d’Affricque abonde.

Et sytost que le tout fut embarcquié et que les naves eurent mis les
voilles au vent, Sa Magesté les fist tyrer droict vers Argeil, quy est une
bonne et grande ville dudict territoire d’Affricque, ol arrivasmes en
moings de trois journées‘,ety trouvasmes les dictes quinze galléres, comme

t Voir t. Il des Voyages des Souverasns, p. 195,

paravant avyons esté advertiz, tenans la terre et costes marynes vers Occi-
dent, long d’icelle ville de environ dix milles. Et comme ilz eurent parcheu
nostre armée, nous vindrent soudain au devant joyeusement; mais tost
aprés furent renvoyez pour garder leur quartier. Et ce pendant Sa Magesté
envoya de I'autre part de ladicte ville douze basteaulx, pour s¢avoir s’il y
auroit la lieu plus sceur pour povoir mieulx résister aux tempestes de la
mer; lesquelz, aprés avoir faict leur visitation, rapportérent ledict lieu estre
aulcunement propice. Par quoy Sadicte Magesté tira celle part, pour y
gecter les ancres, en actendant les dessusdictes naves. Et de celluy lieu on
descouvroit toute la ville entiérement, pour raison qu’elle gisoit sur le
pendant des dicques de la mer, et sy voioit on grant partie dudict territoire.

Ung jour ou deux aprés, comme aulcuns de noz galléres estoient au guet
quelque peu loing en la mer, pour veoir s’ilz descouvroyent aulcunes
choses, cependant leur vindrent a I'improvist deux fustes turquesses tomber
trés follement en leurs mains, lesquelles fustes , voyans leur abus et faulte,
se misrent soudaynement a fourner leurs voilles au contraire, pour fuyr et
aussy pour gaigner la haulte mer et a rymes et a voilles. Ce que voyant.
les nostres ne furent paresseulx de les poursuyvir a toute dilligence pour
les rattaindre; et tant fisrent que 'une desdictes fustes fut boutée au font
de la mer et noyée du rencontre de 'unne de nos galléres, et I'autre fuste
gaingna la terre a tant. Et fust sceu, par les prisonniers, que lesdictes fustes
avoyent esté envoyez de noz ennemys pour par elles espier notre armée,
affin de nostre appareil leur en faire quelque rapport.

Et peu aprés toute la reste des basteaulx et galléres, ou estoit l'ost d’Es-
paigne que l'on actendoit, arriva: dont & Paborder n’y eult faulte de
saluades, tant d’ung costé que d’aultre, tous des nostres a grosses piéces
d’artilleries, en sonnant par centz de trompettes et tambours et fiffres par
Pespasse d'une grosse heure d’orloge. Et y avoit, durant ce temps, sy trés
gros bruyt et huée de toutes pars, que cestoit chose hideuse et horrible de
Poyr : car la mer en retentissoit toutte; et estoit icelle néantmoings pour
lors fort paisible et amyable. Dont cependant Sa Magesté commanda au
vicheroy de Cecille et au seigneur de Boussu — gens fort expers & la guerre
— qu’ilz eussent de prendre un petit basteau de pescheur, pour descouvrir
tout du long de la dicque de la mer, et s¢avoir a quel endroit nostre armée
se pourroit plus sceurement desbarquyer et aussy plus aysément {mectre

pied a terre. Lesquelz, aprés avoir trés dilligentement transcachez ! et d’'ung
costé et d’aultre le tout bien regardé, de ce qu’ilz en avoyent trouvé en
firent leur rapport. Donc, la mesme nuyctie fut faict ung commandement
que chascun se tint prest, sans soy chergier d’aultres choses que de har-
noys et bastons de guerre, pour le lendemain bien matin se desbarquier et
prendre lerre tous ensemble d’une envahye, incontinent que on oiroit des-
chargier ung troisiesme coup de double canon du gallion de Andrieu Dor*.

Et aprés avoir ainsy pourveu a toutes choses, et que la mynuyct fut
passée, on s'approcha plus prés de la ville; et droit au point du beau cler
jour, au lieu le plus commodieulx, fut ladicte gensdarmerie desbarquée
assez facillement, sans trop grosse résistence de noz ennemys. Et estoit la
somme de nostre exercice de piétons en nombre de vingt deux mille hom-
mes combatans, ésquelz estoient comprins sept mille Espaignolz, tous
souldars praticquans et expers, lesquels avoyent par longues années aupa-
ravant estez entretenuz aux guerres de Cecille et royaulmes de Naples; et
aussy d’Allemans en y avoit six mille completz, qui sambloyent estre la
fleur de la Germanie; et d’Italiens ramassez cha et la estoient ensemblable
en nombre de six mille; et puys de ceulx quy, de leur propre volunté et
& leurs fraiz et despences, avoyent suyvy Sadicte Magesté pour acquerre
bruyt et renommee, 'on disoit excéder le nombre de troys mille personnes,
sans y comprendre les gentilzhommes et domesticques d’icelle Magesté. Et
par dessus ce y estoicnt les chevaliers de Roddes et aultres ordres et croi-
sades, lesquelz, pour cause de leur veu et religion sont tenuz de se trouver
a expugnation des infidéles, estoient de toutes sortes en nombre d’environ
quatre cens; et de chevaulx légiers quy s’estoient embarquiez au royaulme
de Naples estoient en samblable nombre de quatre cens; et de genétaires
des Espaignes devoient estre en nombre de sept cens. Et la ot noz piétons
peurent mectre le pied a terre — car de chevaulx y eult bien peu mis hors
des naves ce jour la —, en trés grande diligence et trés abilles se misrent en
ordre d’ung trés grant et animé couraige, pour recepvoir et combatire &
toute oultrance les Arrabes, ennemys de nostre foy, quy trés souvent
venoyent & briddes abatues et & course de chevaulx jusques 2 nos ordres,
pour empescher la descente du surplus de noz gens. Mais on y avoit sy

t Transcachez, chercher. | * Doria. K

trés bien pourveu, qu’ilz n’y conquirent guerres : car s'ilz venoyent trop
prés, ou s'ilz se rassambloient en grosse troppe, l'artillerie de noz galléres
et bateaulx tiroit tout & travers d’eulx; par quoy estoient constrainctz de
ne nous plus envahir sy souvent, ou du moings de nous chargier tous
espars et sans ordre: a l'occasion de quoy nous ne receusmes guaire de
dommage. Et avyons une chose davantaige qui donnoit grant ceeur aux
nostres et aux ennemys grant despis et dueil : c’estoit le baston de nostre
foy, I'arbre de la croix estant dedens la gallére de 'Empereur, touchant
d’ung bout la terre, dedens laquelle gallére y avoit d’ung costé I'enseigne
de sainct Andrieu bien richement paré, et d’aultre part estoit I'enseigne du
noble eygle, et droit au millieu estoit le grant estandart oultrepassant tous
les aultres, estant tant agency de toutes richesses et choses précieuses qu’il
n’estoit possible de plus; dedens lequel estandart gisoit le susdict baston de
la foy, asscavoir Parbre de la grant croix matérielle du benoit Jésus, avecq
la remembrance du trés doulx et béning Salvateur des humains, pour-
traict tant bien au vif qu’il sembloit & le veoir estendu en ladicte croix,
que le sang tout chault luy dérayoit de toute pars, et que ses doloreuses
playes fussent toutes renouvellées. Devant laquelle pourtraicture, en allant
prendre terre, se enclynoit tout nostre gensdarmerie chrestienne , en pro-
testant que cestoit en 'honneur de celluy quy tant souffrit qu'on prenoit
tant de paynes, luy recommandant les ames avecq le surplus.

Et, aprés avoir verdement el vigoureusement repoulsez les ennemys
jusques aux montaignes, nostre armée se mist & cheminer vers la ville, dont
nos Espaignolz faisoient I'avant garde, ayans pour leur chief le vicheroy
de Cecille, Domp Fernande de Gonsaghe; et la bataille menoit la Magesté
Impériale, accompaigné des Allemans, que tant voullut favoriser; et nostre
arriére garde conduisoit Camillus Colona avecq les Italliens. Et ainsy mar-
chans en ordre pour ce jour, nous fismes environ demie bonne lieue de
chemyn, qui estoit la myvoye depuys le lieu ot avions prins terre. Et aprés
estre campez et que la nuyct fut venue, nous fusmes contrainctz de la
passer tous quasy sans dormir ung seul somme ny reposer : car noz enne-
miz, ass¢avoir les Arrabes, qui tenoient le hault des montaignes, se déva-
loyent 